
Ky është numri i 15-të i Raportit të Stabilitetit Financiar, një dokument i Bankës 
së Shqipërisë që publikohet dy herë në vit. Qëllimi i raportit është identifikimi 
dhe vlerësimi i rreziqeve me të cilat ndeshet sistemi financiar dhe infrastruktura 
e tij, për t’i dhënë autoriteteve publike mundësinë që të identifikojnë masat 
përkatëse për korrigjimet e nevojshme. Në hyrje të dokumentit është vendosur 
Deklarata e Stabilitetit Financiar, publikimi çdo gjashtë muaj i së cilës është 
një kërkesë ligjore. 

Për hartimin e raportit, janë shfrytëzuar të dhëna që disponohen në Bankën 
e Shqipërisë, është shkëmbyer informacion me autoritete të tjera që mbikëqyrin 
veprimtarinë e tregut financiar, si edhe janë shfrytëzuar informacione dhe 
analiza të institucioneve të vendit dhe të atyre financiare ndërkombëtare, 
publike dhe private. Të dhënat dhe analizat e paraqitura përfshijnë kryesisht 
zhvillimet gjatë gjashtëmujorit të dytë të vitit 2015 (më tej, “periudha”). Nëse 
nuk përcaktohet ndryshe në raport, pritjet për zhvillimet e ardhshme ekonomike 
dhe financiare shtrihen për një periudhë kohe deri në 12 muaj. 

Qëndrueshmëria e sistemit financiar është vlerësuar në bazë të ecurisë 
dhe rreziqeve që krijohen nga ndërveprimi i tij me mjedisin e përgjithshëm 
ekonomik, të brendshëm dhe të jashtëm, si edhe nga vetë veprimtaria e tij. Për 
të vlerësuar rreziqet që vijnë për shkak të ndërveprimit me mjedisin rrethues, 
janë analizuar zhvillimet më të fundit në tregjet financiare ndërkombëtare 
dhe në ekonomitë e vendeve të zhvilluara e ato të rajonit, si dhe është bërë 
një vlerësim mbi ndikimin e tyre në sistemin financiar të vendit dhe sektorin 
bankar. Ndër treguesit e brendshëm, janë vlerësuar zhvillimet e përgjithshme 
dhe pritshmëritë për rritjen ekonomike, bilancin tregtar, nivelin e përgjithshëm 
të çmimeve, kursin e këmbimit dhe treguesit fiskalë. Gjithashtu, nëpërmjet një 
analize të situatës së punëzënies, të ecurisë së të ardhurave dhe vrojtimeve 
specifike, është vlerësuar gjendja financiare e bizneseve dhe e individëve dhe 
ndikimi mbi aftësinë paguese të kredimarrësve të sektorit bankar. 

Në raport janë përfshirë, në mënyrë të përmbledhur, rezultatet e ushtrimit 
të provës së rezistencës, i cili këtë herë ka reflektuar ndryshimet rregullative 
në mënyrën e llogaritjes së mjaftueshmërisë së kapitalit dhe ka përfshirë edhe 
skenarë të stresit të likuiditetit.

HYRJE

Në fund të muajit dhjetor 2015, bankat e sektorit bankar shqiptar ndahen 
sipas madhësisë së aktivitetit në:

 
-  banka të Grupit 1 (secila zotëron 0-2% të totalit të aktiveve të sektorit): 

Banka e Bashkuar e Shqipërisë (BBSH), Veneto Banka (VB), Banka 
Ndërkombëtare Tregtare (BNT), Banka e Parë e Investimeve (BPI), Banka 
e Kreditit të Shqipërisë (BKSH); Banka Amerikane e Investimeve (BAI). 

 Këto banka përbëjnë rreth 6.5% të totalit të aktiveve të sektorit.
 
-  banka të Grupit 2 (secila zotëron 2-7% të totalit të aktiveve të sektorit): 

Banka Procredit (BPC), Banka Kombëtare e Greqisë (BKG), Banka 
Societe Generale – Albania (BSG), Banka Alfa – Shqipëri (BA), Banka 
Union (BU), Banka Tirana (BT). 

 Këto banka përbëjnë rreth 24.1% të totalit të aktiveve të sektorit. 

-  banka të Grupit 3 (secila zotëron mbi 7% të totalit të aktiveve të 
sektorit): Banka Kombëtare Tregtare (BKT), Banka Raiffeisen (BR), 
Banka Credins (BC), Banka Intesa Sanpaolo –Shqipëri (ISBA). 

 Këto banka përbëjnë rreth 69.3% të totalit të aktiveve të 
sektorit. 

Në fund të muajit dhjetor 2015, sipas origjinës së kapitalit, bankat e sektorit 
bankar shqiptar grupohen në: 

- me kapital të huaj1: Banka Raiffeisen (Austri); Banka Intesa Sanpaolo 
– Shqipëri, Veneto Banka (Itali); Banka Alfa-Shqipëri, Banka Tirana, 
Banka Kombëtare e Greqisë (Greqi); Banka Kombëtare Tregtare 
(Turqi); Banka Societe Generale (Francë); Banka Procredit (Gjermani); 
Banka e Parë e Investimeve (Bullgari); Banka Ndërkombëtare Tregtare 
(Malajzi); Banka e Bashkuar e Shqipërisë (Banka Islamike e Zhvillimit 
- Arabia Saudite); Banka e Kreditit të Shqipërisë (Kuvajt).

 Këto banka përbëjnë rreth 84.1% të totalit të aktiveve të sektorit.

- me kapital shqiptar: Banka Credins, Banka Union, Banka Amerikane 
e Investimeve;

 Këto banka përbëjnë rreth 15.9% të totalit të aktiveve të sektorit. 

Në fund të muajit dhjetor 2015, shtrirje të rrjetit të degëve jashtë vendit 
evidenton Banka Kombëtare Tregtare e cila ka një degë në Kosovë. 

1 Sipas origjinës së kapitalit, kur kapitali i huaj përbën më shumë se 50% të madhësisë së 
kapitalit të paguar të bankës.

SQARIME

Në mbështetje të kërkesës së nenit 69 të ligjit nr. 8269, datë 23.12.1997, 
“Për Bankën e Shqipërisë”, i ndryshuar, dhe të nenit 8 të ligjit nr. 9962, datë 
18.12.2006, “Për bankat në Republikën e Shqipërisë”, i ndryshuar, për të 
informuar Kuvendin e Republikës së Shqipërisë dhe Këshillin e Ministrave, si 
edhe për të tërhequr vëmendjen e institucioneve financiare dhe të publikut 
mbi gjendjen e sistemit financiar në vend dhe rreziqet potenciale që mund të 
kërcënojnë qëndrueshmërinë e tij, Banka e Shqipërisë publikon këtë deklaratë 
periodike. Kjo deklaratë është pjesë përbërëse e Raportit të Stabilitetit 
Financiar për të njëjtën periudhë.

Gjatë gjashtëmujorit të dytë të vitit 2015, aktiviteti ekonomik u zgjerua i 
mbështetur kryesisht nga kontributi pozitiv i investimeve private dhe eksporteve 
neto. Investimet publike dhe konsumi privat patën një ecuri më të dobët. Rritja 
ekonomike ende nuk është përkthyer në ulje të normës së papunësisë. Politika 
fiskale vijoi prirjen e saj konsoliduese dhe financimi i deficitit buxhetor u 
realizua kryesisht me burime të huaja financiare.

Politika monetare lehtësuese është reflektuar në rënien e interesave mesatare për 
huamarrje në tregun ndërbankar, në tregun e parasë, në produktet bankare dhe 
në tregun e titujve të borxhit të qeverisë. Luhatshmëria në kursin e këmbimit të lekut 
ka qenë e ulët, duke reflektuar zhvillimet në tregjet ndërkombëtare dhe ndryshimet 
e kërkesës dhe ofertës për valutë në tregun e brendshëm. Tregu i emetimit të titujve 
të borxhit të qeverisë dhe tregu ndërbankar, kanë funksionuar sipas pritshmërive, 
duke u mbështetur nga operacionet e nevojshme të administrimit të likuiditetit nga 
Banka e Shqipërisë. Në botë, vijuan përpjekjet e autoriteteve për të rigjallëruar 
kreditimin dhe rritjen ekonomike, përmes ruajtjes së një mjedisi me norma të 
ulëta interesi dhe kushte të bollshme likuiditeti. Megjithatë, tregjet ndërkombëtare 
reflektojnë paqëndrueshmëri, si rezultat i brishtësisë së rritjes ekonomike në vendet 
e zhvilluara dhe dobësisë ekonomike të vendeve në zhvillim. 

Veprimtaria e sistemit financiar në vend ishte e qëndrueshme gjatë vitit, 
duke u vlerësuar në 101.3% të Prodhimit të Brendshëm Bruto (PBB). Megjithë 
zgjerimin e totalit të aktiveve të sektorit bankar me 1.9% gjatë vitit 2015, pesha 
e tyre ndaj PPB-së vlerësohet se ka zbritur në 91.3%. Në sektorin bankar, 
zgjerimi i veprimtarisë u mbështet nga investimet ndërbankare. Depozitat e 
sektorit u rritën në nivel vjetor me 2.6%, ndikuar nga rritja e depozitave në 
valutë. Në rritjen e depozitave gjatë periudhës, kontributin kryesor e dhanë 
bizneset, por pesha e depozitave të individëve në totalin e depozitave mbetet 
e lartë. Individët kanë zgjeruar më tej investimet e tyre në titujt e borxhit të 
qeverisë, veçanërisht në ata afatgjatë. Dinamika e kreditimit është ndikuar 
thelbësisht nga procesi i fshirjes së kredive të humbura nga bilanci i sektorit 

DEKLARATA E STABILITETIT FINANCIAR PËR 
GJASHTËMUJORIN E DYTË TË VITIT 2015

bankar, vlerësuar  me rreth 27 miliardë lekë. Procesi ka përfshirë kryesisht 
kreditë në valutë dhe ato për biznesin. Si rezultat, teprica e përgjithshme e 
kredisë u tkurr me 1.5% në nivel vjetor. Gjatë vitit, teprica e kredisë në lekë 
u rrit me 2.6% ndërsa ajo në valutë zbriti me 4%. Në fund të vitit, raporti i 
kredive me probleme ndaj totalit të kredisë, zbriti në nivelin 18.2%. Përmirësim 
të cilësisë kanë shënuar të gjitha segmentet përbërëse të portofolit të kredisë. 
Gjatë periudhës, performanca financiare e sektorit bankar u përmirësua në 
krahasim me të njëjtën periudhë të një viti më parë, kryesisht si rezultat i 
kontrollit mbi kostot e veprimtarisë. Kontributin kryesor në rezultatin financiar të 
sektorit e dhanë bankat më të mëdha. 

Indekset që përpiqen të përmbledhin rreziqet e ndryshme dhe të vlerësojnë 
ecurinë e rrezikut sistemik, tregojnë për një lehtësim të tyre gjatë periudhës, 
dhe përmirësim të qëndrueshmërisë së sistemit financiar. Megjithatë, zhvillimet 
në mjedisin ekonomik dhe financiar, të brendshëm dhe të jashtëm, përmbajnë 
disa sfida ndër të cilat veçojmë:

a) Ekspozimi i sektorit bankar ndaj rreziqeve të veprimtarisë, si ai i kreditit 
dhe i tregut, mbetet i ngjashëm me periudhat e kaluara, ndaj vëmendja e 
sektorit bankar rreth tyre duhet të jetë e vazhdueshme. Megjithë rënien e 
kredive me probleme dhe përmirësimin e mbulimit të tyre me provigjione 
dhe me kapital, problemet me përqendrimin e tyre dhe ngadalësimi i 
ritmit të kreditimit tregojnë që perceptimi i sektorit bankar për rrezikun 
e kreditit është i konsiderueshëm. Rigjallërimi i kreditimit, veçanërisht ai 
në lekë, është një tipar i dëshirueshëm që po mbështetet më mirë nga 
ulja e normës mesatare të interesit. Ndërsa tkurrja e kreditimit në valutë 
reflekton nevojën për një ekuilibër më të mirë të strukturës së kreditimit, 
si edhe rreziqet shtesë me të cilat shoqërohet kreditimi në valutë. Ky i 
fundit, mbetet kanali kryesor përmes të cilit lëvizjet e pafavorshme të kursit 
të këmbimit mund të rrezikojnë aftësinë paguese të huamarrësve dhe të 
cenojnë më tej cilësinë e portofolit të kredisë së bankave. 

 Në tërësi, Banka e Shqipërisë vlerëson që fokusi i industrisë bankare 
duhet të jetë në identifikimin e saktë dhe provigjionimin në kohë dhe 
në mënyrë të plotë të kredive me probleme. Për këtë çështje, Banka 
e Shqipërisë do të intensifikojë veprimtarinë mbikëqyrëse, ndërkohë që 
do të kontribuojë maksimalisht në realizimin e planit ndërinstitucional 
të veprimit për zgjidhjen e kredive me probleme. Gjithashtu, Banka 
e Shqipërisë vlerëson se mbështetja e produkteve të kreditimit në lekë 
për sektorin privat, duhet të realizohet në mënyrë të përshtatshme për të 
ekuilibruar strukturën e portofolit të kredisë dhe kontrolluar rreziqet e tregut. 
Mbështetja e kreditimit në lekë nga bankat, mbetet një nga alternativat 
për të fuqizuar burimet e të ardhurave në kushtet e veprimit në një mjedis 
me norma të ulëta interesi. Rigjallërimi i kreditimit, përveç të tjerash, do 
të kërkojë edhe realizimin e një strukture më të favorshme të burimeve të 
financimit të bankave, në drejtim të zgjatjes së afatit të tyre të maturimit. 
Një vëmendje e vazhdueshme duhet të tregohet edhe për vlerësimin dhe 
trajtimin e rrezikut operacional në veprimtarinë bankare, ku fokusi duhet 
të jetë tek plotësimi dhe përsosja e sistemeve të kontrollit. 

b) Procesi i ekzekutimit të detyrimit gjatë arkëtimit të kredisë me probleme 
është shoqëruar me rritjen graduale të vëllimit të pasurive të paluajtshme që 
po transferohen në bilancin e sektorit bankar. Marrja e këtyre aktiveve në 
bilancin e bankave është një tregues i vështirësisë së procesit, i cili duket 
se nuk nxit siç duhet interesin e blerësve potencialë të këtyre kolateraleve 
gjatë ankandit përkatës. Ndërkohë, rritja e vlerës së këtyre aktiveve në 
bilancin e sektorit bankar tregon, nga njëra anë, se funksionimi i tregut 
të pasurive të paluajtshme është problematik dhe nga ana tjetër, që 
bankat duhet të investojnë më shumë për profilizimin, marketimin dhe 
identifikimin e mekanizmave që lehtësojnë gjetjen e blerësve potencialë 
dhe mundësojnë shitjen sa më të shpejtë të këtyre aktiveve. Administrimi 
për një kohë të gjatë i aktiveve të tilla nuk është një aktivitet tipik për 
bankat tregtare, dhe shoqërohet me kosto njerëzore dhe financiare për 
veprimtarinë e tyre. 

 Megjithëse niveli aktual i këtyre aktiveve në bilancin e sektorit bankar është 
i përballueshëm, Banka e Shqipërisë vlerëson se është e nevojshme që 
autoritetet të vijojnë përpjekjet për të përmirësuar procesin e ekzekutimit 
të detyrimit, duke u përqendruar kryesisht në identifikimin dhe zbatimin 
e mekanizmave që nxisin pjesëmarrjen në ankand të një numri sa më të 
madh blerësish potencialë. Më në përgjithësi, duhen gjetur instrumente 
që përmirësojnë funksionimin e tregut të pasurive të paluajtshme dhe që 
plotësojnë kuadrin ligjor për zgjerimin dhe vlefshmërinë e llojeve të aktiveve 
që përdoren për sigurimin e huadhënies nga sektori bankar. Gjithashtu, 
duhet që bankat të vijojnë në mënyrë të qëndrueshme përpjekjet për 
shitjen e këtyre aktiveve, dhe të ndërmarrin masat e nevojshme për krijimin 
e infrastrukturës së brendshme që ndihmon në këtë proces. Për sa kohë 
që këto aktive do të jenë në bilancin e sektorit bankar, bankat duhet të 
kujdesen për vlerësimin e tyre të rregullt sipas standardeve përkatëse dhe 
të krijojnë fondet e nevojshme rezervë për lëvizjet e mundshme në vlerën e 
këtyre aktiveve. Duke qenë se administrimi i këtyre portofoleve nuk është një 
veprimtari e mirëfilltë e një banke tregtare, bankat duhet të vlerësojnë në 
vijim nevojën dhe përfitimin që këtë proces t’ia kalojnë subjekteve jobankare 
më të specializuara, sipas të gjitha formave që njeh kuadri ligjor. Banka e 
Shqipërisë do ta mbështesë këtë proces bazuar në analizën që do të bëjnë 
bankat rast pas rasti dhe brenda përgjegjësive të saj ligjore.

c) Rënia e përgjithshme e normave të interesit në treg, do të rrisë presionin 
mbi performancën financiare të sektorit bankar dhe të institucioneve 
financiare në përgjithësi. Deri tani, rënia e normave të kthimit nga 
investimet e bankave (në aktiv), është kompensuar nga rënia, në një 
masë më të madhe, e shpenzimeve të veprimtarisë, kryesisht të atyre 
për interesa (në pasiv). Megjithatë, hapësira për rënien e mëtejshme të 
këtyre të fundit është kufizuar ndjeshëm dhe në rast të vijimit të rënies 
së normës mesatare të kthimit nga investimi, marzhi neto i interesave 
për sektorin bankar do të bjerë duke ndikuar negativisht në rezultatin 
financiar neto. Rënia e mundshme e rezultatit financiar dobëson aftësinë 
e bankave për të mbështetur veprimtarinë bankare me burimet e veta, 
duke shtuar ngarkesën tek aksionerët për rritje kapitali. 

 Ndonëse ky proces nuk është i menjëhershëm, Banka e Shqipërisë 
vlerëson se bankat duhet të përfshijnë në strategjitë e tyre të zhvillimit, 
përdorimin e fitimit të vitit 2015, kryesisht për fuqizimin e pozicionit të 
tyre të kapitalit, dhe njëherazi të përshpejtojnë veprimet për rigjallërim 
të kreditimit në vend, kur parametrat për normën e kthimit dhe nivelin e 
rrezikut janë të pranueshme.

d) Zhvillimet ekonomike dhe financiare ndërkombëtare mbeten të 
paqëndrueshme. Me gjithë masat e marra nga bankat qendrore dhe 
autoritetet e tjera, ekonomia e Eurozonës mbetet dukshëm nën potencialin 
e saj të rritjes, ku kreditimi është i dobët dhe procesi i pastrimit të bilanceve 
të bankave ende nuk është konsoliduar. Si rezultat, procesi i ristrukturimit të 
veprimtarisë së grupeve bankare evropiane, me qëllim fuqizimin e pozicionit 
të kapitalit dhe përqendrimin në tregje apo produkte me kthyeshmëri më të 
lartë, pritet të vazhdojë. Në praktikë, ky proces do të përfshijë veprime për 
ndryshimin e shtrirjes së rrjetit të tyre në vende të ndryshme, largimin nga 
veprimtari të caktuara që kanë kosto relativisht të lartë dhe shkrirjen mes 
tyre me qëllim krijimin e sinergjive që sigurojnë një veprimtari më eficiente 
në treg. Në vitet e para pas fillimit të krizës financiare ndërkombëtare, këto 
procese kanë ndikuar edhe në vendin tonë, kryesisht në drejtim të tërheqjes 
së bankave të caktuara nga veprimtari specifike. Aktualisht, mbetet e 
paqartë se në ç‘masë dhe në ç’formë ky proces do të shfaqet në të ardhmen 
në rajonin ose në vendin tonë. 

 Duke qenë se informacioni konkret për këto çështje është shumë i pakët, 
Banka e Shqipërisë do të ndjekë me vëmendje situatën për të identifikuar 
se si mund të ndikohet sektori ynë bankar dhe sistemi financiar nga këto 
zhvillime. Banka e Shqipërisë do të thellojë bashkëpunimin me bankat 
qendrore dhe autoritetet mbikëqyrëse në rajon dhe në Eurozonë, për të 
siguruar shkëmbimin e informacionit dhe ndërmarrjen e veprimeve në mënyrë 
të harmonizuar. Brenda vendit, do të ketë një komunikim të vazhdueshëm 
me industrinë bankare dhe me autoritetet e tjera publike, për të ndërmarrë 
të gjitha veprimet e nevojshme që ruajnë stabilitetin e sistemit tonë financiar.

Në përgjithësi, Banka e Shqipërisë vlerëson se gjendja financiare e sektorit 
bankar dhe qëndrueshmëria e tij është e mirë. Kapacitetet absorbuese ndaj 
goditjeve të ndryshme mbetën të qëndrueshme gjatë periudhës, pasi treguesit 
e kapitalizimit dhe të likuiditetit janë në nivele të mira. Megjithatë, rreziqet e 
pranishme sugjerojnë që rezultati i mirë financiar i vitit 2015, të përdoret për 
fuqizimin e tyre të mëtejshëm. Gjendja e mirë e sektorit bankar dhe rezistenca 
e tij ndaj goditjeve të supozuara, konfirmohet edhe nga ushtrimi i provës së 
rezistencës, sipas skenarëve makroekonomikë dhe rreziqeve të ndryshme për 
situatën e likuiditetit. 

Në vijim, raporti i stabilitetit financiar paraqet një analizë më të detajuar 
të mjedisit makroekonomik në të cilin është zhvilluar veprimtaria bankare, si 
edhe të treguesve kryesorë financiarë të sektorit bankar në gjashtëmujorin e 
dytë të vitit 2015. 

(1) Rreziqet ndaj të cilave ekspozohet stabiliteti financiar, vlerësohen 
përgjithësisht në rënie në krahasim me fundin e vitit 2014. Përmirësimet 
janë shfaqur në të gjitha kategoritë përbërëse të aktivitetit bankar dhe në 
kategorinë “qeveria” për sa i takon ekonomisë reale.  

Në krahasim me dhjetorin 2014, për përbërësit 
e ekonomisë reale veçojmë: 

•	 në	 rastin	 e	 “ekonomisë	 së	 brendshme”,	
rreziku vijon të vlerësohet “i moderuar” dhe 
me prirje rënëse, për shkak të ecurisë së 
kursit të këmbimit dhe nevojave për financim 
të jashtëm.

 
•	 për	 “individët”,	 niveli	 i	 rrezikut	 vlerësohet	

“mesatar” dhe në rritje. Zhvillimet jopozitive 
në “tregun e banesave” dhe në “dërgesat 
e emigrantëve” kanë kontribuar në notën e 
këtij rreziku;

 
•	 për	 “bizneset”,	 rreziku	 vlerësohet	 “i	

moderuar” dhe në rritje, në kushtet e tkurrjes 
së “huamarrjes së bizneseve”, rënies së 
“indeksit të vëllimit të prodhimit” dhe të “pritshmërive të sektorit privat”;

•	 për	 “qeverinë”,	 niveli	 i	 rrezikut	 vlerësohet	 “i	 ulët”	 dhe	 në	 rënie,	
mbështetur kryesisht në uljen e “deficitit buxhetor”;

•	 së	 fundi,	edhe	 rreziku	që	vjen	nga	“mjedisi	 i	 jashtëm	ekonomik”	ka	
rënë. Ky rrezik vlerësohet si “i ulët” kundrejt vlerësimit “mesatar” që 
shënonte në fund të vitit 2014. Rritja e PBB-së në vendet tregtare 
partnere, krahas rënies së normës së papunësisë në vendet ku punojnë 
emigrantët dhe uljes së çmimit të naftës janë faktorët me kontributin 
kryesor në uljen e këtij rreziku. 

I. VLERËSIMI I PËRGJITHSHËM I RREZIQEVE KRYESORE 
TË STABILITETIT FINANCIAR

Gra�k 1.1 Harta e stabilitetit �nanciar*

*Harta e Stabilitetit Financiar vlerëson ekspozimin e sistemit �nanciar 
ndaj rreziqeve që burojnë nga ekonomia e brendshme, ajo e 

jashtme, agjentët ekonomikë dhe nga sektori bankar.
Rreziku vlerësohet: i ulët për notat 0-3 në hartë, mesatar për notat 
4-5, i moderuar për notat 6-8 dhe i lartë për notat 9-10. Lëvizja 
drejt skajeve të hartës, larg qendrës, nënkupton rritje të rrezikut.

 Burimi: Banka e Shqipërisë.

 

0

2

4

6

8

Ekonomia e
brendshme

Individët

Bizneset

Qeveria

Ekonomia e
jashtme

Kapitalizimi i
bankave dhe

për�tueshmëria

Likuiditeti dhe
�nancimi

Struktura e
sektorit bankar

2015T2 2014T4 2015T4



Raporti i Stabilitetit Financiar për gjashtëmujorin e dytë të vitit 2015 Raporti i Stabilitetit Financiar për gjashtëmujorin e dytë të vitit 2015

14 Banka e Shqipërisë Banka e Shqipërisë 15

Në krahasim me fundin e vitit 2014, për përbërësit e “sektorit bankar” 
veçojmë:

•	 për	 “kapitalizimin	 dhe	 përfitueshmërinë”,	 niveli	 i	 rrezikut	 vlerësohet	
“mesatar” dhe në rënie. Ecuria pozitive e kapitalit aksioner dhe e të 
ardhurave neto nga interesi, krahas rezultatit financiar neto në rritje 
dhe përmirësimit të cilësisë së portofolit të kredisë, kanë kontribuar në 
rënien e këtij rreziku;

•	 për	 “likuiditetin	 dhe	 financimin”	 niveli	 i	 rrezikut	 vlerësohet	 “mesatar”	
dhe në rënie të lehtë, mbështetur nga ulja e varësisë së financimit nga 
jorezidentë. 

•	 së	fundi,	vlerësimi	i	rrezikut	që	lidhet	me	“strukturën	e	sektorit	bankar”	ka	
rënë në nivelin “i ulët”, në vijim të diversifikimit të fondeve të financimit 
të sektorit bankar dhe diversifikimit të kredidhënies ndaj sektorit të 
biznesit.  

Hapësira informuese 1.1, paraqet të gjithë përbërësit e kategorive të hartës 
së stabilitetit financiar gjatë vitit 2015, vlerësimet me “notë” për nivelin e 
rrezikut për secilin përbërës dhe krahasimin me vlerësimin e vitit paraardhës. 

HAPËSIRË INFORMUESE 1.1. PËRBËRËSIT E HARTËS SË STABILITETIT FINANCIAR 

Burimi: Banka e Shqipërisë.

1.1 RREZIKU SISTEMIK

(2) Gjatë vitit 2015, akumulimi i rrezikut sistemik2 nga faktorë që 
lidhen me sektorin bankar dhe atë të ekonomisë reale, shënon rënie duke 
reflektuar zhvillimet pozitive në tregun e banesave dhe në borxhin publik. 
Njëkohësisht, tkurrja e kredisë në valutë ka zbutur akumulimin e rrezikut sistemik.

(3) Në këto kushte, materializimi i rrezikut sistemik ka rënë krahasuar 
me një vit më parë, duke reflektuar përmirësimin e cilësisë së kredisë 
për bizneset dhe individët, rrjedhojë e pastrimit të bilanceve të bankave 
nga huatë e humbura, si dhe uljen e ekspozimit ndaj rrezikut të kursit të 
këmbimit (Grafik 1.2). Gjatë periudhës, stresi financiar vlerësohet në rënie, 
kryesisht për shkak të qëndrueshmërisë së kursit të këmbimit dhe funksionimit 
normal të tregut të parasë (Grafik 1.3,).

2 Rreziku sistemik përcaktohet si “mundësia e materializimit të goditjeve që dëmtojnë funksionimin 
e sistemit financiar deri në masën që rritja ekonomike dhe mirëqenia ndikohen në mënyrë të 
rëndësishme”.

(4) Bankat evidentojnë të njëjtat rreziqe për veprimtarinë e tyre si 
edhe me parë, por perceptimi për ekspozimin ndaj këtyre rreziqeve 
dhe probabiliteti i ndodhjes së tyre, vlerësohet në rënie. “Përkeqësimi i 
ekonomisë së brendshme” vijon të mbetet rreziku më i rëndësishëm sistemik 
sipas perceptimit të bankave. Megjithatë, perceptimi ndaj këtij rreziku ka 
vijuar të zbutet duke mbetur në nivelin “mesatar”. Vëmendja e sektorit ndaj 
rrezikut që lidhet me “vështirësitë në ekzekutimin e kolateraleve” shënon rritje, 
në kushtet kur pesha e kredisë së kolateralizuar është e ndjeshme. Ndryshe 
nga prirja e dy viteve të fundit, është zbutur shqetësimi lidhur me rrezikun 
e “goditjeve nga ekonomia e jashtme”, ndikuar kryesisht nga stabilizimi i 
situatës financiare në Greqi pas nënshkrimit të marrëveshjes me kreditorët 
ndërkombëtarë në verën e vitit 2015. Në perceptimin e bankave, probabiliteti 

Gra�k 1.2. Akumulimi dhe materializimi i rrezikut 
sistemik

Burimi: Departamenti i Stabilitetit Financiar. 

Gra�k 1.3. Indeksi i Stresit Financiar

Burimi: Departamenti i Stabilitetit Financiar. 

Gra�k 1.4. Vlerësimi i bankave mbi rreziqet kryesore sistemike 

Burimi: Departamenti i Stabilitetit Financiar . 

r. 

i p
ik

ëv
e 

të
 g

ru
m

bu
llu

ar
a

Niveli i rrezikut:
Shumë i lartë I lartë Mesatar I ulët Shumë i ulët

(80-65) (64-49) (48-33) (32-17) (16-0)

që një rrezik sistemik të materializohet gjatë të ardhmes afatshkurtër (deri në 
një vit), apo afatmesme (1-3 vjet), ka rezultuar nën nivelin “mesatar”, duke 
shënuar rënie gjatë gjashtëmujorit të dytë të vitit. Për zbutjen e rrezikut sistemik 
në afat të shkurtër, bankat vijojnë të mbështeten në forcimin e sistemeve të 
brendshme të kontrollit dhe reduktimin e ekspozimeve të caktuara, ndërsa në 
afat të mesëm janë përqendruar në orientimin drejt sektorëve strategjikë dhe 
rritjen e diversifikimit të veprimtarisë. 

Pas paraqitjes, në mënyrë të përmbledhur, të rreziqeve ndaj stabilitetit 
financiar në vend, në vijim prezantohen në mënyrë të detajuar zhvillimet në 
ekonominë ndërkombëtare dhe atë vendase, si dhe ecuria e sistemit financiar, 
duke u fokusuar tek zhvillimet e sektorit bankar.

(5) Aktiviteti ekonomik botëror është rigjallëruar me ritëm të ngadaltë 
dhe ecuri të ndryshme mes rajoneve. Rritja më e mirë ekonomike në vendet 
e zhvilluara, është asnjanësuar deri diku nga dobësimi i aktivitetit ekonomik 
në vendet në zhvillim, i ndikuar nga rënia e çmimeve të naftës, shtrëngimi i 
kushteve të financimit dhe rritja e tensioneve gjeopolitike. Tregtia globale ka 
shfaqur shenja rigjallërimi pas rënies së theksuar në gjysmën e parë të vitit 
2015, ndërsa presionet inflacioniste në nivel global kanë mbetur të ulëta. 
Kushtet në tregjet financiare kanë qenë të luhatshme, ndikuar veçanërisht nga 
zhvillimet ekonomike në Kinë dhe pritjet për shtrëngim të politikës monetare të 
SHBA-së.

(6) Aktiviteti ekonomik i vendeve të zhvilluara ka vazhduar të rritet me 
ritëm të ngadaltë, ndërsa në vendet në zhvillim ecuria ekonomike ka qenë 
e dobët dhe e ndryshme mes vendeve. Presionet inflacioniste kanë mbetur në 
tërësi të dobëta. Ritmi i rritjes ekonomike në vendet e zhvilluara ka vazhduar 
të përmirësohet gradualisht dhe në mënyrë të qëndrueshme gjatë gjysmës së 
dytë të vitit 2015, mbështetur nga çmimet e ulëta të naftës, forcimi i kërkesës 
së brendshme dhe përfundimi i proceseve konsoliduese të bilanceve të sektorit 
privat dhe publik. Nga ana tjetër, politikat monetare akomoduese, veçanërisht 
në Evropë dhe Japoni, kanë vazhduar të mbështesin kushtet e favorshme të 
likuiditetit në tregjet financiare. Mes vendeve të zhvilluara, ekonomia e SHBA-
ve vijon të regjistrojë rritje të qëndrueshme, ndonëse ritmi është zbutur në 
tremujorin e fundit të vitit, për shkak të dobësimit të kërkesës së brendshme 
dhe të eksporteve. Nga ana tjetër, kushtet në tregun e punës janë përmirësuar 
ndjeshëm dhe papunësia ka zbritur në nivelin 5%. Këto zhvillime pozitive 
krijuan kushtet për rritjen e normës bazë nga Rezerva Federale në fund të vitit 
2015, duke dhënë sinjalin e ndryshimit të drejtimit të politikës monetare. 

Në vendet në zhvillim, performanca ekonomike është dobësuar për shkak 
të zhbalancimeve të brendshme dhe të jashtme makro - financiare, rritjes së 
tensioneve gjeopolitike dhe efektit negativ të rënies së çmimit të naftës për 
vendet prodhuese/eksportuese. Gjithsesi, dinamikat ekonomike brenda këtij 
grupi kanë qenë heterogjene, ku pjesa e Evropës në zhvillim ka shfaqur ecuri 
më të mirë. Në tregjet financiare, ngadalësimi ekonomik i Kinës ka shkaktuar 
shtrëngim të kushteve të financimit dhe lëvizje të pafavorshme të kapitalit. 
Aktiviteti ekonomik botëror pritet të vazhdojë të rritet me ritme të ngadalta, 
mbështetur kryesisht nga ecuria pozitive e rajoneve të zhvilluara3. Nga ana 
tjetër, frenimi i mëtejshëm i rritjes ekonomike të rajoneve të mëdha në zhvillim, 
reagimi i tregjeve të kapitalit ndaj politikës monetare në SHBA dhe vlerësimit të 
3 Rritja e ekonomisë globale për vitin 2015 vlerësohet në 3.1% dhe parashikohet të rezultojë 

3.4% në vitin 2016 dhe 3.6% në vitin 2017 (Sipas parashikimit më të fundit të FMN-së, në 
janar 2016- World Economic Outlook).

2. ZHVILLIMET EKONOMIKE NDËRKOMBËTARE

dollarit, si dhe përshkallëzimi i tensioneve gjeopolitike në rajone të caktuara, 
konsiderohen aktualisht si rreziqet kryesore ndaj perspektivës afatmesme të 
ekonomisë globale.

(7) Ekonomia e Eurozonës ka vazhduar të rikuperohet gradualisht gjatë 
gjysmës së dytë të vitit 2015, mbështetur nga rritja e konsumit privat dhe 
përmirësimi i kushteve të financimit. PBB-ja reale e Eurozonës shënoi rritje 
pozitive vjetore, mbështetur kryesisht nga rritja e kërkesës së brendshme dhe 
e konsumit privat. Ky zhvillim reflekton përmirësimin e kushteve në tregun e 
punës dhe efektin pozitiv të rënies së çmimit të naftës. Eksportet e vendeve të 
Eurozonës shënuan rritje gjatë muajve të fundit të vitit, duke reflektuar kryesisht 
efektin e nënçmimit të euros kundrejt monedhave kryesore gjatë gjysmës së 
parë të vitit. Kushtet financiare në këtë rajon kanë qenë mjaft akomoduese, si 
rezultat i politikave ekspansioniste dhe masave jokonvencionale të marra nga 
Banka Qendrore Evropiane (BQE) në përpjekje për të përmbushur objektivin 
e saj të inflacionit përmes nxitjes së rritjes ekonomike. Nga ana tjetër, rënia 
e çmimit të naftës dhe e lëndëve të para, si edhe dobësimi i kërkesës së 
jashtme, kanë vazhduar të ndrydhin presionet inflacioniste gjatë gjysmës së 
dytë të vitit. Në sektorin bankar, dinamikat e kredidhënies janë përmirësuar 
gradualisht. Rezultatet e vrojtimit të aktivitetit kreditues të bankave në Eurozonë 
në janar 2016, tregojnë për lehtësim të standardeve dhe rritje të kredidhënies 
ndaj sektorit privat. Gjithsesi, procesi ende i papërfunduar i konsolidimit të 
bilanceve të bankave dhe niveli i lartë i kredive me probleme, vazhdojnë të 
frenojnë rigjallërimin e kredidhënies. 

(8) Megjithë rreziqet, ekonomia e Eurozonës pritet të vazhdojë rritjen 
e mbështetur nga kushtet e favorshme financiare. Kërkesa e brendshme 
do të vijojë të mbështetet nga politika monetare dhe progresi i arritur nga 
konsolidimi fiskal dhe reformat strukturore. Çmimet e ulëta të naftës do të 
ruajnë ndikimin pozitiv në situatën financiare të familjeve dhe të ndërmarrjeve, 
duke favorizuar rritjen e konsumit dhe investimeve. Pavarësisht pritshmërive 
përgjithësisht pozitive, ekonomia e Eurozonës mund të ndikohet negativisht 
nga paqëndrueshmëria e aktivitetit ekonomik botëror, veçanërisht në vendet 
në zhvillim, si edhe nga mundësia e përshkallëzimit të tensioneve gjeopolitike 
në rajone të caktuara. Gjithashtu, inflacioni në nivele shumë të ulëta në një 
mjedis me rritje të dobët ekonomike, vijon të mbetet një kombinim i rrezikshëm 
për perspektivën ekonomike të Eurozonës.

Tabela 2.1. Disa tregues kryesorë makroekonomikë për SHBA-në dhe Eurozonën

  Ndryshimi i PBB-së (% vjetore)  Inflacioni (% vjetore) Papunësia (% vjetore) Borxhi bruto i qeverisë (% PBB)
  T3’15 T4’15 2015p 2016p Shtat’15 Qer’15 Shtat’15 Dhj’15 Q2’15 Q3’15
SHBA 2.1 1.8 2.5 2.6 -0.2 -0.1 5.1 5.0 101.3 100.5
Eurozona 1.6 1.5 1.5 1.7 -0.1 0.2 10.6 10.4 92.3 91.6
- Gjermani 1.7 1.3 1.5 1.7 -0.2 0.2 4.5 4.5 72.5 71.9
- Francë 1.1 1.3 1.1 1.3 0.1 0.3 10.4 10.2 97.7 97.0
- Itali 0.6 1.0 0.8 1.3 0.2 0.1 11.6 11.4 136 134.6
- Greqi -1.9 -1.9 : : -0.8 0.4 24.6 : 168.9 171.0

Burimi: Banka Qendrore Evropiane, BEA( Bureau of Economic Analysis), FMN.
 P-parashikime të FMN-së, janar 2016
: nuk ka të dhëna të disponueshme.

HAPËSIRË INFORMUESE 2.1. LËVIZJET E NORMAVE KRYESORE TË 
POLITIKËS MONETARE TË BANKAVE TË MËDHA QENDRORE

Tabelë 2.2. Lëvizjet e normave kryesore të politikës monetare të bankave të 
mëdha qendrore (periudha: qershor 2015-dhjetor 2015)

Institucioni Lloji i normës Ndryshimi (në 
pikë bazë)

Vlera e normës 
pas ndryshimit

Periudha e 
ndryshimit

Ba
nk

a 
Q

en
dr

or
e 

Ev
ro

pi
an

e Operacioni Kryesor i 
Rifinancimit 10 pb 0.05% qershor 2015

Instrumenti i Kreditimit 
Marzhinal 35 pb  0.30% qershor 2015

Instrumenti i Depozitës
10 pb -0.20% qershor 2015

10 pb -0.30% dhjetor 2015

Re
ze

rv
a 

Fe
de

ra
le

Norma e Fondeve 
Federale

E pandryshuar 0%-0.25% qershor-dhjetor, 
2015

25 pb  0.25% - 0.5% dhjetor 2015

Ba
nk

a 
e 

An
gl

isë

Norma Bazë e Interesit E pandryshuar 0.50%

norma ka mbetur 
e pandryshuar 

që në mars 
2009

Ba
nk

a 
e 

Ja
po

ni
së

Norma Zyrtare e 
Interesit

E pandryshuar 0.0% qershor-dhjetor 
2015

10 pb -0.10% janar 2016

Ba
nk

a 
Po

pu
llo

re
 e

 
Ki

në
s

Norma Bazë e Interesit

25 pb 4.85% qershor 2015

25pb 4.60% gusht 2015

25 pb 4.35% tetor 2015

(9) Vendet e Evropës Lindore dhe Qendrore shënojnë rritje ekonomike 
pozitive dhe të qëndrueshme. Në vendet e mëdha të Evropës Lindore e 
Qendrore, aktiviteti ekonomik është mbështetur nga rritja e qëndrueshme 
e kërkesës së brendshme, rritja e investimeve dhe përmirësimi ekonomik i 
Eurozonës. Ndërkohë, kreditimi në këtë rajon ka mbetur i ndrydhur për shkak 
të problemit të cilësisë së aktiveve dhe procesit të pastrimit të bilanceve të 
sektorit privat jofinanciar. 

(10) Rritja e shpenzimeve për investime dhe e eksporteve kanë kontribuar 
në masa të ndryshme në rritjen ekonomike të vendeve të Ballkanit, por 
konsumi privat dhe kreditimi mbeten të ndrydhur. Vendet e rajonit kanë 
vijuar të rriten pozitivisht gjatë tremujorit të tretë të 2015-ës, mbështetur kryesisht 
nga rritja e eksporteve dhe e shpenzimeve për investime në disa sektorë të 
ekonomisë. Faktorët e jashtëm si rënia e çmimit të naftës dhe forcimi i kërkesës 
nga vendet e Eurozonës, kanë kontribuar pozitivisht në rritjen e eksporteve. 
Nga ana tjetër, konsumi privat në këto vende mbetet i ndrydhur, si rezultat i 

kushteve të vështira të tregut të punës dhe paqëndrueshmërisë së besimit të 
konsumatorëve. Presionet inflacioniste janë të ulëta dhe shpeshherë në rënie, 
duke reflektuar ecurinë e çmimeve të naftës, rritjen e dobët ekonomike dhe 
qëndrueshmërinë e kursit të këmbimit. Në sektorin bankar, aktiviteti i kreditimit 
shfaq shenja gjallërimi, kryesisht ndaj sektorit të familjeve, por kreditimi i 
sektorit të biznesit mbetet i ndrydhur. Sektori publik vijon të përbëjë shqetësim 
për vendet e rajonit, për shkak të rritjes së shpejtë të borxhit publik gjatë viteve 
të fundit. 

Evropa Lindore 
Qendrore e 
Juglindore

Ndryshimi i PBB-së 
(% vjetore)

Papunësia 
(% me bazë vjetore)

Borxhi sovran
 (% PBB-së)

T3’15 T4’15 T2’15 T3’15 T2’15 T3’15
Bullgari 2.9 3.1 8.7 8.8 28.3 26.9
Rumani 3.8 3.6 6.9 6.7 38.0 37.2
B&H 3.1 : 43.0 43.0 43.8 43.1

Evropa Juglindore (rajoni i Ballkanit Perëndimor)
IRJM 3.5 : 26.8 25.5 36.1 36
Kosovë 3.4* : : : 11.5 12.7
Mal i Zi 4.2 : 17.7 16.5 59.0 58.8
Serbi 2.2 : 17.9 16.7 72.8 73.5

Burimi: Banka Qendrore Evropiane, Eurostat, Komisioni Evropian, bankat qendrore përkatëse. 
T2, 2015 
:- nuk ka të dhëna.

2.1 ZHVILLIMET NË TREGJET FINANCIARE DHE TË LËNDËVE 
TË PARA

(11) Gjatë gjysmës së dytë të vitit 2015, tregjet financiare globale kanë 
përjetuar momente të theksuara luhatjeje. Tregjet e kapitalit dhe të lëndëve 
të para të rajoneve në zhvillim, kanë shënuar luhatje të forta dhe humbje të 
konsiderueshme, ndikuar nga dobësimi i rritjes ekonomike në Kinë dhe pritjet 
mbi ndryshimet e politikës monetare të Rezervës Federale të SHBA-së. Në 
tregjet e vendeve të zhvilluara, ecuria e tregjeve ka qenë më e qëndrueshme. 
Në tregjet e lëndëve të para, çmimet e naftës shënuan rënie, duke reflektuar 
mospërputhjen midis kërkesës së dobët dhe ofertës së bollshme. 

(12) Tregjet e kapitalit në nivel botëror janë karakterizuar nga një rënie 
e përgjithshme e çmimeve dhe luhatshmëri e lartë, ndikuar nga pasiguria 
për ecurinë e ekonomisë globale. Periudha e verës 2015, u dominua nga 
dy episode që sollën rritje të tensioneve në tregjet e kapitalit: së pari, zhvillimet 
politike dhe financiare në Greqi që patën efekte të përkohshme dhe të kufizuara 
në segmente të caktuara; dhe së dyti, zhvlerësimi i monedhës kineze4 në mes 
të gushtit 2015, që u pasua nga një rënie e theksuar e çmimeve në tregjet 
e aksioneve dhe rritje e pasigurisë së investitorëve në shkallë globale. Këto 

4 Në mes të muajit gusht 2015, autoritetet kineze ndryshuan metodologjinë e llogaritjes së 
kursit fiks të këmbimit të monedhës, gjë që shkaktoi zhvlerësimin e kësaj të fundit me 1.9% 
brenda ditës. Tregjet globale reaguan ndjeshëm, duke e perceptuar këtë lëvizje si dobësim 
të ekonomisë së Kinës. 

Tabela 2.3. Disa 
tregues kryesorë 
makroekonomikë për 
vendet e Evropës Lindore 
Qendrore e Juglindore

zhvillime, që u kombinuan edhe më tej me rënien e shpejtë të çmimit të naftës, 
u perceptuan si sinjal i dobësimit të ekonomisë globale. Kjo solli zhvendosje 
të flukseve të kapitalit dhe shtrëngim të kushteve të financimit, veçanërisht në 
tregjet e vendeve në zhvillim. Në vjeshtë, tensionet në tregje u zbutën dhe 
bursat rikuperuan disi, ndikuar dhe nga masat monetare mbështetëse të BQE-
së. Gjithsesi, shqetësimet lidhur me ecurinë ekonomike të vendeve në zhvillim 
dhe drejtimin e politikës monetare në vendet e zhvilluara, ruajtën ndikimin mbi 
ecurinë e tregjeve të kapitalit. 

  

(13) Lëvizja e investitorëve drejt tregjeve me kthim më të qëndrueshëm, 
është shoqëruar me rënien e normave të kthimit në titujt e borxhit shtetëror. 
Në Eurozonë, prirja e rënies së normave të kthimit në titujt e borxhit shtetëror, 
reflektoi dobësinë e rritjes ekonomike, presionet e dobëta inflacioniste dhe 
kushtet e bollshme të likuiditetit. Masat jokonvecionale të lehtësimit sasior të 
ndërmarra nga BQE-ja, kanë mbështetur më tej kërkesën për titujt e borxhit 
shtetëror.

(14) Në tregjet e këmbimit të monedhave, lëvizjet e monedhave kanë 
reflektuar jo vetëm pritshmëritë për ecurinë ekonomike, por edhe rolin 
që bankat qendrore po i japin kursit të këmbimit për të nxitur rritjen 
ekonomike dhe presionet e kontrolluara inflacioniste. Gjatë tremujorit të tretë 
të vitit, ngadalësimi ekonomik i vendeve në zhvillim dhe masa e ekspozimit 
të ekonomive të zhvilluara ndaj këtij fenomeni, diktoi një dobësim të dollarit 
amerikan dhe të paundit britanik dhe një forcim relativ të euros. Tendenca 
ndryshoi në tremujorin e fundit të vitit, ku euroja u nënçmua sërish ndaj 
monedhave të partnerëve kryesorë tregtarë, duke reflektuar kryesisht efektet e 
lehtësimit sasior të BQE-së në kushtet e dobësimit të presioneve inflacioniste në 
Eurozonë dhe pritjet për shtrëngimin e politikës monetare në SHBA. 

(15) Çmimet e ulura të naftës kanë rënduar pozitën financiare të vendeve 

Gra�k 2.1. Ecuria e indekseve kryesore në 
tregjet e aksioneve 

Burimi: Banka Qendrore Evropiane.

eksportuese. Në tregjet e lëndëve të para, çmimet e naftës bruto kanë qenë 
përgjithësisht në rënie gjatë gjysmës së dytë të vitit 2015, me përjashtim të 
muajve shtator-tetor, ku këto çmime u stabilizuan disi. Pavarësisht se kërkesa për 
naftë ka qenë në rritje gjatë kësaj periudhe, oferta e lartë ka ushtruar presion 
në rënien e mëtejshme të çmimit. Në periudhën afatmesme, pjesëmarrësit e 
këtij tregu presin një rritje të lehtë të çmimit, si rezultat i përshtatjes së ofertës 
kundrejt nivelit të kërkesës. 

HAPËSIRË INFORMUESE 2.2. ZHVILLIMET NË GRUPET BANKARE TË HUAJA QË 
OPEROJNË NË SHQIPËRI

Në tabelën e mëposhtme paraqiten disa tregues kryesorë të pasqyrave financiare të 
grupeve bankare zotëruese që operojnë në Shqipëri, në terma relativë, në krahasim 
me të njëjtën periudhë të një viti më parë. Treguesit paraqesin përgjithësisht një 
përmirësim të nivelit të të ardhurave dhe një kapitalizim të mirë të këtyre grupeve 
bankare. Pesha e bankave që operojnë në Shqipëri, në totalin e aktiveve të grupeve 
bankare të huaja, vijon të mbetet në nivele të ulëta. 

Tabela 2.4. Zhvillimet në grupet bankare të huaja që operojnë në Shqipëri

Ndryshim (%)
Raiffesen 

Bank 
InternationalI

Intesa 
San 

PaoloII

Alpha 
BankIII

Piraeus 
BankIV

National 
Bank of 
GreeceV

Societe 
GeneraleVI

AktivetVII -5.8% 4.5% -5.0% -2.0% 2.9% 2.0%
Kredi -10.3% 3.2% -6.8% -7.0% -9.1% 9.4%
Depozita  4.4% 3.0% -26.7% -29.0% -15.1% 8.6%
Provigjione -27.8% -27.6% - 10.0% - 15.6%
Fitimi neto … … … - … 27.4%
Të ardhura 
operative -7.9% 1.9% -3.9% -1.0% -3.0% 4.0%

Të ardhura neto 
nga interesi -12.2% -6.5% 0.6% -4.0% -5.1% -

Të ardhura neto 
nga komisionet -4.2% 10.8% -5.8% -3.0% -3.0% -

Shpenzime 
operative -3.6% 2.4% -16.0% 2.0% -0.3% 3.0%

Rezultati neto 
operativ -13.4% 1.4% - - … 5.8%

Raporte
Kredi me 
probleme 11.9% - 36.8% 39.5% - 5.3%

Marzhi neto nga 
interesat 3.0% - 2.7% 2.69% 2.75% -

Mjaftueshmëria 
e kapitalit 16.8% 13.1% 16.7% 16.6% 16.8% 10.9%

Aktivet e bankës 
në Shqipëri ndaj  
totalit të grupit

1.82% 0.15% 0.66% 0.62% 0.22% 0.04%

Shënim: *shenja (…) tregon ndryshim të theksuar të këtij treguesi (mbi 100%), ndërsa shenja 
(-) tregon të dhëna të padisponueshme për këtë tregues në publikimet e bankës përkatëse.

I  Raporti vjetor për vitin 2015: http://investor.rbinternational.com
II  Pasqyrat financiare për vitin 2015: http://www.group.intesasanpaolo.com
III  Rezultatet financiare për vitin 2015: http://www.alpha.gr
IV  Rezultatet financiare për vitin 2015: http://www.piraeusbankgroup.com
V  Rezultatet financiare për vitin 2015: https://www.nbg.gr
VI  Informacion financiar për vitin 2015: http://www.societegenerale.com 
VII  Ndryshim me fundin e vitit paraardhës për treguesit e bilancit.

(16) Gjatë vitit 2015, aktiviteti ekonomik në vend u zgjerua, por ritmi i 
rritjes ra në tremujorin e fundit të vitit. Tremujori i katërt i vitit 2015 shënon 
një rritje të aktivitetit ekonomik në terma vjetorë me 2.15%, nga rreth 3% 
në tremujorin e tretë. Gjatë gjithë vitit 2015, ekonomia akumuloi një rritje prej 
2.61%. Sipas sektorëve, rritja ekonomike është mbështetur kryesisht në ecurinë 
pozitive të sektorit të shërbimeve dhe më pak në atë prodhues. Bujqësia shënoi 
tkurrje gjatë periudhës. Gjatë vitit 2015, kërkesa agregate është mbështetur 
kryesisht nga kontributi pozitiv i investimeve private dhe i eksporteve neto, 
ndërsa konsumi privat dhe ai publik dhanë një kontribut negativ. Për vitin   
2016 vlerësohet se rritja ekonomike do të mbështetet më shumë nga mjedisi 
me norma të ulëta interesi.  Norma e papunësisë në tremujorin e katërt 2015 
u rrit sërish, duke arritur në 17.7% nga 17.3% në qershor dhe 17.4% një vit 
më parë. Pritshmëritë mbi punësimin për pjesën e parë të vitit 2016, mbeten 
përgjithësisht më pozitive për të gjithë sektorët.

(17) Politika monetare e Bankës së Shqipërisë ka ruajtur prirjen e 
saj lehtësuese, në kushtet e presioneve të ulëta inflacioniste. Në vijim të 
presioneve të ulëta inflacioniste, në datën 4 nëntor 2015 Këshilli Mbikëqyrës 
i Bankës së Shqipërisë vendosi të ulë normën bazë të interesit me 0.25 pikë 
përqindjeje (ulja e dytë për vitin 2015), në nivelin 1.75%. Në dhjetor 2015, 
inflacioni vjetor arriti në nivelin 2.0%. Kjo normë ishte e ngjashme me atë të 
tremujorit paraardhës prej 1.8%, por më e lartë se në të njëjtën periudhë të vitit 
të kaluar (0.7%). Vlera e inflacionit në kufirin e poshtëm të objektivit të Bankës 
së Shqipërisë, vijon të pasqyrojë kapacitete të pashfrytëzuara në prodhim, 
çmimet e ulëta në tregjet ndërkombëtare dhe pritjet e moderuara inflacioniste. 
Bazuar në sa më lart, politika monetare e Bankës së Shqipërisë do të vijojë të 
mbetet në kahun lehtësues, duke mbështetur konsumin dhe investimet, si edhe 
rikthimin e inflacionit drejt objektivit prej 3% në afat të mesëm. 

(18) Politika fiskale ka ruajtur prirjen e saj konsoliduese, duke regjistruar një 
nivel më të ulët të deficitit buxhetor dhe duke e realizuar financimin e tij në pjesën 
e dytë të vitit pothuaj tërësisht nga burimet e huaja. Sipas të dhënave të Ministrisë 
së Financave, të ardhurat vjetore të buxhetit shënuan një vlerë kumulative prej 
378.5 miliardë lekësh, me një rritje vjetore prej 3.2%. Shpenzimet e përgjithshme 
janë ulur me 1.9% në terma vjetorë, duke shënuar vlerën 430.62 miliardë lekë. 
Kontributin kryesor e ka dhënë rënia e vlerës së detyrimeve të prapambetura, rënia 
e shpenzimeve kapitale dhe rënia e shpenzimeve për interesa (të brendshme). 
Deficiti buxhetor shënon vlerën prej 52.15 miliardë lekësh ose 27.7% më pak 
se një vit më parë dhe, duke filluar që nga muaji korrik, është financuar tërësisht 
nga burime të jashtme. Emetimi i Eurobondit në këtë periudhë të vitit ka ndikuar në 

3. ZHVILLIMET MAKROEKONOMIKE NË VEND

ndryshimin e strukturës së financimit të deficitit buxhetor. 
(19) Pozicioni neto pozitiv i flukseve të kapitalit ka mundësuar financimin 

e plotë të deficitit të llogarisë korrente. Në fund të tremujorit të katërt 2015, 
llogaria korrente regjistroi një deficit prej 413 milionë eurosh, duke qenë rreth 
8% më e lartë në terma vjetorë. Kontributin kryesor në deficitin e llogarisë 
korrente e kanë dhënë rritja e deficitit tregtar në mallra me 44 milionë euro, 
rritja e tepricës negative në llogarinë e të ardhurave parësore me 3 milionë 
euro si edhe rënia e tepricës pozitive të llogarisë së të ardhurave dytësore me 
4 milionë euro. Në krahasim me një vit më parë, deficiti tregtar u zgjerua me 
7%, duke arritur në nivelin prej 705 milionë eurosh. Në të kundërt, llogaria 
e shërbimeve regjistron një suficit prej rreth 141 milionë eurosh ose rreth 
21 milionë euro më shumë se në të njëjtën periudhë të një viti më parë. 
Dërgesat e emigrantëve shënojnë vlerën 154 milionë euro për tremujorin e 
fundit të vitit 2015, duke rënë me 10% në terma vjetorë. Prirja rënëse në 
dërgesat e emigrantëve është regjistruar gjatë të gjithë vitit 2015. Flukset e 
kapitalit regjistruan një pozicion neto pozitiv prej 493 milionë euro dhe kanë 
mundësuar financimin e plotë të deficitit korrent.

(20) Gjatë vitit 2015, individët mbetën të orientuar drejt kursimit, siç 
reflektohet nga vijimi i zgjerimit të depozitave në sistemin financiar. Kredia 
për individë është zgjeruar me 1% në terma vjetorë, e orientuar nga kredia në 
lekë, pesha e së cilës në tepricën e kredisë për individë shënoi 52.2%. Për të 
njëjtën periudhë, kredia për bizneset ka rënë, e ndikuar kryesisht nga fshirja e 
kredive të humbura, kryesisht në valutë, nga bilanci i bankave. 

Në lidhje me rreziqet, individët dhe bizneset kanë ulur ekspozimin e tyre ndaj 
rrezikut të tërthortë të kredisë. Procesi i fshirjes së kredive të humbura nga bilancet 
e bankave është shoqëruar me përmirësim të cilësisë së kredisë për individët dhe 
bizneset, si ndaj pjesës së parë të vitit, ashtu edhe krahasuar me një vit më parë. 

4.1 INDIVIDËT

(21) Gjatë vitit 2015, individët kanë rritur më tej kursimet, kryesisht 
ato në valutë. Pozicioni financiar kreditor5 i individëve rezidentë shënon 
një vlerë prej 687.9 miliardë lekësh. Ky pozicion është ngushtuar në terma 
nominalë vjetorë, por mbetet mbi vlerat e gjashtëmujorit të kaluar6. Sipas 

5 Pozicioni financiar i individëve vlerësohet si diferenca midis depozitave dhe kredive të 
individëve rezidentë në sistemin financiar në vend (përfshihen të gjitha institucionet financiare 
në vend, banka dhe jobanka). Në rast se kjo diferencë është pozitive, atëherë individët janë 
“kreditorë” ndaj sistemit dhe në rast se diferenca është negative, individët janë “debitorë” 
ndaj sistemit. 

6 Ky pozicion shënon një rënie vjetore prej 3.44 miliardë lekësh, kundrejt një rritjeje gjashtëmujore 
prej rreth 1.26 miliardë lekësh. 

4. POZICIONI FINANCIAR DHE EKSPOZIMI NDAJ 
RREZIQEVE I INDIVIDËVE DHE BIZNESEVE

Gra�k 4.1. Pozicioni �nanciar i individëve ndaj sistemit �nanciar  

Burimi: Banka e Shqipërisë. 

valutës, individët rezidentë janë kreditorë në masën 342.1 miliardë lekë 
në monedhën vendase dhe rreth 345.8 miliardë lekë në monedhë të huaj. 
Pozicioni kreditor në lekë ka shënuar ngushtim si në terma vjetorë, ashtu edhe 
gjashtëmujorë, ndërsa ai në valutë është zgjeruar. Zhvillimet vjetore për valutën 
reflektojnë një ecuri pozitive të depozitave kundrejt tkurrjes së kredisë, ndërsa 
për lekun vërehet rënie e depozitave kundrejt rritjes së kredisë.

4.1.1 RREZIKU I KREDITIT PËR INDIVIDËT

(22) Në totalin e kredisë për individët, pesha e kredisë në lekë është 
rritur për të dytin gjashtëmujor radhazi. Gjatë periudhës, kredia për individë 
rezidentë dhënë nga sektori bankar është zgjeruar me vetëm 1% në terma 
vjetorë. Zgjerimi i kredisë ka reflektuar rritjen e kredisë në lekë me 8.1%, 
ndërsa kredia në valutë ka shënuar një rënie me 5.7%. Si rrjedhim, pesha 
e kredisë në lekë është ngjitur në 52.2%, me një rritje vjetore prej 3.4 pikë 

përqindjeje. Sipas afatit të maturimit, kredia 
afatgjatë për individë zë 80.2% të portofolit, 
kredia afatshkurtër ka zbritur në 6.6% të portofolit, 
ndërsa kredia afatmesme zë një peshë prej 13.3% 
të portofolit.

(23) Fshirja e kredive të humbura nga bilanci 
i bankave, është shoqëruar me përmirësimin e 
cilësisë së portofolit të kredisë për individët. Si 
rezultat i procesit të fshirjes së kredive të humbura, 
teprica e kredive me probleme për individët ka rënë 
me rreth 18.4% gjatë vitit të kaluar. Në vijim, raporti 
i kredive me probleme për individët u ul në nivelin 
12.96% në fund të vitit 2015, kundrejt 14.58% në 
qershor 2015 dhe 16.13% në dhjetor 2014. 

Gra�k 4.2. Struktura e kredisë për individët sipas afatit të maturimit (majtas) dhe 
monedhës (djathtas)

Burimi: Banka e Shqipërisë. 

Gra�k 4.3. Cilësia e portofolit të individëve 

Burimi: Banka e Shqipërisë. 

4.1.2 RREZIKU I TËRTHORTË I KREDITIT NGA LËVIZJET E KURSIT TË 
KËMBIMIT PËR INDIVIDËT

(24) Gjatë vitit 2015, kredia në valutë, e pambrojtur nga rreziku i kursit 
të këmbimit7 ka rënë në vlerë absolute dhe cilësia e saj është përmirësuar. 
Në dhjetor, kredia e pambrojtur nga rreziku i kursit të këmbimit shënoi 29.4% 
të tepricës totale të kredisë, krahasuar me 31% në qershor 2015 dhe 29.3% 
në dhjetor 2014. Rreth 82% e kredisë së pambrojtur për individë përbëhet 
nga “kredia për blerje shtëpie”, e cila ka rënë gjatë periudhës me 9.5 pikë 
përqindjeje.

(25) Gjatë periudhës, cilësia e portofolit të kredisë për individë në 
valutë, në tërësi, është përmirësuar. Raporti i kredisë me probleme në valutë 
zbriti në nivelin 15.3%, duke shënuar një rënie vjetore dhe gjashtëmujore prej 
përkatësisht 4.1 dhe 2.4 pikë përqindjeje. Po ashtu, edhe cilësia e kredisë për 
individë e pambrojtur nga kursi i këmbimit u përmirësua në 15.1%, krahasuar 
me 17.8% në qershor 2015 dhe 17.5% në dhjetor 2014. Kontributin kryesor 
në përmirësimin e cilësisë së kredisë në valutë e kanë dhënë ulja e ndjeshme e 
kredive të klasifikuara si “të humbura”, si rrjedhojë e fshirjes së tyre nga bilanci, 
si edhe rënia e vlerës në bilanc të kredive të klasifikuara si “nënstandard”. 

Së fundi, niveli mesatar i kredisë në valutë për blerje banese ka rënë gjatë 
vitit 2015, duke arritur në 1,973 milionë lekë. 

7 Ky është rasti kur kredia është marrë në një monedhë të ndryshme nga ajo në të cilën huamarrësi 
siguron pjesën dërrmuese të të ardhurave, për shembull kur kredia merret në valutë dhe të 
ardhurat janë kryesisht në lekë.

Gra�k 4.4. Ekspozimi i individëve ndaj rrezikut të tërthortë të kredisë nga 
kursi i këmbimit 

Burimi: Banka e Shqipërisë.

4.2 BIZNESET 

(26) Rritja e depozitave dhe tkurrja e kredisë, kryesisht në valutë, 
kanë ngushtuar ndjeshëm pozicionin debitor të bizneseve rezidentë ndaj 
sistemit financiar8. Gjatë periudhës, pozicioni debitor shënon vlerën 237.1 
miliardë lekë, duke u ngushtuar me rreth 18.9 miliardë lekë gjatë periudhës 
dhe me rreth 29.3 miliardë lekë gjatë vitit. Ecuria vjetore reflekton kryesisht 
zgjerimin e depozitave të bizneseve rezidente me 12.9 miliardë lekë dhe 
tkurrjen e kredisë me 16.4 miliardë lekë. Sipas valutës, bizneset janë debitorë 
në masën 76.9 miliardë lekë në monedhën vendase dhe 160.1 miliardë 

8 Pozicioni financiar i bizneseve vlerësohet si diferenca midis depozitave dhe kredive të bizneseve 
në sistemin financiar në vend (përfshihen të gjitha institucionet financiare në vend, banka dhe 
jobanka). Në rast se kjo diferencë është negative, bizneset janë “debitorë” ndaj sistemit.  

Gra�k 4.5. Cilësia e kredisë së individëve         

Burimi: Banka e Shqipërisë. 

Gra�k 4.6. Vlera mesatare e kredisë në valutë                                             

Burimi: Banka e Shqipërisë. 

Gra�k 4.7. Pozicioni debitor i bizneseve ndaj sistemit �nanciar (në mld lekë)

Burimi: Banka e Shqipërisë.

lekë në monedhë të huaj. Në krahasim me një vit më parë, pozicioni debitor 
është ngushtuar me përkatësisht 2.5 miliardë lekë në monedhën vendase dhe 
me 26.7 miliardë lekë në monedhë të huaj. E njëjta prirje reflektohet edhe në 
zhvillimet gjashtëmujore.

HAPËSIRË INFORMUESE 4.1. VLERËSIMI I PERSISTENCËS NË PLANIFIKIMIN E 
HUAMARRJES SË KREDISË SË BIZNESEVE

Qëllimi i kësaj hapësire informuese është të vlerësojë persistencën e planifikimit të 
huamarrjes së kredisë për biznese. Bazuar në të dhënat e vrojtimit mbi gjendjen 
financiare dhe huamarrjen e bizneseve, për bizneset të cilat kanë deklaruar qëllimin 
e tyre për të marrë kredi në periudhën e ardhshme, verifikohet deklarimi i tyre për 
të parë nëse kane arritur ta marrin kredinë. Të dhënat shtrihen në harkun kohor 
6MII 2010 - 6MII 2015, duke marrë në konsideratë 10 periudha. Për secilin çift 
periudhash të njëpasnjëshme, përzgjidhen bizneset të cilat janë aktive në përgjigje 
në të dy kampionet, bazuar në NIPT-et e tyre. Për secilin prej tyre, vërehen përgjigjet 
e dhëna nga secili biznes në periudhën t mbi planifikimin për të marrë një kredi 
bankare në gjashtëmujorin e ardhshëm, dhe krahasohet me përgjigjen në periudhën 
t+1, nëse realisht biznesi ka marë kredi. Në çdo periudhë janë analizuar rreth 
500 biznese.

Tabela në vijim prezanton në formë matrice alternativat e mundshme të kombinimit 
të dy pyetjeve mbi planifikimin e huamarrjes në periudhën t dhe realizimin e saj në 
periudhën t+1. Vlerat e mundshme të vlerësimit luhaten nga “-1” në rast se biznesi 
planifikon huamarrjen dhe nuk e realizon atë, në vlerësimin “1” në rast se nuk 
planifikon huamarrje, por gjithsesi merr kredi. 

Tabela 4.1. Matrica përmbledhëse e planifikimit të huamarrjes 
Aktuale Ka marrë një kredi 

në 6M aktual
Nuk ka marrë një 

kredi në 6M aktualPritje
Planifikon të marrë një kredi në 6M e ardhshëm 0.5 -1
Nuk planifikon të marrë një kredi në 6M e ardhshëm 1 -0.5

Për secilën periudhë është ndërtuar një mesatare e vlerësimit të koeficientëve sipas 
tabelës më lart, duke përfituar Indeksin e Persistencës 
në Planifikim të Huamarrjes për periudhën 2011-2015.

Rezultatet tregojnë se përgjithësisht, mesatarja e treguesit 
mbetet në nivele negative. Në periudhën e parë të 
vrojtimit, gjatë vitit 2011, treguesi rezulton rreth -0.8 (afër 
notës -1), çka nënkupton se bizneset të cilat planifikonin 
të merrnin kredi, nuk e kanë marrë atë. Bazuar në të 
dhënat e Aktivitetit Kreditues, në fillim të vitit 2011, 
bankat shtrënguan standardet e kreditimit me prirjen 
për t’i mbajtur të tilla deri në fund të vitit. Në lidhje me 
periudhën e dytë, pas vitit 2012, përgjithësisht vërehet 
një përmirësim gradual i treguesit, edhe pse mbetet 
negativ. Në fund të periudhës, gjatë vitit 2015, vlera e tij 
shënon afërsisht -0.4 (afër vlerës -0.5), duke nënkuptuar 
se përgjithësisht bizneset nuk planifikonin të merrnin kredi 
dhe nuk e kanë marrë atë. Ky zhvillim reflekton praninë e 
një kërkese të dobët për kredi, por edhe vlerësimin për 
një pjesë të rëndësishme të bizneseve, se niveli aktual 
i borxhit është i mjaftueshëm për zhvillimin e aktivitetit. 

Gra�k 4.8. Persistenca në plani�kimin e huamarrjes
së bizneseve 

Burimi: Departamenti i Stabilitetit Financiar. 

Për sa i përket vlerësimit të shpërndarjes së përgjigjeve të bizneseve brenda 
periudhës*, ndërtojmë Indeksin Theil. Ky indeks është përdorur për të matur shkallën 
e shpërndarjes së përgjigjeve midis alternativave të mundshme të huamarrjes, 
dhe jep informacion mbi përqendrimin e përgjigjeve të bizneseve në njërën nga 
alternativat e dhëna.

Indeksi Theil llogaritet sipas formulës së mëposhtme:

ku N është numri i alternativave të përgjigjeve të pyetjes dhe xi është pjesa e 
përgjigjeve të një alternative. 

Indeksi Theil merr vlera nga 0 në 1. Vlera më e vogël 0 
nënkupton një shpërndarje të barabartë të përgjigjeve 
sipas të gjitha alternativave të pyetjes, duke treguar 
një pasiguri të lartë. Vlera më e lartë 1, përftohet nëse 
të gjitha bizneset kanë zgjedhur vetëm një alternativë, 
duke shprehur kështu pasigurinë më të ulët të mundshme. 

Siç vërehet në grafikun e mësipërm, mesatarja e 
këtij indeksi qëndron në nivelin 0.28, duke reflektuar 
heterogjenitet në përgjigje dhe prezencën e pasigurisë 
së bizneseve në vlerësimin e mundësisë së huamarrjes. 
Në përgjithësi, indeksi luhatet pranë mesatares së tij 
historike pothuajse në të gjithë shtrirjen e tij kohore, 
duke veçuar periudhën 6M2 2014 - 6M2 2015, 
periudhë në të cilën bizneset shprehin një pasiguri më 
të ulët krahasuar me mesataren historike. Këto rezultate 
janë në përputhje edhe me treguesin e persistencës 
së planifikimit të huamarrjes, të ndërtuar më lart, i cili 
shënon përmirësim në të njëjtën periudhë. 

* Në vrojtim, bizneset pyeten: Sa është mundësia që ndërmarrja juaj të marrë një kredi 
bankare në 6 muajt e ardhshëm (rretho vetëm një)?
1. Nuk ka asnjë mundësi 
2.  Ka pak mundësi
3. Ka shumë mundësi
4. Është e sigurt

Gra�k 4.9. Indeksi Theil

Burimi: Departamenti i Stabilitetit Financiar. 

4.2.1 RREZIKU I KREDITIT PËR BIZNESET

(27) Kreditimi i bizneseve rezidente ka rënë në terma vjetorë dhe 
gjashtëmujorë, me përkatësisht 4.2% dhe 1.5%. Në kushtet kur kredia në 
lekë ka mbetur thuajse në të njëjtat nivele ndaj një viti më parë, rënia e 
ndjeshme e tepricës së kredisë reflekton ngushtimin e ndjeshëm të kredisë në 
valutë në vijim të fshirjes së kredive të humbura nga bilanci i bankave. Kredia 
në valutë u tkurr me 6.6% në terma vjetorë, ndërsa kredia në lekë shënoi 
një zgjerim minimal prej vetëm 0.3%. Sipas madhësisë së aktivitetit, kredia 
për bizneset e mëdha zë rreth 63.8% të portofolit, duke u rritur me 2.1 pikë 
përqindjeje gjatë vitit; kredia për biznesin e mesëm zë 17.8% duke rënë me 
1.6 pikë përqindjeje gjatë vitit dhe kredia për biznesin e vogël zë 18.4%, 
duke rënë me 0.5 pikë përqindjeje gjatë të njëjtës periudhë. 

(28) Gjatë periudhës, struktura e portofolit të kredisë për biznesin vijon 
të mbizotërohet nga kredia në valutë dhe kredia afatshkurtër. Megjithatë, 
gjatë periudhës vërehet se biznesi i madh dhe biznesi i vogël kanë ngushtuar 
kredinë afatmesme në favor të kredisë afatgjatë. Ndërsa, biznesi i mesëm ka 
ngushtuar kredinë afatshkurtër në favor të asaj afatmesme. Sipas monedhës së 
kreditimit, vërehet se të tre llojet e bizneseve kanë ngushtuar kredinë në valutë. 
Për sa i përket kreditimit në lekë, ai ka qenë më i lartë për biznesin e madh 
dhe atë të vogël, duke zbutur efektin e tkurrjes së kredisë në valutë. Nga ana 
tjetër, për biznesin e mesëm, kredia shfaq rënie edhe në monedhën vendase. 

(29) Cilësia e portofolit të kredisë për bizneset është përmirësuar. Në 
dhjetor 2015, raporti i kredive me probleme shënoi nivelin 20.1% nga 
23.1% në qershor 2015 dhe 25.1% në dhjetor 2014. Ndikimin kryesor 
në këtë zhvillim e ka dhënë ulja e tepricës së kredive me probleme në terma 
vjetorë me rreth 22% në vijim të procesit të fshirjes së kredive të humbura. 

Gra�k 4.10. Struktura e kredisë për bizneset sipas afatit (majtas) dhe 
monedhës (djathtas)  

Burimi: Banka e Shqipërisë. 

4.2.2 RREZIKU I TËRTHORTË I KREDITIT NGA 
LËVIZJET NË KURSIN E KËMBIMIT PËR BIZNESET

(30) Gjatë vitit 2015, ekspozimi i bizneseve 
ndaj rrezikut të kredisë për shkak të luhatjeve 
të mundshme të kursit të këmbimit, shënoi rënie. 
Teprica e kredisë së pambrojtur u ul në 27% të 
totalit të kredisë për bizneset, krahasuar me 27.6% 
në qershor 2015 dhe 31.9% në fund të vitit 2014. 
Megjithëse rreth 66% e kredisë së re për bizneset 
gjatë vitit ishte në valutë, fshirja e kredive të 
humbura, kryesisht në valutë, nga bilanci, ka bërë 
që pesha e kredisë në valutë në totalin e kredisë 
dhënë bizneseve, të zbresë në 64.6% në fund të 
vitit 2015, nga 65.5% në dhjetor 2014.

Në strukturën e kredisë së pambrojtur të bizneseve, pesha e kredisë “për 
tregti” shënoi rënie në 45.4% të këtij portofoli, ndërsa kredia “për zhvillim 
biznesi” dhe kredia “për zhvillim të pasurive të paluajtshme” përbëjnë 
përkatësisht 17.6% dhe 10.9%. 

(31) Cilësia e portofolit të kredisë së pambrojtur nga lëvizjet e kursit 
të këmbimit është përmirësuar. Raporti i kredive me probleme për kredinë 
e pambrojtur dhënë bizneseve arriti në 25.5% në fund të periudhës, nga 
31.2% në qershor 2015 dhe 32.9% në fund të dhjetorit 2014. Brenda këtij 
portofoli, përmirësimi i cilësisë mbetet më i theksuar për kredinë “për zhvillimin 
e pasurisë së paluajtshme”, ku raporti i kredive me probleme shënon 31.6% 
nga 51.8% një vit më parë. Gjithashtu, rënie ka shënuar edhe raporti i kredive 
me probleme për kredinë e dhënë për “tregti”. Ky raport arriti në 22% në 
dhjetor 2015 kundrejt nivelit prej 25.3%, që shënonte në dhjetor 2014. 

Gra�k 4.11. Cilësia e portofolit të bizneseve       

Burimi: Banka e Shqipërisë.  

Gra�k 4.12. Ekspozimi i bizneseve ndaj rrezikut të tërthortë nga kursi i këmbimit

Burimi: Banka e Shqipërisë. 

Procesi i fshirjes së kredive të humbura ka dhënë ndikimin më të ndjeshëm në 
këtë përmirësim. 

Gra�k 4.13. Cilësia e kredisë për bizneset        

Burimi: Banka e Shqipërisë.  

Gra�k 4.14. Cilësia e kredisë së pambrojtur nga 
kursi i këmbimit

Burimi: Banka e Shqipërisë.  

HAPËSIRË INFORMUESE 4.2. VROJTIMI MBI SITUATËN FINANCIARE DHE 
HUAMARRJEN E FAMILJEVE DHE BIZNESEVE 

Për të vlerësuar situatën financiare dhe të huamarrjes së familjeve dhe bizneseve në 
Shqipëri, veç analizave të tjera, Banka e Shqipërisë zhvillon çdo gjashtë muaj një 
vrojtim të posaçëm. Vrojtimi i fundit u realizua në periudhën nëntor-dhjetor 2015, 
duke pasur në fokus zhvillimet në gjysmën e dytë të vitit 2015, ndërsa pritshmëritë 
i referohen gjysmës së parë të vitit 2016. 

REZULTATET E VROJTIMIT MBI SITUATËN FINANCIARE DHE HUAMARRJEN E 

FAMILJEVE

Vrojtimi bazohet në një kampion përfaqësues prej 1212 familjesh të shpërndara 
në 16 rrethe të vendit. Rreth 92% e familjeve të këtij kampioni i janë përgjigjur 
plotësisht ose pjesërisht pyetjeve të anketës. 

•	 Situata financiare

Numri total i anëtarëve të familjeve që sigurojnë të ardhura ka shënuar rritje, 
mbështetur nga rritja e numrit të të punësuarve, kryesisht në sektorin privat. Në 
shpërndarjen sipas nivelit të të ardhurave/shpenzimeve, struktura e tyre është 
zhvendosur drejt një niveli pak më të lartë të ardhurash dhe shpenzimesh, duke u 
rikthyer në nivelet e fundit të vitit të kaluar.

•	 Huamarrja

Numri total i familjeve që deklarojnë se kanë një ose më shumë hua për të paguar 
në momentin e intervistimit - pavarësisht llojit, burimit apo vlerës së huasë, - ka 

rezultuar 334 familje (ose rreth 31% e atyre që i janë përgjigjur pyetjes). Ky zhvillim 
reflekton rritje krahasuar me gjashtëmujorin e kaluar dhe krahasuar me një vit më 
parë. Në 39% të rasteve të huamarrjes, familjet e kanë siguruar huanë përmes 
“burimeve formale” (banka dhe institucione jobanka) dhe në 61% të rasteve nga 
“burime joformale” (persona fizikë brenda/jashtë vendit dhe hua nga dyqanet), 
kryesisht në cash. Gjithsesi, struktura e shpërndarjes së tepricës së huasë orientohet 
nga “burimet formale” me 71% të tepricës, dhe më pak nga “burimet joformale” 
me 25% të tepricës. Tre qëllimet kryesore të huamarrjes rezultojnë për “blerje/
riparim prone” (24% e rasteve), “konsum” (39% e rasteve) dhe “zhvillim biznesi” 
(15% e rasteve). Kjo shpërndarje vijon të zhvendoset në favor të huamarrjes për 
konsum. Nga ana tjetër, shpërndarja e tepricës së huasë sipas qëllimit të përdorimit 
paraqitet ndryshe, ku rreth 40% e kësaj teprice deklarohet për ”blerjen/riparimin e 
një prone”, 38% për ”zhvillimin e një biznesi” dhe vetëm 8% për qëllime ”konsumi”. 

•	 Aftësia paguese e familjeve

Balanca neto e përgjigjeve mbi aftësinë paguese të familjeve huamarrëse ka rezultuar 
-27.2%, duke u përmirësuar krahasuar me gjysmën e parë të vitit dhe krahasuar 
me një vit më parë. Familjet që kanë deklaruar “përkeqësim të aftësisë paguese” 
(33% e familjeve huamarrëse), në 43% të rasteve cilësojnë si arsye kryesore “rënien 
e të ardhurave familjare”, në 41% të rasteve cilësojnë “rritjen e shpenzimeve të 
jetesës”. Lidhur me pritjet mbi aftësinë paguese në 6 muajt e ardhshëm, rreth 77% 
e të përgjigjurve kanë deklaruar se “nuk presin asnjë ndryshim”, ndërsa balanca 
neto e atyre që presin ndryshime ka rezultuar 12.2%, në përkeqësim krahasuar me 
vrojtimin e kaluar. 

REZULTATET E VROJTIMIT MBI SITUATËN FINANCIARE DHE HUAMARRJEN E 

BIZNESEVE

Ky vrojtim është kryer mbi një kampion prej 714 ndërmarrjesh, të shtrira në të gjithë 
vendin dhe që kryejnë aktivitetin e tyre në sektorët kryesorë të ekonomisë. 

•	 Gjendja financiare 

Për gjashtëmujorin e dytë të vitit 2015, shitjet e përgjithshme dhe rezultati financiar i 
ndërmarrjeve paraqesin përmirësim në krahasim me fundin e gjashtëmujorit të parë 
2015 për të gjithë sektorët e ekonomisë. Sinjale pozitive ka shënuar edhe zgjerimi 
i veprimtarisë apo rritja e investimeve. Rëndësia e shitjeve të ndërmarrjeve si burim 
i vetëm financimi ka rezultuar në rënie, ndërkohë që ndërmarrjet janë mbështetur 
më tepër në kombinimin e shitjeve me huamarrjen, duke sinjalizuar gjetjen e 
kushteve disi më të favorshme të huamarrjes në sistemin financiar. Shitjet si burim 
i vetëm financimi janë përdorur më shumë nga ndërmarrjet e sektorit të industrisë 
dhe shërbimeve, ndërsa kombinimi i disa burimeve është preferuar më shumë nga 
ndërmarrjet e sektorit të ndërtimit dhe të tregtisë.

•	 Huamarrja

Më shumë se gjysma e ndërmarrjeve (54% ose gjithsej 346 ndërmarrje) pohojnë që 
kanë aktualisht një hua për të paguar, duke u rritur me 1.9 pikë përqindjeje krahasuar 
me gjashtëmujorin e kaluar. Rreth 90% e ndërmarrjeve e kanë siguruar këtë hua 
vetëm nga bankat, ndërsa pjesa tjetër ka kombinuar njëkohësisht edhe burime të 
tjera si, “institucione financiare jobanka”, “huamarrje nga persona fizikë” ose nga 
“kompani të tjera”. Qëllimet kryesore të huamarrjes vijojnë të mbeten “përballimi i 

shpenzimeve afatshkurtra” dhe “kryerja e një investimi afatgjatë” (kryesisht sektori 
i shërbimeve). Pesha e ndërmarrjeve që e kanë përdorur huanë për shpenzime 
afatshkurtra ka shënuar rënie në terma gjashtëmujorë. Rreth 44% e ndërmarrjeve 
deklarojnë se kanë marrë hua “vetëm në monedhë vendase” (me një rritje prej 
2 pikë përqindjeje), 45% “vetëm në monedhë të huaj” dhe 11% të kombinuar 
(vendase dhe të huaj). Rreth 18% e ndërmarrjeve pohojnë se duhet ta shlyejnë 
huanë brenda 12 muajve dhe kjo peshë ka shënuar rënie në krahasim me vrojtimin 
e kaluar. Forma kryesore e shlyerjes së huasë mbetet kryesisht shlyerja me shuma të 
barabarta me një frekuencë mujore. Shumica e ndërmarrjeve (84.1%) deklarojnë 
se e kanë kolateralizuar kredinë me pasuri të paluajtshme (përfshirë kombinimet 
me forma të tjera kolateralizimi). Për 91.7% të ndërmarrjeve, vlera e huasë nuk e 
kapërcen vlerën e kapitalit të firmës. Rreth 95.3% e ndërmarrjeve shpenzojnë më 
pak se gjysmën e të ardhurave të tyre për shërbimin e huasë dhe raporti shpenzime 
huaje/të ardhura ka vijuar prirjen rënëse. Për gjashtëmujorin e parë të 2016-ës, 
ndërmarrjet presin rënie të mëtejshme të pagesës së huasë. 

•	 Marrëdhënia me bankat

Marrëdhënia me bankat vijon të ketë një rëndësi të konsiderueshme, ndërkohë 
që procesi i huamarrjes mbetet disi i vështirë. Thuajse gjysma e ndërmarrjeve të 
përgjigjura (nga 714 biznese) nuk planifikojnë të marrin një kredi bankare në 
gjashtëmujorin e ardhshëm. Për bizneset huamarrëse, rreth 78% e tyre e konsiderojnë 
të përshtatshëm nivelin aktual të huamarrjes për zhvillimin e veprimtarisë. 

(32) Rënia e normave të interesit dhe lehtësimi i standardeve të kreditimit 
nga sektori bankar, kanë mbështetur kërkesën për kredi për pasuri të 
paluajtshme gjatë periudhës. Gjatë gjashtëmujorit të dytë të 2015-ës, indeksi 
i çmimit të banesave për Tiranën u rrit me 1.9% ndaj së njëjtës periudhë të 
një viti më parë. Këto zhvillime reflektuan përmirësimin e kërkesës për kredi në 
pjesën e dytë të vitit dhe lehtësimin e standardeve të kreditimit. Në të njëjtën 
periudhë, teprica e kredisë për blerje pasurie të paluajtshme ra me rreth 3.5% 
kundrejt gjashtëmujorit të kaluar, duke qenë gjithashtu 5% më e ulët se teprica 
e kredisë në gjashtëmujorin e dytë të vitit të kaluar. 
Kjo ecuri reflekton procesin e fshirjes se kredive me 
probleme, me rreth 4.2 miliardë lekë. E korrigjuar 
për këtë efekt, kredia hipotekare shënon rritje me 
3% në terma vjetorë. 

Norma e ponderuar e interesit për kredi për 
blerje pasurie të paluajtshme shënoi 6.8%, duke 
mbetur brenda prirjes rënëse që ka karakterizuar 
vitet e fundit, ndërsa kostoja relative e pagesës 
së kredisë për blerje pasurie të paluajtshme është 
zbutur, duke reflektuar kushte më të favorshme për 
blerjen e pronave të paluajtshme nga këndvështrimi 
i huamarrësit. Në lidhje me tepricën e kredisë për 
ndërtim, pesha e saj është tkurrur pranë nivelit 
12.7% të totalit të huave akorduar bizneseve 
(krahasuar me vlerën mesatare prej 20% gjatë 
harkut kohor 2007-2011).

(33) Cilësia e portofolit të kredisë për pasuri 
të paluajtshme u përmirësua. Në fund të muajit 
dhjetor 2015, raporti i kredive me probleme 
për kredinë për blerje pasurie të paluajtshme ra 
në nivelin 11.6%, nga 13.5% në fund të muajit 
qershor 2015 dhe rreth 15.1% një vit më parë. 
Në vazhdimësi, cilësia e kësaj pjese të portofolit të 
kredisë mbetet më e mirë se cilësia e portofolit total 
të kredisë, për shkak të formës së kolateralizimit, 
e cila dikton një sjellje të kujdesshme për sektorin 
bankar dhe kredimarrësit. 

5. TREGU I BANESAVE

Gra�k 5.1. Zhvillimet në tregun e banesave

Burimi: Banka e Shqipërisë.  

Gra�k 5.2 Raporti i kredive me probleme, për 
pasuritë e paluajtshme dhe në total

Burimi: Banka e Shqipërisë.  

(34) Sektori bankar është i ekspozuar në mënyrë të drejtpërdrejtë ose të 
tërthortë ndaj tregut të pasurive të paluajtshme9 dhe ndjeshmëria e tij ndaj 
lëvizjes së çmimeve të pasurive të paluajtshme, është e konsiderueshme. Në 
dhjetor 2015, 52% e kredive janë të kolateralizuara me pronë të paluajtshme 
ose rreth 67.5% e kredisë për individët dhe rreth 46.6% e kredisë për bizneset. 
Kreditë e kolateralizuara, të cilat janë edhe me probleme, zënë rreth 10.6% 
të tepricës së kredisë dhe janë të përqendruara kryesisht tek sektori i biznesit. 
Prania e kolateralit është një faktor i cili zbut rrezikun e kredisë, si në drejtim të 
parandalimit të materializimit të tij, ashtu edhe në drejtim të rikuperimit të vlerës 
së kredisë në rast humbjeje të saj. Cilësia e dytë mbetet sidoqoftë e varur nga 
efektiviteti i procesit të ekzekutimit të kolateralit dhe ecuria e çmimit të tij në 
treg. Një proces joefektiv i ekzekutimit të kolateralit dhe një ecuri në rënie e 
çmimit të pasurisë së paluajtshme, do të përfaqësonin një kombinim faktorësh 
me ndikim negativ në rezultatin financiar të bankave.

9 Ekspozimi në këtë rast përfaqësohet nga kredia e dhënë për, ose e garantuar me pasuri të 
paluajtshme; kredi dhënë kompanive të sektorit të ndërtimit; si edhe nga portofoli i pasurive 
të paluajtshme që është krijuar tek bankat si rezultat i marrjes së kolateralit në vijim të procesit 
të ekzekutimit të detyrimit.

HAPËSIRË INFORMUESE 5.1. REZULTATET E VROJTIMIT “TREGU I PASURIVE 
TË PALUAJTSHME”* DHE ECURIA E INDEKSIT TË ÇMIMIT TË BANESAVE PËR 
GJASHTËMUJORIN E DYTË 2015

Pyetësori për tregun e pasurive të paluajtshme u hodh në terren në muajin tetor 
2015. Në këtë periudhë është intervistuar një total prej 230 agjentësh pasurish 
të paluajtshme dhe shoqërish ndërtimi, të cilët përfaqësojnë përafërsisht 75-80% 
të popullatës. Për këtë periudhë janë përgjigjur 179 subjekte ose rreth 77.8% e 
kampionit. Pyetësori siguroi informacion për periudhën referuese korrik – dhjetor 
2015 (6mII 2015), si dhe përmban pyetje lidhur me pritshmëritë për të ardhmen. 

Çmimet e banesave

Në përgjithësi, vlerësimi në lidhje me situatën në tregun e pasurive të paluajtshme 
për gjashtëmujorin e dytë të vitit 2015, është negativ. Balanca neto midis peshës 
së agjentëve që e vlerësojnë situatën ”më keq” dhe atyre që e vlerësojnë situatën 
“më mirë”, rezultoi -36%, më e ulët se mesatarja e balancave neto të periudhave 
paraardhëse -28.7%, por në linjë me pjesën e parë të vitit 2015 (-40%). Në 
përgjithësi, gjatë vitit 2015 vërehet rritje e numrit të agjentëve që vlerësojnë 
përkeqësim të situatës, ndërkohë që numri i përgjigjeve që shprehen për një situatë 
“më të mirë” ka mbetur i pandryshuar.

Gjatë pjesës së dytë të vitit 2015, Indeksi Fischer i çmimit të banesave në rang 
vendi ra me 9.6% kundrejt periudhës bazë (viti 2013), duke thyer kështu prirjen 
në rritje gjatë periudhave që nga fillimi i këtij pyetësori. Kontributi kryesor për këtë 
zhvillim vjen nga zona e Tiranës, e cila raportoi çmime pothuaj të pandryshuara 
ndaj periudhës bazë në krahasim me rritjen e deklaruar gjatë pjesës së parë të vitit, 
por edhe nga zonat e tjera që raportuan çmime më të ulëta.

Shitjet e banesave

Gjatë gjashtëmujorit të dytë të vitit, agjentët raportuan në agregat më pak banesa 
të regjistruara gjatë periudhës në librat e tyre; balanca neto vijon të mbetet negative 
në nivelin (-7%). Për pronat tregtare, balanca neto shënoi terma pozitivë, ashtu si në 
periudhën paraardhëse (1.6% nga 1.9% në gjashtëmujorin e parë 2015). 

Numri i banesave të pashitura raportohet në rënie, duke thyer prirjen që nga fillimi 
i këtij pyetësori. Për banesat, balanca neto ishte (-19.2%), nga 10.5% një periudhë 
më parë, ose 9.4% si mesatare afatgjatë. Numri i pronave tregtare të pashitura 
shfaq të njëjtën prirje. Pavarësisht këtyre zhvillimeve, në agregat agjentët vlerësojnë 
një rënie të kohës mesatare të shitjes në periudhën referuese, ndikuar nga shitjet 
në Tiranë. Për bregdetin dhe zonat e tjera, koha mesatare e shitjes së pronave 
vlerësohet në rritje. 

Financimi për blerjen e pasurive të paluajtshme

Agjentët vlerësojnë se rreth 70% e pronave të paluajtshme të shitura prej tyre janë 
blerë me hua, shifër e ngjashme me një periudhë më parë. Ky tregues përbën dhe 
nivelin më të lartë të raportuar që nga fillimi i këtij pyetësori. Në terma mesatarë, 
përqindja e çmimit të mbuluar me kredi (LtV), gjatë periudhave, shënon 51%, duke 
treguar rënie ndaj periudhave të mëparshme. Rezultatet janë të ngjashme edhe për 
pronat tregtare, për të dy treguesit më sipër.

 Pritshmëritë e agjentëve 

Agjentët u shfaqën pesimistë për periudhën afatshkurtër për territorin ku ata veprojnë. 
Për Tiranën, balanca neto negative e pritshmërive ishte (-12.4%), gjithsesi e ngushtuar 
nga vlera (-22%) e periudhës së mëparshme. Përmirësimi relativ në balancën e 
përgjigjeve në total reflekton qëndrueshmërinë e përgjigjeve që nuk raportojnë 
ndryshim, rritjen e përgjigjeve optimiste dhe rënien e përgjigjeve pesimiste.

Në rang vendi, në lidhje me numrin e pronave që priten të regjistrohen rishtazi, 
agjentët nuk shfaqin ndryshime të rëndësishme; balanca neto mbetet negative në 
nivelin (-9.3%). Rreth 33% e agjentëve presin rënie të çmimeve në terma afatshkurtër 
(kryesisht i referohet 6mI 2016) nga 24% një periudhë më parë. Këta agjentë 
vlerësojnë se çmimi do të bjerë mesatarisht me rreth 3%, duke ruajtur vlerësim të 
ngjashëm me periudhat e kaluara. 

Balanca e opinioneve të agjentëve për ecurinë e tregut në terma afatshkurtër, ishte 
përsëri negative (-5%), dhe përqindja e atyre që parashikojnë stabilitet ka mbetur 
thuajse e njëjtë, në 49%. Pritshmëritë në terma afatmesëm (dy vjet) janë në vazhdimësi 
optimiste; balanca neto e përgjigjeve shënoi 28%, pa ndryshime të qenësishme 
nga periudha e mëparshme.

* Me porosi të Bankës së Shqipërisë, që prej tremujorit të parë të vitit 2013, INSTAT 
kryen një vrojtim mbi ecurinë në tregun e pasurive të paluajtshme, deri në vitin 2014 me 
frekuencë tremujore, dhe gjatë 2015-ës me frekuencë gjashtëmujore. Vrojtimi shënjestron 
agjencitë e tregtimit të pasurive të paluajtshme dhe firmat e ndërtimit, të shtrira në disa 
qarqe të vendit, dhe mbledh informacion sasior dhe cilësor rreth ecurisë së tregut të 
banesave dhe të pronave tregtare (pa përfshirë tokën).

(35) Gjatë gjashtëmujorit të dytë të vitit 2015, situata në tregjet financiare 
ishte e qëndrueshme, mbështetur nga politika monetare lehtësuese e Bankës 
së Shqipërisë. Në vijim të uljes së huamarrjes së brendshme të qeverisë pas 
emetimit të Eurobondit dhe uljes së mëtejshme të normës bazë, normat e 
kthimit të letrave me vlerë të qeverisë kanë shënuar rënie të ndjeshme. Kursi 
i këmbimit të lekut ka qenë i qëndrueshëm ndaj dollarit amerikan dhe është 
mbiçmuar lehtësisht ndaj monedhës evropiane. 

6.1 TREGU PRIMAR I TITUJVE TË BORXHIT TË QEVERISË

(36) Normat e kthimit në ankandet e tregut primar të letrave me vlerë 
treguan rënie për të gjitha maturitetet, duke reflektuar përcjelljen e uljes 
së normës bazë të interesit nga Banka e Shqipërisë dhe ndryshimet në 
raportet e kërkesës dhe ofertës. Gjatë vitit 2015, Banka e Shqipërisë uli 
normën bazë të interesit dy herë, për një vlerë të përgjithshme prej 0.5 pikë 
përqindjeje, në nivelin 1.75%. Në pjesën e dytë të vitit, Qeveria arriti të 
rrisë huamarrjen e huaj përmes riemetimit të Eurobondit dhe programeve të 
financimit me Bankën Botërore dhe me Fondin Monetar Ndërkombëtar. Si 
rezultat, ulja e kërkesës për financim të brendshëm të deficitit nga qeveria 
ndryshoi raportin mes kërkesës dhe ofertës për huamarrje, si në segmentin 
afatshkurtër, ashtu edhe në atë afatgjatë. Për këto arsye, norma mesatare e 
interesit të borxhit të qeverisë zbriti në fund të vitit në nivelin 3.6%. 

(37) Megjithë rënien e vëllimit të emetimit 
të borxhit përmes bonove të thesarit, interesi i 
investitorëve për këto të fundit ka qenë më i ulët. 
Gjatë periudhës, në ankandet e bonove të thesarit 
u emetuan rreth 130 miliardë lekë, krahasuar me 
190 miliardë lekë gjatë gjashtëmujorit të kaluar dhe 
155 miliardë lekë gjatë gjashtëmujorit të dytë të vitit 
2015. Interesi i pjesëmarrësve në ankande vijon të 
mbetet më i lartë për afatin 12-mujor të maturimit, 
pesha e së cilave në totalin e bonove të thesarit 
ishte 57%. Treguesit e thellësisë së këtij tregu - 
raporti i mbulimit të kërkesës për financim me ofertë 
për investim për emetime të ndryshme – tregojnë 
se për të treja maturitetet, disa ankande rezultuan 
me mosplotësim të kërkesës për financim, duke 
pasqyruar një interesim më të ulët të pjesëmarrësve 
për shkak të normës së ulët të kthimit. Në fund të 

6. TREGJET FINANCIARE

Gra�k 6.1. Ecuria e normës mesatare të interesit të 
borxhit të emetuar në letra me vlerë, në përqindje

Burimi: Banka e Shqipërisë.  

periudhës, norma mesatare e interesit për bonot e thesarit rezultoi 3%, në rënie 
me 0.4 pikë përqindjeje kundrejt gjashtëmujorit të kaluar, por në rënie më të 
lehtë nga fundi i vitit 2014. 

(38) Norma e interesit të huamarrjes përmes obligacioneve, ka qenë më 
e qëndrueshme pavarësisht rënies së vëllimit të tyre. Emetimet e letrave me 
vlerë të borxhit të qeverisë në formën e obligacioneve u ulën në 33.6 miliardë 
lekë, nga 55.9 miliardë lekë një gjashtëmujor më parë, duke reflektuar kryesisht 
uljen e emetimit të obligacionit me maturitet 2-vjeçar (15 miliardë lekë). Në 
krahasim me fundin e vitit 2014, emetimi i obligacioneve shënoi rënie totale 
me rreth 15 miliardë lekë. Përgjithësisht, normat e kthimit të obligacioneve 
tregojnë rënie të lehta, të shpërndara në shumicën e maturiteteve. Gjithsesi, 
norma e ponderuar e kthimit qëndroi thuajse e pandryshuar nga gjashtëmujori 
i kaluar, rreth 6.1%. Në vijim, pasqyrohet ecuria e normave të interesit sipas 
strukturës së maturimit të letrave me vlerë të borxhit të qeverisë. 

Gra�k 6.2. Vëllimi dhe norma mesatare e ponderuar e kthimit të bonove të thesarit 
dhe të obligacioneve në tregun primar

Burimi: Banka e Shqipërisë. 

Gra�k 6.3. Normat mesatare të interesit të borxhit në tregun primar

Burimi: Banka e Shqipërisë. 

Tregu sekondar vijon të karakterizohet nga një numër dhe vëllim i ulët 
transaksionesh, duke reflektuar një administrim përgjithësisht pasiv të portofolit 
të titujve nga ana e investitorëve.

6.2 TREGU NDËRBANKAR

(39) Transaksionet në tregun ndërbankar 
kanë reflektuar kushte normale të likuiditetit dhe 
veprime të zakonshme ndërbankare. Gjatë pjesës 
së dytë të vitit 2015, vëllimi mesatar i aktivitetit të 
huamarrjes njëditore ishte 1.9 miliardë lekë në ditë, 
më i ulët se i njëjti tregues në gjashtëmujorin e parë 
të vitit prej rreth 2.4 miliardë lekësh në ditë, dhe 
pothuaj i pandryshuar me vlerën në gjashtëmujorin 
e dytë të 2014-ës. Për huamarrjen 7-ditore, vëllimi 
mesatar tregoi rënie të lehtë, nga 5.6 në 4.7 miliardë 
lekë në ditë, kundrejt një gjashtëmujori më parë. 
Në të njëjtën kohë, huamarrja me maturitet mujor 
është përdorur rrallë dhe në vëllim të ulët. Gjithsesi, 
këtë gjashtëmujor, norma mesatare rezultoi 1.87%, 
nga 1.97% në gjashtëmujorin paraardhës, duke 
pasqyruar në muajin nëntor edhe uljen e normës 
bazë në 1.75%. Siç shihet edhe në grafikun 6.4, 
bankat kanë tregtuar afër normës bazë të interesit, 
çka tregon një situatë të qëndrueshme likuiditeti në 
tregun bankar. 

6.3 TREGU I KËMBIMEVE VALUTORE

(40) Pavarësisht nënçmimit ndaj dollarit 
amerikan në pjesën e parë të vitit, në 
gjashtëmujorin e dytë, leku është shfaqur i 
qëndrueshëm në këmbimin kundrejt dollarit 
amerikan dhe është mbiçmuar lehtësisht ndaj 
monedhës evropiane. Kjo ecuri ka reflektuar 
raportet e këmbimit të valutave kryesore në tregjet 
ndërkombëtare, veçanërisht për ecurinë e kursit të 
këmbimit të lekut ndaj dollarit amerikan, si edhe 
epërsinë relative të flukseve hyrëse të valutës në 
treg gjatë periudhës. Gjatë gjashtëmujorit të dytë 
të vitit 2015, kursi mesatar i këmbimit të euros 
rezultoi 139.05 lekë, ndërsa ai i dollarit amerikan 
rezultoi 126 lekë. 

  

Gra�k 6.4. Diferenca e normave sipas maturitetit në 
tregun ndërbankar dhe normës bazë

Burimi: Banka e Shqipërisë.  

Gra�k 6.5. Ecuria e kursit të këmbimit në tregun e 
brendshëm valutor

Burimi: Banka e Shqipërisë.  

6.4 ZHVILLIMET NË SISTEMET E PAGESAVE 

(41) Gjatë vitit 2015, sistemet e pagesave me vlerë të madhe (AIPS) 
dhe të vogël (AECH) kanë shënuar rritje të vëllimit të aktivitetit. Në sistemin 
AIPS është shlyer një vëllim prej 123,578 transaksionesh, me një vlerë totale 
të likuiditetit të qarkulluar prej 6,329 miliardë lekësh. Krahasuar me një vit më 
parë, vëllimi i transaksioneve të shlyera ka pësuar një rritje të konsiderueshme 
me rreth 43%, ndërkohë që vlera e transaksioneve të shlyera është ulur me 
12.7%. 

Tabelë 6.1. Ecuria e aktivitetit në AIPS 
AIPS 2014 2015
Numri i transaksioneve 86,430 123,578
Vlera e transaksioneve (miliardë lekë) 7,253,748 6,329,598
Vlera mesatare për transaksion (milionë lekë) 83.93 51.22

Burimi: Banka e Shqipërisë.

Gjatë vitit 2015, në sistemin AECH janë kleruar 466,708 pagesa, me një 
vlerë mesatare për transaksion prej rreth 180,000 lekësh. Krahasuar me një 
vit më parë, aktiviteti i sistemit AECH ka pasqyruar një rritje prej 5.12% të 
vëllimit të pagesave, ndërkohë që edhe vlera e pagesave të kleruara paraqet 
një rritje të lehtë me 1.53%.

Tabelë 6.2. Ecuria e aktivitetit në AECH 
AECH 2014 2015
Numri i transaksioneve 443,977 466,708
Vlera e transaksioneve (milionë lekë) 83,133.08 84,404.99
Vlera mesatare për transaksion (milionë lekë) 0.19 0.18

Burimi: Banka e Shqipërisë.

(42) Raportimet e bankave për vitin 2015, evidentojnë një rritje të 
pagesave për klientë në numër me 7.8% dhe në vlerë me 7.6%. Gjatë 
kësaj periudhe janë kryer rreth 11.3 milionë pagesa, me një vlerë totale 
prej 4.6 miliardë lekësh. Transfertat e kreditit përbëjnë rreth 67.6% të totalit 
të numrit të pagesave të klientëve, nga të cilat rreth 81.6% janë pagesa të 
instruktuara në formë letër. Gjatë viteve të fundit është vënë re një tkurrje e 
transfertave të kreditit në formë letër dhe një rritje e atyre në formë joletër 
(home banking) dhe e atyre me karta.

7.1 STRUKTURA E SISTEMIT FINANCIAR

(43) Në përgjithësi, gjatë gjashtëmujorit të dytë të vitit 2015, sistemi 
financiar përmirësoi treguesit e veprimtarisë së tij. Sektori bankar e mbylli 
veprimtarinë e tij me fitim dhe me tregues të mirë të kapitalit dhe të likuiditetit. 
Segmentet e tjera të sistemit financiar kanë zgjeruar aktivitetin e tyre. Në 
veprimtarinë e institucioneve financiare jobanka janë shtuar institucione 
të parasë elektronike dhe të mikrokredisë. Shoqëritë e kursim–kreditit kanë 
shfaqur ngadalësim të veprimtarisë si rrjedhojë e tkurrjes së aktivitetit kreditues. 
Shoqëritë e sigurimit dhe fondet e pensioneve kanë ruajtur ritme të mira të 
rritjes së veprimtarisë. Pesha e institucioneve financiare jobanka në totalin 
e aktiveve të sistemit financiar shënon rreth 10%, ku pjesën kryesore e zënë 
fondet private të investimeve. Rreziku i drejtpërdrejtë i përcjelljes së rreziqeve 
në sektorin bankar prej segmenteve të tjera të sistemit financiar mbetet i ulët. 
Nga ana tjetër, ekspozimet e segmenteve financiare jobankare ndaj sektorit 
bankar, paraqiten të konsiderueshme. 

(44) Gjatë vitit 2015, treguesit kryesorë të veprimtarisë së sistemit 
financiar u përmirësuan dhe ndërmjetësimi financiar ishte i qëndrueshëm. 
Në dhjetor 2015, ndërmjetësimi financiar në Shqipëri i përfaqësuar nga 
raporti i aktiveve të sistemit10 ndaj Prodhimit të Brendshëm Bruto (PBB)11 u 
llogarit në nivelin 101.3%. Në strukturën e aktiveve të sistemit financiar, 
bankat mbeten dominuese me rreth 90% të aktiveve të sistemit financiar (ose 
rreth 91.3% të PBB-së).  

Tabelë 7.1 Pesha e segmenteve të sistemit financiar ndaj PBB-së në vite
Autoriteti licencues dhe mbikëqyrës Sistemi financiar 2011 2012 2013 2014 2015

Banka e Shqipërisë
Sektori bankar 84.7 89.6 90.5 91.7  91.3 
Institucione jobanka 2.5 2.7 2.5 2.7  2.7 
SHKK dhe unionet e tyre 0.7 0.8 0.8 0.8  0.7 

Autoriteti i Mbikëqyrjes Financiare
Shoqëri sigurimi 1.5 1.6 1.6 1.7  1.9 
Fondet e pensionit 0.01 0.02 0.03 0.04  0.1 
Fonde investimi 1.21 3.7 4.5  4.7 

Ndërmjetësimi financiar 89.41 95.93 99.13 101.44  101.3 
Burimi: BSH, AMF.

10 Sistemi financiar përbëhet nga bankat, institucionet financiare jobanka, shoqëritë e kursim-
kreditit (SHKK), shoqëritë e sigurimit, fondet e pensioneve suplementare, si dhe fonde të 
investimit. Në analizën e këtij kapitulli, konsideroni që vetëm baza e të dhënave të shoqërive 
të sigurimit dhe fondeve të pensionit i referohet tremujorit të tretë të vitit 2015, përsa i përket 
segmenteve të tjera të sistemit financiar, raportimi i fundit mbi aktivitetin e tyre i takon tremujorit 
të katërt të vitit 2015.

11 Vlera e PBB-së vlerësohet rreth 1,443.7 miliardë lekë, dhe i referohet vlerësimeve të rritjes 
ekonomike vjetore publikuar nga INSTAT-i dhe FMN-ja.

7. SISTEMI FINANCIAR

(45) Ekspozimi i sektorit bankar ndaj 
segmenteve të tjera të sistemit financiar në vend 
mbetet i ulët. Ky ekspozim është kryesisht në trajtën 
e huave dhe pjesëmarrjes në kapital në institucionet 
financiare jobankare në krahun e aktivit, dhe në 
formën e fondeve të mbledhura prej tyre (llogarive 
të ndryshme) në krahun e pasivit. Në dhjetor 2015, 
ky ekspozim përbën rreth 1.7% të vlerës së aktiveve 
të sektorit bankar, duke kufizuar rrezikun financiar të 
drejtpërdrejtë që mund të përcillet nga marrëdhëniet 
ndërsektoriale. 

(46) Nga ana tjetër, ekspozimet e segmenteve 
financiare jobankare ndaj sektorit bankar, 
paraqiten të konsiderueshme në aktivitetin e 
tyre, duke rritur ndjeshmërinë ndaj ecurisë së 
këtij të fundit. Në gjysmën e dytë të vitit 2015, 
shoqëritë e sigurimit, shoqëritë e kursim-kreditit 
(ShKK) dhe institucionet financiare jobanka12 
(IFJB) kanë ekspozimet më të ndjeshme ndaj 
sektorit bankar. Depozitat e shoqërive të sigurimit 
në sektorin bankar zënë afërsisht 33.8% të 
aktiveve të shoqërive të sigurimit, ndërsa pesha 
e investimeve në sektorin bankar për ShKK-të dhe 
IFJB-të vlerësohet përkatësisht në 10.7% dhe 22% 
të aktiveve të tyre. Ekspozimet e segmenteve të 
tjera financiare në sektorin bankar shfaqen në 
rënie, fenomen i përqendruar në tremujorin e tretë 
të vitit 2015. Në grafikun e 7.2 paraqitet ecuria 
në kohë e ekspozimeve të segmenteve të sistemit 
financiar ndaj sektorit bankar e vlerësuar si raporti i 
portofoleve që ato mbajnë me sektorin bankar ndaj 
totalit të aktiveve përkatëse. 

 

12 Të dhëna për tremujorin e tretë të vitit 2015.

 

Gra�k 7.1. Rritja vjetore e aktiveve të segmenteve 
përbërës të sistemit �nanciar

Burimi: Banka e Shqipërisë, Autoriteti i Mbikëqyrjes Financiare.

Gra�k 7.2. Ecuria në vite e ekspozimeve (në formën e 
vendosjeve) të segmenteve �nanciare jobankare ndaj 

Burimi: Banka e Shqipërisë, Autoriteti i Mbikëqyrjes Financiare.

HAPËSIRË INFORMUESE 7.1. ECURIA E SEGMENTEVE TË SEKTORIT FINANCIAR 

Në gjashtëmujorin e dytë të vitit 2015, Institucionet Financiare Jobanka (IFJB) kanë 
ngushtuar aktivitetin e tyre, si rrjedhojë e përthithjes së një institucioni financiar 
jobankë nga një bankë. Rezultati financiar i IFJB-së ishte pozitiv, kapitalizimi i 
kënaqshëm dhe cilësia e aktiveve paraqet përmirësim. Shoqëritë e kursim-kreditit 
kanë ngushtuar aktivitetin e tyre si rrjedhojë e tkurrjes në kreditim. Shoqëritë e sigurimit 
paraqesin zgjerim të aktivitetit si rezultat i rritjes së numrit të kontratave të lidhura 
dhe primeve të shkruara bruto. Në bilancin e tyre, rritja e aktiveve mbështetet nga 
investimet në depozita e llogari në banka, si dhe zgjerimi i provigjioneve teknike. 
Ecuri pozitive paraqesin edhe tregjet e pensioneve private suplementare dhe fondet 
e investimeve, të cilat regjistruan zgjerim të aktiveve. 

Aktiviteti i Institucioneve Financiare Jobanka u ngushtua me rreth 1.1% në terma vjetorë 
në nivelin 39 miliardë lekë. Zhvillimet kryesore në strukturën e jobankave lidhen me 
hyrjen në treg të një institucioni financiar të parasë elektronike dhe dy të mikrokredisë, 
si dhe me përthithjen e një institucioni jobankë nga një bankë, gjatë gjysmës së 
dytë të vitit 2015. Ky ndryshim në strukturë ka ndikuar në ngushtimin e aktivitetit 
kreditues me rreth 4% në terma vjetorë, në nivelin e 18.9 miliardë lekëve. Peshën 
kryesore në portofolin e kredisë vijojnë ta zënë bizneset (92%) me përqendrimin më 
të lartë në sektorin e tregtisë dhe bujqësisë (përkatësisht 27% dhe 12.9%). Rreziku 
i kredisë mbetet rreziku kryesor në aktivitetin e institucioneve financiare jobanka. 
Megjithatë, raporti “hua me probleme/totalit të huasë” u përmirësua në fundin e 
vitit 2015 në 12.7% nga 13.7% në fund të vitit 2014, pas ngushtimit të stokut të 
huave me probleme me 11%I. Rezultati financiar vijon të jetë pozitiv, ndonëse më 
i ulët se një vit më parë.

Tabelë 7.2. Treguesit financiarë të aktivitetit të institucioneve financiare jobanka
  2012 06/2013 2013 06/2014 2014 2015
Totali i aktiveve (mld lekë) 35.348 34.363 35.03 36.546 39.484 39.053
Portofoli i kredisë (mld lekë) 20.04 19.501 19.646 19.685 19.743 18.959
Raporti i huave me probleme (%) 8.37 14.15 13.21 15.05 13.73 12.71
Mjaftueshmëria e kapitalit (%) 38.9 39.78 40.94 44.79 41.94 42.1
Rezultati financiar (mld lekë) 1.244 0.52 1.502 0.576 0.976 0.624

Burimi: Banka e Shqipërisë. 

Veprimtaria e Shoqërive të Kursim-Kreditit u karakterizua nga një ngushtim i aktiveve 
në krahasim me një vit më parë, me rreth 0.84%. Treguesi i cilësisë së portofolit 
kreditues është përmirësuar në nivelin 8.7% nga 11% në fund të dhjetorit 2014. 
Raporti i mbulimit, “Provigjione ndaj Kredi me probleme” shënon vlerën 84%. 
Shoqëritë e kursim-kreditit kanë mbyllur vitin 2015 me një rezultat financiar negativ. 

Tabelë 7.3. Tregues të aktivitetit të shoqërive të kursim-kreditit dhe unioneve të tyre
  2012 06/2013 2013 06/2014 2014 06/2015 2015
Totali i aktiveve 
(mld lekë) 10.6 10.29 9.75 9.83 10.65 10.72 10.73

Teprica e kredisë
(mld lekë) 7.12 6.77 6.39 6.32 6.6 6.7 6.5

Teprica e kredisë/
totalit të aktiveve (%) 67.44 65.82 65.53 64.26 61.99 62.42 60.28

Kredi me probleme/
tepricës së kredisë (%) 6.42 11.12 11.95 12.91 11.06 10.41 8.28

Rezultati financiar 
(mld lekë) -0.04 -0.19 -0.23 -0.05 0.09 -0.02 -0.36

Burimi: Banka e Shqipërisë.

Veprimtaria e shoqërive të sigurimit. Në vitin 2015, numërohen 12 shoqëri sigurimi 
të licencuara (8 shoqëri sigurimi të jojetës, 3 shoqëri sigurimi të jetës dhe 1 shoqëri 
risigurimi).

Përgjatë 9-mujorit të vitit 2015, aktivet e shoqërive të sigurimit u zgjeruan në nivelin 
27 miliardë lekë me një rritje vjetore 10.7%. Detyrimet e sigurimit (ose provigjionet 
teknike) janë zgjeruar me rreth 21% në terma vjetorë në nivelin 3.1 miliardë lekë, 
ndërsa kapitali total shënoi një rritje vjetore prej 2.2%, në nivelin 10.9 miliardë 
lekë. Shoqëritë e sigurimit kanë zgjeruar lehtësisht peshën e tyre ndaj PBB-së, në 
1.9%. Primet e shkruara brutoII, treguesi kryesor në aktivitetin e shoqërive të sigurimit, 
u zgjerua me 21.2% në terma vjetorë, në nivelin 14.1 miliardë lekë. Treguesi i 
penetrimit të tregut të sigurimeve, i vlerësuar me raportin e primeve ndaj PBB-së, 
rezultoi 0.97%. 

Treguesi i humbjeve i matur si raport i dëmeve të paguara ndaj primeve të shkruara 
bruto, është rritur në nivelin 25.9% nga 24.4% një vit më parë, rrjedhojë e ritmit 
më të lartë të dëmeve krahasuar me primet bruto. Raporti tregon se afërsisht 1/4 
e dëmeve mbulohen nga primet e shkruara. Treguesi dëme të paguara bruto u rrit 
me 28.3% në terma vjetorë në nivelin 3.6 miliardë lekë.

Portofoli i investimeve të sektorit të sigurimeve drejt aktiveve me rrezik të ulët mundëson 
ruajtjen e një niveli të ulët të rrezikut. Për periudhën, investimet mbeten kryesisht në 
formën e depozitave me afat pranë bankave tregtare (rreth 5 miliardë lekë) dhe 
bono thesari të qeverisë shqiptare (rreth 3.4 miliardë lekë). Ekspozimi i shoqërive 
të sigurimit ndaj borxhit sovran është zgjeruar në 12.6% të totalit të aktivit. 

Për shkak të strukturës konservative të portofolit të investimeve të shoqërive të 
sigurimit, këto shoqëri janë më pak të ekspozuara ndaj luhatjeve të çmimeve në 
tregun financiar. Ekspozimi i tyre ndaj rrezikut të likuiditetit është relativisht i ulët, 
pasi të ardhurat nga primet shpërndahen në mënyrë të barabartë në kohë, ndërsa 
pagesat e dëmeve janë të një natyre rastësore. 

Zhvillimet e tregut të fondeve të investimeveIII. Në gjysmën e dytë të vitit 2015, në 
Shqipëri veprojnë dy fonde investimi, me një vlerë neto të aktiveve prej rreth 67 
miliardë lekësh në rritje me 4.8% me fundin e vitit 2015. Fondet numërojnë rreth 
32,149 investitorë, pjesa kryesore e të cilëve janë individë, dhe kjo pjesëmarrje 
është ngushtuar me rreth 1.6% në terma vjetorë. Aktiviteti i tyre dominohet nga 
investime në titujt e borxhit të qeverisë në rreth 92% të aktiveve të fondeve dhe 
pesha e këtyre investimeve ndaj PBB-së llogaritet në 4%.

Zhvillimet në tregun e pensioneve private suplementareIV. Në gjysmën e dytë të 
vitit 2015, në Shqipëri veprojnë tre fonde pensionesh private vullnetare. Analiza 
e të dhënave paraqet rritje të aktivitetit të fondeve të pensionit me 45% krahasuar 
me një vit më parë në një nivel aktivesh prej 840.2 milionë lekësh. Aktiviteti i tyre 
dominohet nga investime në titujt e borxhit të qeverisë me rreth 807.4 milionë 
lekë, në rritje me 46.1% ndaj fundit të vitit 2014. Numri i anëtarëve të fondeve të 
pensionit është rritur gjatë vitit me 32.2%, megjithatë ky segment mban një peshë 
të vogël në ndërmjetësimin financiar në vend.

I Si rezultat i përthithjes së Credins Leasing nga Banka Credins.
II AMF, Buletini Statistikor “Tregu i Sigurimeve: Janar-Dhjetor 2015”, publikuar më  
III 25 janar 2015.
 AMF, “Të dhëna të përgjithshme të Fondeve të Investimeve”, 31 dhjetor 2015
IV MF, Raporti Statistikor “Tregu i Pensioneve Private Vullnetare”, 30 shtator 2015,   

publikuar në 11 nëntor 2015.

HAPËSIRË INFORMUESE 7.2. NDIKIMI I NJË MJEDISI ME NORMA TË ULËTA 
INTERESI NË AKTIVITETIN E SHOQËRIVE TË SIGURIMIT, FONDEVE TË PENSIONIT 
DHE FONDIT TË INVESTIMEVE

Në strukturën e aktiveve të tregut të sigurimeve, investimet në formën e depozitave në 
banka dhe në bono thesari të qeverisë shqiptare zënë një peshë të konsiderueshme 
me rreth 46%. Në anën e detyrimeve të tregut të sigurimeve, rezervat teknike të 
ngritura për të përballuar rreziqet e mundshme nga aktiviteti sigurues, zënë peshën 
kryesore rreth 48% të detyrimeve për shtatorin 2015, ndjekur nga kapitali me 40%. 

Rreth 89% e rezervave teknike të ngritura i përkasin 
veprimtarisë së jojetës. 
Të ardhurat kryesore nga veprimtaria e tregut të sigurimit përftohen nga primet e 
shkruara bruto në bazë të kontratave që lidhen. Pjesa dërrmuese e tyre i përket 
sigurimit të jojetës. Të ardhurat nga primet shpërndahen në mënyrë të barabartë në 
kohë, ndërsa pagesat e dëmeve janë të një natyre rastësore. Raporti i mbulimit të 
dëmeve të veprimtarisë së jetës rezulton 18.4%, ndërsa i jojetës 26.5%.

•	 Rreziqet e mundshme nga rënia e vazhdueshme e normës së interesit

Rënia e vazhdueshme e normës së kthimit nga investimi, nuk prek vetëm veprimtarinë 
bankare, por edhe aktivitetin e shoqërive të sigurimit. Rreziku i normës së interesit 
është një faktor me rëndësi në përcaktimin e përfitueshmërisë së shoqërive të sigurimit.

Ndryshimet në normën e interesit teorikisht prekin të dy anët e bilancit të shoqërive 
të sigurimit. Nga ana e aktiveve, investimet në bono thesari dhe depozita në banka 
do të sjellin kthim më të ulët. Nga ana e pasiveve, rënia e normave të interesit 
ul nivelin e detyrimeve të shoqërive, duke ulur detyrimet e ardhshme që ato do të 
kenë ndaj policëmbajtësve. Megjithatë, kjo sjellje do t’i bënte më pak tërheqëse 
produktet e shoqërive, duke ndikuar në nivelin e shitjeve të policave dhe detyrimisht 
nivele më të ulëta të ardhurash në formën e primeve.

Gjatë vitit 2015, normat e kthimit të depozitave me afat dhe të bonove të thesarit, 
kanë shënuar rënie të mëtejshme. Si rezultat, të ardhurat e shoqërive të sigurimit 
paraqiten të ekspozuara nga një ulje e mëtejshme e normës së interesit, në kushtet 

Gra�k 7.3. Struktura e aktiveve të tregut të sigurimeve

 

Burimi: Autoriteti i Mbikëqyrjes Financiare*.
*Raportimi më i fundit pranë Bankës së Shqipërisë lidhur me 
aktivitetin e shoqërive të sigurimit i përket tremujorit të tretë të 

Gra�k 7.4. Ecuria e rezervave teknike të tregut të 
sigurimeve

Burimi: Autoriteti i Mbikëqyrjes Financiare*.
*Raportimi më i fundit pranë Bankës së Shqipërisë lidhur me 
aktivitetin e shoqërive të sigurimit i përket trëmujorit të tretë të 

kur 34% e investimeve janë në formën e depozitave në sektorin bankar dhe 13% e 
tyre janë në formën e bonove të thesarit. Duke qenë se investimet në bono thesari 
të qeverisë sjellin të ardhura fikse, ekspozimi ndaj luhatjeve të normave të interesit 
pritet të jetë më i ulët, megjithatë investimi përgjithësisht afatshkurtër nënkupton 
riinvestimin me norma më të ulëta interesi dhe rënie të të ardhurave. 

Ndikimi i një mjedisi me norma të ulëta të interesit, në veprimtarinë e shoqërive 
të sigurimit varet nga struktura e detyrimeve dhe aktiveve. Shoqëritë e sigurimit 
të cilat kanë pagesa të garantuara për t’u kryer në të ardhmen, por një portofol 
aktivesh të përbërë kryesisht nga letrat me vlerë afatshkurtra dhe afatmesme me të 
ardhura fikse, do të jenë më të prekura nga rreziku i riinvestimit në krahasim me 
një sigurues, i cili ka një përputhje më të mirë kohëzgjatjeje midis aktiveve dhe 
detyrimeve. Rrjedhimisht, ndikimi i rënies së normave të interesit është i ndryshëm 
për shoqëritë e jetës dhe jojetës, si rezultat i strukturës së ndryshme të aktiveve dhe 
detyrimeve për të dy sektorët. 

Shumica e kontratave të sigurimeve të jojetës janë afatshkurtra, duke zgjatur deri 
në një vit. Nga ana tjetër, shoqëritë e sigurimit të jetës kanë detyrime afatgjata, 
të cilat mund të shtrihen në dekada dhe janë shumë të ndjeshme ndaj normave 
afatgjata të interesit (obligacioneve), mbi të cilat bëjnë parashikime mbi fondin 
e rezervave teknike që do të nevojiten për përballimin e humbjeve të ndryshme. 
Maturiteti i mbetur i detyrimeve është i gjatë në kohë dhe është i pashmngshëm 
krijimi i mospërputhjeve mes aktiveve dhe pasiveve, për të cilat nevojiten rezerva 
më të larta. Në një mjedis me norma të ulëta interesi, interesi i përftuar nga primet 
ekzistuese bie, ndaj nevojiten burime të tjera të ardhurash për të mbuluar kërkesat 
për rezerva teknike dhe fitim, që konsistojnë në a) rritjen e rezervave teknike, e cila 
sigurisht do të gërryejë kapitalin, b) rritjen e primeve, ose c) kombinimin e të dyjave.

Megjithatë, për shkak të strukturës aktuale të sigurimeve 
në Shqipëri, të orientuara kryesisht në veprimtarinë e 
jojetës, të ardhurat nga primet dhe rezervat e ngritura 
duket se mbulojnë mjaftueshëm rreziqet që burojnë nga 
veprimtaria e tyre.

Fondet e investimeve: Efekti i uljes së normave të interesit 
prek në mënyrë të konsiderueshme aktivitetin e fondeve 
të investimit, duke qenë se në totalin e investimeve të 
tyre peshën kryesore e zënë ato në obligacionet e 
qeverisë, ku ndjeshmëria ndaj lëvizjeve të normës së 
interesit është më e lartë. 

Fondet e pensionit privat suplementar mbështeten në 
plane pensioni me kontribute të përcaktuara, pra pa 
angazhime për vlerën e pagesave të pensionit në të 
ardhmen. Në këtë mënyrë, rënia e normave të kthimit 
nga investimet në aktiv, nuk shoqërohet me detyrimin për 
të shtuar vlerën e investimit në mënyrë që të plotësohen 
angazhimet e ardhshme. Sidoqoftë, rënia e normës 

së interesit do të sillte kthime më të ulëta investimi dhe më pak përfitime. Ndërsa 
në skemat me kontribute të përcaktuara, kjo mund të sjellë stres për plotësimin e 
kontributit nga ana e punëdhënësit dhe/ose e punëmarrësit, pasi vetëm në rast 
se punonjësi apo punëdhënësi kontribuon më shumë në fond, mund të arrijnë të 
njëjtin nivel të përfitimeve të pensioneve, që do të ishte arritur në kushte të ecurisë 
normale të normave të interesit.

 

Burimi: Autoriteti i Mbikrëqyrjes Financiare.

(47) Sektori bankar ka ruajtur strukturën13 dhe qëndrueshmërinë e tij gjatë 
vitit 2015. Sektori bankar zgjeroi veprimtarinë me ritme më të ulëta se një 
vit më parë. Treguesit prudencialë në terma të aftësisë paguese, të likuiditetit 
dhe krijimit të fondeve rezervë për rreziqet përkatëse u shfaqën në nivele 
të përshtatshme, në përputhje me kërkesat rregullatore. Cilësia e portofolit 
të kredisë u përmirësua, e mbështetur nga procesi i fshirjes së kredive të 
humbura dhe të tjera masa të ndërmarra në kuadër të zgjidhjes së kredive 
me probleme. Ekspozimi ndaj rreziqeve të tregut mbetet i kontrollueshëm, por 
duhet monitoruar dhe vlerësuar rregullisht. 

8.1 ECURIA E AKTIVITETIT BANKAR

(48) Gjatë gjysmës së dytë të vitit 2015, aktivet e sektorit bankar shqiptar u 
zgjeruan lehtësisht me 0.4% në nivelin 1,318 miliardë lekë, duke përbërë rreth 
91.3% të PBB-së14. Në terma vjetorë, aktivet e sektorit bankar u rritën me 1.9% 
nga 4.8% një vit më parë. Gjatë periudhës, zgjerimi i aktiveve u evidentua në 
formën e investimeve ndërbankare (kryesisht në subjekte jorezidente)15. Nga 
ana tjetër, sektori ka tkurrur portofolin e investimeve në letra me vlerë, kryesisht 
për tituj të borxhit qeveritar, por edhe në tituj të subjekteve jorezidente16. Në 
vijim të strategjisë së qeverisë për uljen e borxhit të brendshëm17, zotërimet e 
sektorit bankar në tituj të borxhit të qeverisë shqiptare kanë rënë në 22.5% të 
totalit të aktivit, nga rreth 25% një gjashtëmujor më parë18. Sektori bankar ka 
tkurrur portofolin e kredisë, me 1.9% në terma gjashtëmujorë, duke reflektuar 
fshirjen e kredive të humbura nga bilanci i bankave, e cila gjatë 2015-ës 
vlerësohet rreth 27 miliardë lekë. Nëse do të supozohej që kreditë e fshira do 

13 Janë 16 banka, nga të cilat: 3 janë banka shqiptare (në një total aktivesh prej 15.5%) dhe 
13 janë banka me kapital të huaj. Asnjë nga bankat me kapital të huaj nuk funksionon si 
degë. 

14 Ky raport bazohet në vlerësimet (INSTAT, FMN) të PBB-së për gjashtëmujorin e dytë 2015, 
prej 1,444 miliardë lekësh. 

15 Këto ishin kryesisht në formën e huave dhe depozitave. Vendosjet në formën e huave ndaj 
institucioneve financiare jorezidente janë të përqendruara kryesisht në një bankë. Nga ana 
tjetër, tre banka të sektorit kanë rritjen më të madhe të vendosjeve në formën e depozitave,  
krahasuar me pjesën e parë të vitit. Ndërkohë “llogaria rrjedhëse me jorezidentët” është 
tkurrur ndjeshëm në pjesën e dytë të vitit, duke shënuar rënie me 7 miliardë lekë ndaj qershorit 
2015, dhe 5 miliardë lekë ndaj fundit të vitit 2014. Kombinimi i transaksioneve të mësipërme 
kanë zgjeruar zërin “Marrëdhënie me bankat, institucionet e kreditit dhe institucionet e tjera 
financiare-jorezidentë” me rreth 4.2 miliardë lekë (ose 2.4%) në nivelin 182 miliardë lekë. 

16 Ky portofol aktualisht përbën rreth 4% të totalit të aktiveve. 
17 Me emetimin e eurobondit, në fund të muajit nëntor dhe gjatë dhjetorit janë kryer disa ankande 

për blerje të parakohshme të letrave me vlerë nga qeveria, si edhe janë maturuar tituj, me 
qëllim uljen e borxhit të brendshëm. Kjo ka rezultuar në ulje të borxhit të brendshëm publik. 

18 Gjatë gjashtëmujorit të dytë, portofoli i bankave në bono thesari u tkurr me 19 miliardë lekë 
dhe ai në obligacione me 6 miliardë lekë. 

8. SEKTORI BANKAR

të ishin ende në bilancin e sektorit bankar, teprica e kredisë gjatë 2015-ës do 
të shfaqte rritje me 2.9%. 

(49) Në dhjetor 2015, teprica në zërin “Veprimet me klientë”19 vlerësohet 
në nivelin 582.2 miliardë lekë, duke u tkurrur me rreth 9 miliardë lekë ose 
1.5% në krahasim me një vit më parë. Kreditimi për subjektet jorezidente 
ka qenë përcaktues në masën më të madhe të aktivitetit kreditues në terma 
vjetorë, por në gjashtëmujorin e dytë të vitit ky portofol u tkurr me 5.4 miliardë 
lekë ose 9.1%. Portofoli i kredisë përfaqëson rreth 44.5% të totalit të aktivit 
të bankave, duke qëndruar poshtë mesatares së dy viteve të fundit. Nga ana 
tjetër, përmirësimi i cilësisë së portofolit të kredisë si rezultat i procesit të fshirjes 
së huave me probleme20, është reflektuar në uljen e fondeve të provigjionimit 
për rrezikun e kredisë. Gjatë periudhës, ky fond ka rënë me rreth 10 miliardë 
lekë ose 11.8% dhe në terma vjetorë ka rënë me 16.3 miliardë lekë ose 
17.5%, duke zbritur në nivelin 75.5 miliardë lekë.

(50) Ritmi vjetor i rritjes së investimeve të bankave në tituj, të cilat 
përbëhen kryesisht nga letrat me vlerë të qeverisë, është ngadalësuar. Në 
dhjetor 2015, ky portofol vlerësohet në 296.5 miliardë lekë, me një rënie 
vjetore me rreth 28 miliardë lekë ose 9%, duke përbërë 22.5% të aktiveve 
të sektorit bankar. Sektori bankar zotëron rreth 56.2% të totalit të borxhit të 
brendshëm të emetuar nga qeveria shqiptare, rreth 0.83 pikë përqindjeje 
më pak se në fund të vitit 2014. Gjithsesi, rreziku i kreditit që buron nga 
ky portofol investimi është i ulët, duke marrë parasysh që pjesa e borxhit të 
qeverisë që klasifikohet nga bankat si “i mbajtur deri në maturim” llogaritet në 

19 Zëri “Veprime me klientët” në aktivin e bilancit të bankave përfaqëson kreditë e sektorit bankar 
për subjektet rezidente dhe jorezidente, pa përfshirjen e interesave të përllogaritura.

20 Duke filluar nga janari 2015, bankat janë të detyruara nga Autoriteti Mbikëqyrës për të 
ndërmarrë procesin e pastrimit të bilanceve – fshirjen e kredive të nënkategorisë “e humbur” 
për 3 vjet. Vlerësohet se sasia e kredive të fshira gjatë gjysmës së dytë të vitit 2015 është në 
nivelin 12.8 miliardë lekë. Në total gjatë vitit 2015, u fshinë nga bilancet rreth 26.6 miliardë 
lekë kredi të humbura.

Gra�k 8.1. Zgjerimi vjetor i aktiveve dhe kontributi në �nancim të aktiveve

Burimi: Banka e Shqipërisë. 

më shumë se 80% e të gjithë portofolit, si dhe kohëzgjatja mesatare e borxhit 
të qeverisë është e ulët21. 

(51) Financimi i aktivitetit bankar sigurohet kryesisht nga depozitat, të 
cilat përbëjnë rreth 83% të totalit të aktiveve. Raporti hua/depozita shënon 
53.2%. Baza e depozitave22 është zgjeruar në terma gjashtëmujorë me rreth 
2.1% dhe në terma vjetorë me 2.8%, pavarësisht rënies së normës mesatare 
të interesit. Kontribut pozitiv në rritjen e depozitave ka dhënë vetëm zgjerimi i 
depozitave në valutë. Duke parë shpërndarjen sipas maturiteteve, vërehet një 
zhvendosje drejt depozitave me afat më të shkurtër. Konkretisht, depozitat deri 
në një vit zënë rreth 65% të totalit të depozitave, ndërsa llogaritë rrjedhëse 
zënë rreth 27%. Ky fenomen përbën një dobësi potenciale përsa i takon 
strukturës së financimit të sektorit bankar, i cili sidoqoftë zbutet nga fakti se 85% 
e depozitave i përkasin individëve. Bankat kanë ruajtur raportin e përdorimit 
të kapitalit të tyre për financimin e veprimtarisë, duke respektuar kërkesat për 
kapital të kuadrit rregullativ.

8.2 POZICIONI I SEKTORIT BANKAR NDAJ JOREZIDENTËVE

(52) Varësia e sektorit bankar nga burime të jashtme financimi mbetet 
e kufizuar. Pozicioni neto i sektorit bankar ndaj jorezidentëve vijon të mbetet 
“kreditor” dhe në zgjerim gjatë periudhës. Gjatë vitit 2015, huamarrja nga 
grupet bankare mëma ka rënë në nivele historike. Në dhjetor 2015, aktivet me 
jorezidentët përbëjnë 24.7% të totalit të aktiveve, ndërsa detyrimet përbëjnë 
6% të tyre. Si rezultat, pozicioni neto kreditor është zgjeruar me 12.6% 
në terma vjetorë, në nivelin 246.6 miliardë lekë. Investimi në instrumente 
jorezidente përfaqësohet nga investime në letra me vlerë, në kredi për subjekte 
jorezidente dhe në depozita apo llogari rrjedhëse 
në institucione financiare të huaja. Zgjerimi më i 
madh i transaksioneve me jorezidentët evidentohet 
në formën e huave dhe depozitave pranë bankave 
dhe institucioneve financiare, përkatësisht me 
49% dhe 27% në terma vjetorë, duke u ngjitur në 
nivelet 34.2 miliardë lekë dhe 95.6 miliardë lekë. 
Ndërkohë, investimi në letra me vlerë të subjekteve 
jorezidente, të cilat janë kryesisht në Bashkimin 
Evropian në masën 44.1% të tyre, ka shënuar rënie 
me 26.4% në terma vjetorë, duke zbritur në nivelin 
e 73 miliardë lekëve. 

(53) Masat me natyrë kundërciklike të 
ndërmarra nga Banka e Shqipërisë në maj 2013 
kanë kontribuar në zbutjen e ritmit të rritjes së 
investimeve të sektorit bankar pranë subjekteve 

21 Kjo e fundit e ekspozon sidoqoftë qeverinë ndaj një rreziku tjetër, atë të mosrinovimit të borxhit 
nga mbajtësit e tij.  

22 Këtu i referohemi “Veprimeve me klientë”, në bilancin e bankave pa përfshirë interesat e 
përllogaritura.

Gra�k 8.2. Kontributi në rritjen vjetore të aktiveve me 
jorezidentët, në pikë përqindje

Burimi: Banka e Shqipërisë.

jorezidente. Ritmi i zgjerimit vjetor të aktiveve në subjekte jorezidente, është 
ngadalësuar ndjeshëm në nivelin 4.2% në dhjetor 2015, në krahasim me 
25% që shënonte në maj 2013.

HAPËSIRË INFORMUESE 8.1. NDIKIMI I MASAVE MAKROPRUDENCIALE NË 
AKTIVIN ME JOREZIDENTË 

Një ndër masat me natyrë kundërciklike, të prezantuara nga Banka e Shqipërisë në 
maj të vitit 2013, rrit kërkesat për kapital të bankave për investime në institucionet 
financiare jorezidente. Objekt i kësaj mase është kufizimi i rritjes së aktiveve në 
subjekte jorezidente për veprimet me thesarin dhe ndërbankare, si dhe letrat me 
vlerë. Pjesa e mbetur e transaksioneve jashtë objektivit të masave, përfshin veprime 
me klientë, mjete të tjera dhe mjete të qëndrueshme.

Në maj 2013, 81.2% e aktiveve jorezidente përbëhej nga aktive “objekt i masave 
makroprudenciale” duke u zgjeruar deri në 86% në fund të tetorit 2014. Në dhjetor 
2015, kjo peshë qëndron në nivelin 79.4%. Këto zhvillime reflektojnë ngadalësimin 
e ndjeshëm të rritjes së aktiveve jorezidente objekt i masave, duke u zgjeruar në 
dhjetor 2015, me vetëm 1.3% në terma vjetorë. Brenda aktiveve jorezidente objekt 
i masave, vërehet një zgjerim i ndjeshëm i huave ndaj institucioneve financiare dhe 
depozitave dhe  një tkurrje e llogarive rrjedhëse dhe portofolit të letrave me vlerë.

Aktivet jorezidente të cilat nuk janë objekt i masave, kryesisht veprime me klientë, 
janë zgjeruar me 17.6% në terma vjetorë. 

Gra�k 8.3. Zhvillimet në aktivin jorezident që është subjekt i masave, krahasuar me 
ecurinë e aktivit jorezident që nuk është subjekt i masave

Burimi: Banka e Shqipërisë.

(54) Në krahun e detyrimeve, përdorimi i linjave të kredisë nga grupet 
bankare zotëruese ka rënë në nivelet më të ulëta historike. Pjesa më e madhe 
e detyrimeve të sektorit bankar në jorezidentë është në formën e detyrimeve 
ndaj grupeve zotëruese bankare, kryesisht në formën e linjave të kredisë. Në 
fund të periudhës, pjesa e shfrytëzuar e linjave të kreditit rezultonte në nivelin 
1.7 miliardë lekë nga 3.3 miliardë lekë një vit më parë. 

HAPËSIRË INFORMUESE 8.2. MARRËDHËNIA E SEKTORIT BANKAR ME 
INSTITUCIONET JOREZIDENTE*

Aktivi i vendosjeve jorezidente. Pjesa kryesore e vendosjeve (pa përfshirë investimet 
në tituj) në institucionet jorezidente në aktiv është në formën e depozitave me afat 
me 53.7% të totalit. Vendosjet paraqiten në euro në masën 79% dhe në dollarë 
amerikanë në masën 14.8%; ndërsa vendosjet në grupet bankare zotëruese në 
euro kanë një peshë prej 74.6% të totalit. Aktivi i vendosjeve në institucionet 
jorezidente vijon të përqendrohet kryesisht në Eurozonë me një peshë prej 74.7% 
të vlerës së vendosjeve. Të ndara sipas grupeve bankare, 74.3% e vendosjeve 
ndaj jorezidentëve në aktiv i përkasin bankave të G3, 19.5% i takojnë bankave të 
G2 dhe diferenca prej 6.2% i përket bankave të G1. Sipas origjinës, vendosjet e 
grupit grek zënë 15.8%, ato të grupit italian zënë 14.7%, dhe ato të grupit shqiptar 
zënë 11.9% të totalit.

Pasivi i vendosjeve jorezidente. Vendosjet në pasiv janë kryesisht në formën e huave 
me afat të marra nga bankat, për rreth 43.6%, dhe të depozitave me afat për rreth 
41.5%. Monedha më e përdorur është ajo evropiane për 62.2% të totalit dhe për 
98.8% të detyrimeve ndaj grupeve bankare zotëruese. Detyrimet ndaj vendeve të 
Eurozonës zënë 41.5% të totalit të pasivit të vendosjeve jorezidente. Pjesa tjetër 
janë vendosje në vendet jashtë Bashkimit Evropian, të cilat kanë shënuar një peshë 
në rritje ndaj totalit. Në ndarjen sipas grupeve bankare, bankat e G3 zotërojnë 
58.5% të detyrimeve ndaj institucioneve jorezidente, bankat e G2 zotërojnë 0.5% 
dhe ato të G1 zotërojnë 41%. Pjesa kryesore e detyrimeve ndaj jorezidentëve 
përbëhet nga vendosjet e grupit shqiptar me 58.5%, ndjekur nga ai italian me 41%. 
Ndërsa bankat e grupit grek vijojnë të kenë dukshëm një peshë mjaft të vogël në 
detyrimet ndaj jorezidentëve me vetëm 0.5%. 

* Kjo hapësirë informuese është bazuar në të dhëna operative të raportuara nga sektori 
bankar dhe i referohet vetëm vendosjeve në institucionet financiare jorezidente.

8.3 TEPRICA E KREDISË

(56) Procesi i fshirjes së kredive me probleme nga bilanci i bankave 
ka ndikuar në treguesit e veprimtarisë së kreditimit. Konkretisht, teprica 
e kredisë në përgjithësi është tkurrur gjatë periudhës dhe gjatë vitit 2015, 
ku kontributin kryesor e ka dhënë kredia në valutë dhe ajo ndaj bizneseve 
rezidente. Struktura e afatit të maturimit të kredisë, ka ndryshuar lehtësisht. 

(57) Procesi i fshirjes nga bilanci të kredive të humbura, ka diktuar 
dinamikën e kredisë gjatë vitit 2015. Në fund të vitit 2015, teprica e kredisë 
ra në 586 miliardë lekë, duke u tkurrur me 2% gjatë pjesës së dytë të vitit dhe 
1.5% në krahasim me një vit më parë. Kjo ecuri reflekton procesin e fshirjes 
së kredive të humbura23. Nëse do të shmangej efekti i kredive të fshira nga 
bilancet e bankave, teprica e kredisë së sektorit bankar do të shënonte një 

23 Duke filluar nga janari 2015, bankat janë të detyruara nga kërkesat rregullative të ndërmarrin 
procesin e pastrimit të bilanceve – fshirjen e kredive që gjenden në kategorinë “e humbur” 
për më shumë se 3 vjet. Për gjashtëmujorin e dytë të vitit, vëllimi i kredive të fshira shënon 
12.8 miliardë lekë, ndërsa për të gjithë vitin, vlera e kredive të fshira vlerësohet në rreth 26.6 
miliardë lekë. 

rritje vjetore prej rreth 2.9%. Në një këndvështrim më të përgjithshëm, kredia 
vijon të ndikohet nga faktorët e kërkesës dhe ofertës, të cilët përcaktohen nga 
pritjet për rritjen ekonomike, nga cilësia e aktiveve të sektorit dhe qasja e 
bankave ndaj rrezikut, nga vendimet e grupeve bankare zotëruese dhe nga 
efektiviteti i procesit të arkëtimit të kredisë me probleme etj. 

 
(58) Veprimet e Bankës së Shqipërisë kanë mbështetur aktivitetin 

kreditues të sektorit bankar. Ulja e normës bazë të interesit ka mbështetur 
kreditimin në monedhën vendase24. Nga ana tjetër, masat kundërciklike kanë 
mbështetur aktivitetin kreditues të sektorit bankar, siç tregohet nga efekti që 
kanë pasur në raportin e mjaftueshmërisë së kapitalit të sektorit. Për shkak të 
zgjerimit të tepricës së kredisë brenda intervalit të përcaktuar, sektori bankar ka 
përmirësuar raportin e mjaftueshmërisë së kapitalit me 0.17 pikë përqindjeje. 
Nëse do të përfshihej edhe vlera e kredive të fshira nga bilanci i sektorit 
bankar gjatë 2015-ës, përfitimi i sektorit në vlerën e raportit të mjaftueshmërisë 
së kapitalit për shkak të rritjes së kreditimit do të ishte 0.39 pikë përqindjeje.

(59) Pesha e kredisë në lekë është rritur gjatë periudhës. Teprica e kredisë 
në monedhën vendase rezultoi 229.6 miliardë lekë në fund të vitit, duke u 
rritur me 0.3% krahasuar me nivelin e muajit qershor 2015, dhe me 2.6% në 
terma vjetorë. E korrigjuar për nivelin e kredive të fshira, rritja vjetore e kredive 
në monedhën vendase do të ishte më e lartë, rreth 4.8% ose 10.8 miliardë 
lekë. Në fund të vitit 2015, teprica e kredisë në valutë shënoi 356.3 miliardë 
lekë, duke u ngushtuar me 12.5 miliardë lekë ose 3.4% gjatë periudhës, dhe 
me 4% në terma vjetorë. Përveç prirjes së bankave për kreditim në monedhën 
vendase, ky zhvillim reflekton një proces më të shpejtë të fshirjes për kreditë në 
valutë. Nëse efekti i kredive të fshira nuk do të konsiderohej, kredia në valutë 

24 Norma bazë u ul dy herë gjatë vitit në nivelin 1.75 nga 2.25% në fund të vitit 2014.

Gra�k 8.4. Norma vjetore e rritjes së kredisë sipas afatit të 
maturimit dhe monedhës

Burimi: Banka e Shqipërisë.

do të tregonte një rritje vjetore prej 1.8% ose 6.7 miliardë lekësh. Për shkak 
të peshës së konsiderueshme të kredisë në valutë, lëvizjet e kursit të këmbimit 
të lekut ndaj valutave kryesore japin një ndikim të rëndësishëm në raportimin 
e tepricës nominale të kredisë. Për tepricën në fund të dhjetorit 2015, ky efekt 
ka ndikuar negativisht në vlerën e raportuar të kredisë, për rreth 3.3 miliardë 
lekë. Në përgjithësi, duke u nisur nga fillimi i vitit 2012, pesha e kredive 
në valutë ka rënë me rreth 7.3 pikë përqindjeje dhe zë aktualisht 60.8% të 
tepricës së kredisë.

(60) Struktura e maturimit të kredisë ka pasur ndryshime të lehta. Gjatë 
periudhës, kredia afatmesme (e ndikuar nga teprica për rezidentët) dhe 
ajo afatgjatë (e ndikuar nga shlyerja e tepricës jorezidente25) janë tkurrur 
përkatësisht 5.9 miliardë lekë (ose 5.2%) dhe 6.3 miliardë lekë (ose 2.2%). 
Kredia afatshkurtër u zgjerua lehtësisht me 0.1%, e mbështetur nga zgjerimi 
i kredisë për jorezidentët. Gjatë vitit, portofoli i kredisë afatmesme u rrit me 
0.3%26, ndërsa kredia afatshkurtër dhe afatgjatë u tkurrën përkatësisht me 
0.9% dhe me 2.7%. 

(61) Procesi i fshirjes së kredisë ka prekur kryesisht kredinë për biznesin. 
Kjo kredi, e cila zë rreth 69% të tepricës së kredisë, u ngushtua gjatë periudhës 
me rreth 11.8 miliardë lekë ose 2.9% dhe gjatë vitit është tkurrur me 12.3 
miliardë lekë ose 3%. Gjatë vitit 2015, bankat kanë fshirë nga bilancet e tyre 
rreth 21 miliardë lekë kredi të bizneseve. E korrigjuar për këtë efekt, teprica e 
kredisë për bizneset do të ishte zgjeruar me 2.1% në terma vjetorë.

Për biznesin rezident, teprica e kredisë u tkurr me 1.4%, duke zbritur në 
nivelin 388.8 miliardë lekë. Kredia për “investime në pasuri të paluajtshme” e 
cila përfaqëson rreth 26.0% të totalit të kredisë akorduar biznesit rezident27, 
zbriti gjatë periudhës me rreth 5.4%. Njëherazi, kredia për “investime në 
blerje pajisjesh” u zgjerua gjatë periudhës. Referuar fundit të vitit 2014, kredia 
për biznesin rezident është ngushtuar në mënyrë të konsiderueshme, me rreth 
16 miliardë lekë ose 12.4%, e ndikuar nga procesi i fshirjes së kredive me 
probleme, ku rreth 12 miliardë lekë kanë qenë kredi të bizneseve rezidente 
për investime.

Për biznesin jorezident, teprica e kredisë u ngushtua gjatë periudhës me rreth 
11.9% ose 6.3 miliardë lekë28. Gjatë vitit, kredia për bizneset jorezidente u 
zgjerua me rreth 4 miliardë lekë ose me rreth 10%.

(62) Kredia për individët ka mbetur pothuaj e pandryshuar gjatë 
periudhës, rreth nivelit 155 miliardë lekë, por është rritur me 2% krahasuar 
me një vit më parë. Procesi i fshirjes së kredisë, ka ulur tepricën e kredisë 
për individë me rreth 5.7 miliardë lekë. Nëse kreditë e fshira do të vazhdonin 

25 Një kredi për jorezidentët dhënë nga një bankë e madhe, në vlerën 5.4 miliardë lekë, është 
shlyer në muajin dhjetor 2015. 

26 Në qershor 2015, rritja vjetore e kredisë afatmesme shënonte +18.5%.
27 Bankat me kontributin kryesor në ngushtimin e tepricës së kredisë dhënë biznesit rezident për 

“pasuri të paluajtshme”, janë përgjithësisht bankat e mëdha.
28 Tkurrja erdhi si rezultat i shlyerjeve në stokun e kredisë në monedhën evropiane të një banke 

të madhe.

të ishin në bilancet e bankave, rritja vjetore e kredisë do të ishte rreth 5.8%. 
Gjatë periudhës, kredia dhënë individëve rezidentë u tkurr me 0.7%, në nivelin 
146.1 miliardë lekë, duke mbetur sidoqoftë rreth 1% më e lartë se një vit më 
parë. Gjatë vitit, kredia konsumatore për individët rezidentë është zgjeruar 
me 6.4%, ndërsa kredia për pasuri të paluajtshme është tkurrur me 1.1%. 
Kjo ecuri është diktuar nga procesi i fshirjes së kredive, i cili ka ndikuar në 
tkurrjen e kredisë për pasuri të paluajtshme (hipotekare) me rreth 4.2 miliardë 
lekë dhe në tkurrjen e kredisë konsumatore me rreth 1.1 miliardë lekë. Pa 
marrë parasysh fshirjet, kredia hipotekare është zgjeruar me 3% vit më vit dhe 
ajo konsumatore me 9.1%. Kredia për individët jorezidentë zë rreth 18% të 
tepricës së kredisë akorduar jorezidentëve. Kjo kredi, duke u nisur edhe nga 
baza relativisht e ulët, është zgjeruar me rreth 50% gjatë periudhës dhe me 
rreth 60% gjatë vitit. 

 

Gra�k 8.5. Ecuria e kredisë rezidente dhënë biznesit, kredisë konsumatore dhënë 
individëve dhe kredisë hipotekare dhënë individëve – ndryshimi absolut mujor dhe 

ecuria vjetore  

Burimi: Banka e Shqipërisë.

HAPËSIRË INFORMUESE 8.3. TEPRICA E KREDISË AKORDUAR SUBJEKTEVE 
JOREZIDENTE 

Pesha e kredisë jorezidente në tepricën e kredisë së sektorit ka rënë në 9.2% në 
dhjetor 2015, nga 9.9% që zinte në qershor 2015. Në masën 82%, kjo kredi 
është akorduar në subjekte biznesi. Megjithëse në rënie gjatë periudhës (11.9%) 
për shkak të shlyerjes së një pjese të portofolit, kjo tepricë vijon të qëndrojë më e 
lartë referuar fundvitit 2014, me rreth 10%. Ndërkohë, kredia dhënë individëve 
është zgjeruar gjatë periudhës, edhe pse zë një pjesë të vogël të tepricës së kredisë 
me jorezidentët. 

Përgjithësisht, kredia për jorezidentët orientohet në afate më të gjata maturimi, me 
peshën kryesore në afatin e mesëm (54.3%). Gjatë vitit të fundit, vërehet një zgjerim 
i peshës së kredisë afatmesme dhe një ngushtim i asaj afatgjatë. 

Gra�k 8.6. Ecuria e kredisë për jorezidente dhe përbërja e saj

Burimi: Banka e Shqipërisë.

8.3.1 KREDIA E RE29

(63) Megjithë ecurinë më të mirë gjatë periudhës, kredia e re ka shënuar 
rënie gjatë vitit. Bizneset kanë përfituar pjesën më të madhe të kredisë së re. 
Në ecurinë e kredisë së re, kontributin kryesor e kanë dhënë kredia në valutë 
(kryesisht në euro), dhe ajo në afatin e shkurtër dhe të gjatë. 

(64) Megjithë ecurinë më të mirë të kredisë së re gjatë periudhës, gjatë 
vitit, kredia e re shënoi rënie. Gjatë periudhës, sektori bankar dha kredi të re 
në masën 133.5 miliardë lekë, rreth 18% më shumë se gjashtëmujorin e parë 
të vitit30. Megjithatë, gjatë vitit 2015 sektori bankar dha kredi të re në masën 
246 miliardë lekë, rreth 6% më pak se në vitin 2014. Gjatë periudhës, sektori 

29 Të dhënat për kredinë e re shfrytëzohen nga formularët e SRU-së të ndërtuar për qëllime të 
politikës monetare, të cilët marrin në konsideratë kreditimin e rezidentëve, pa interesat e 
përllogaritur, duke shtuar huanë e dhënë institucioneve financiare jobanka.

30 Kontributin kryesor në zgjerimin e kredisë së re për periudhën, e dhanë kryesisht bankat e 
mëdha.

bankar mblodhi kredi në masën 139.8 miliardë lekë, rreth 16% më shumë se 
periudha paraardhëse dhe rreth 13% më shumë se në gjashtëmujorin e dytë 
të 2014-ës. Raporti i përdorimit të kredisë (kredi e shlyer ndaj kredisë së re) ra 
në 104.7% nga 107% në qershor 2015. 

(65) Sipas grupeve të përdoruesve, sektori i biznesit ka përfituar 82% të 
kredisë së re, ndërsa individët rreth 18%. Gjatë periudhës, kredia e re për 
sektorin e biznesit u zgjerua me 18.9% ose 17.4 miliardë lekë. Rreth 62% të 
vlerës së shtuar të kredisë së re, e kontribuoi rritja e kredisë së re për “investime 
në blerje pajisjesh”. Në kredinë e re dhënë biznesit, peshën kryesore vijon 
ta zërë kredia në formën “overdraft” me rreth 49%. Kredia në këtë formë u 
zgjerua me 5.7 miliardë lekë ose 11.8% gjatë periudhës. Në terma vjetorë, 
kredia e re për bizneset u ngushtua me 5%, e ndikuar kryesisht nga ngushtimi 
i kredisë së re për “kapital qarkullues” me rreth 24.8% dhe ajo për “investime 
për pasuri të paluajtshme” me 19.3%. Për individët, kredia e re u zgjerua me 
14.9% ose 3.1 miliardë lekë, e mbështetur kryesisht nga zgjerimi i kredisë 
“Overdraft”31, pesha e së cilës u ngjit në 20% të fluksit të kredisë së re, nga 
12% që shënonte në gjashtëmujorin e parë të vitit. Peshën kryesore në kredinë 
e re dhënë individëve vijon ta zërë ajo “për pasuri të paluajtshme”, ndonëse 
ajo është tkurrur në krahasim me dy periudhat paraardhëse. Kredia në këtë 
formë zë 36% të kredisë së re dhënë individëve dhe ka rënë rreth 1.8% gjatë 
periudhës. 

31 Kredia e re për individët në formën “Overdraft” u zgjerua me 2.3 miliardë lekë gjatë periudhës, 
duke kontribuar me 74% në zgjerimin e kredisë së re për individët, në nivelin 4.7 miliardë 
lekë.

Gra�k 8.7. Ecuria e kredisë së re dhe mesatarja 
rrëshqitëse eksponenciale e ponderuar e kredisë 

së re, (alpha=0.03)

Burimi: Banka e Shqipërisë.

Gra�k 8.8. Flukset mujore të kredisë së re sipas 
bankave (Dhjetor 2014 - Dhjetor 2015)

(66) Kredia në valutë dhe ajo në afatin e maturimit të shkurtër dhe të 
gjatë, kanë dhënë kontributin kryesor në ecurinë e kredisë së re. Sipas 
monedhave, kredia e re në valutë32 zuri 60% të kredisë së re gjatë periudhës. 
Kjo përbëhet në masën 72.5% nga kredia në euro dhe është zgjeruar gjatë 
vitit. Kredia e re në lekë është tkurrur me 5.1% gjatë periudhës dhe me 19% 
krahasuar me një vit më parë. Pesha më e madhe e kredisë se re, reflekton 
peshën më të madhe të kredisë në valutë në tepricën e përgjithshme të kredisë, 
dhe i përgjigjet proceseve të shlyerjes ose ristrukturimit të kredive. Sipas 
afateve të maturimit, kredia e re është dhënë kryesisht në afatin e shkurtër 
dhe atë afatgjatë, ku kredia është rritur përkatësisht me 12% dhe 28.3%. Në 
terma vjetorë, ngushtimi i kredisë së re i atribuohet performancës më të dobët 
të kredisë në afatin e shkurtër, e cila përbën 58% të totalit. 

32 Kredia e re në valutë përbën 60% të totalit të kredisë së re.

Gra�k 8.9. Shpërndarja e peshave të kredisë së re për sektorin e biznesit (në të 
majtë) dhe për individët (në të djathtë) sipas qëllimit të përdorimit, në përqindje

Burimi: Banka e Shqipërisë.

Gra�k 8.10. Shpërndarja e kredisë së re sipas afatit të maturimit (majtas) dhe 
monedhës (djathtas)

Burimi: Banka e Shqipërisë.

•	 Ecuria e normave të interesit për kreditë e reja

(67) Gjatë periudhës, vërehet prirje rënëse në normat e interesit të kredisë 
së re për monedhën evropiane dhe monedhën vendase. Norma e interesit 
të kredisë së re në dollarë amerikanë pati një tendencë të lehtë në rritje, 
përqendruar në tre muajt e fundit të vitit 2015.

(68) Interesi mesatar për kreditë e reja në të gjitha monedhat ka shënuar 
rënie. Në dhjetor 2015, interesi mesatar i ponderuar për kreditë e reja shënoi 
vlerën 6.46% ose 0.33 pikë përqindjeje më pak se në qershor 2015. Gjatë 
periudhës, interesi mesatar i ponderuar për kreditë e reja në euro ra me 
0.23 pikë përqindjeje, në nivelin 5.57%, ndërsa ai në dollarë amerikanë u 
zgjerua me 0.75 pikë përqindjeje, në 5.50%. Brenda gjashtëmujorit të dytë, 
niveli më i ulët i normës së interesit të ponderuar të kredive të reja në dollarë 
amerikanë, vërehet në muajin gusht, si rrjedhojë e rënies së konsiderueshme të 
normës së interesit për kredinë afatshkurtër dhënë nga një bankë. Për kreditë 
e reja në lekë, interesi mesatar i ponderuar shënoi 7.69%, duke u ngushtuar 
me 0.71 pikë përqindjeje referuar muajit qershor 2015 dhe duke reflektuar 
prirjen rënëse të normës bazë të interesit. 

8.4 VËLLIMI I DEPOZITAVE

(69) Vëllimi i depozitave në sektorin bankar është rritur pavarësisht rënies së 
normës mesatare të interesit dhe ndikimit të krizës greke në verën e vitit 2015. 
Kontributin kryesor në rritjen e depozitave e kanë dhënë depozitat në valutë. 
Në rritjen e depozitave gjatë periudhës, kontributin kryesor e dhanë bizneset, 
por pesha e depozitave të individëve në totalin e depozitave mbetet e lartë. 
Rënia e depozitave në lekë të individëve në sektorin bankar, është kompensuar 
e plotë me rritjen e investimeve të tyre në titujt e borxhit të qeverisë, veçanërisht 
drejt obligacioneve. 

Gra�k 8.11. Ecuria e normave të interesit për kreditë e reja dhe normat referencë 
sipas monedhave (%)

Burimi: Banka e Shqipërisë.

(70) Gjatë periudhës, vlera e depozitave në banka u rrit, ku kontributin 
kryesor e dhanë depozitat në valutë. Në dhjetor 2015, depozitat33 e 
sektorit bankar shënuan vlerën 1,100 miliardë lekë, duke u zgjeruar me 2% 
në krahasim me pjesën e parë të vitit. Depozitat në lekë ranë me 2.3 miliardë 
lekë ose 0.4%, ndërsa ato në valutë u rritën me 23.5 miliardë lekë ose 4.3%. 
Kontributin kryesor në rritjen e depozitave në valutë, e dhanë ato në euro të 
cilat u zgjeruan me 5%, ndërsa depozitat në dollarë amerikanë ranë me 4%. 
Rreth 51% e depozitave të sektorit janë në valutë dhe për këtë arsye efekti 
statistikor i ndryshimit të kursit të këmbimit të lekut është i rëndësishëm. Gjatë 
periudhës, kryesisht për shkak të lëvizjeve të kursit të këmbimit të lekut ndaj 
dollarit amerikan, ky efekt ishte negativ për rreth 11 miliardë lekë, ndërsa në 
terma vjetorë efekti ishte negativ për rreth 3.9 miliardë lekë. Pa efektin e kursit 
të këmbimit, rritja vjetore e depozitave në valutë do të ishte 1 pikë përqindjeje 
më e lartë, rreth 6.4%, dhe rritja vjetore e totalit të depozitave do të rezultonte 
rreth 3.1%. Në terma vjetorë, depozitat në sektorin bankar u rritën me 2.6%, 
ndërsa interesat e përllogaritur ranë me rreth 26%. Për depozitat në lekë, gjatë 
vitit 2015 u regjistrua një rënie me 0.2%, ndërsa për ato në valutë u regjistrua 
një rritje me 5.4%.

(71) Në strukturën e depozitave, vlerat mbeten të përqendruara në afatin 
deri në 1 vit. Depozitat me afat, të cilat përbëjnë rreth 65% të depozitave 
të publikut, kanë rënë gjatë periudhës me rreth 29.8 miliardë lekë ose 4%. 
Gjithashtu, depozitat pa afat kanë rënë me 4.4 miliardë lekë ose 5.9%. 
Llogaritë rrjedhëse janë rritur ndjeshëm me 22.8%. Produktet e tjera të kursimit 
(si për shembull, certifikatat e depozitës) kanë ardhur në zgjerim edhe pse në 
vëllime shumë të ulëta, duke shënuar një rritje rreth 1% gjatë gjashtëmujorit 
(Grafik 8.13 majtas). Sipas maturitetit të mbetur, struktura e depozitave vijon të 
zgjerohet për afatin mbi një vit, por me ritëm të ngadaltë. Ecuria e depozitave 
me afat të mbetur 1-6 muaj ka dhënë kontributin kryesor në zgjerimin vjetor të 
bazës së depozitave, me rreth 8.6%, ndërkohë që depozitat me afat të mbetur 
nën 1 muaj kanë dhënë një ndikim negativ, me rreth 5.2%.
33 Stoku i depozitave së bashku me interesin e përllogaritur.

Gra�k 8.12. Ecuria e depozitave

Burimi: Banka e Shqipërisë.

-10

-5

0

5

10

15

20

25

30

35

0

200

400

600

800

1000

1200

01
/

08
05

/
08

09
/

08
01

/
09

05
/

09
09

/
09

01
/

10
05

/
10

09
/

10
01

/
11

05
/

11
09

/
11

01
/

12
05

/
12

09
/

12
01

/
13

05
/

13
09

/
13

01
/

14
05

/
14

09
/

14
01

/
15

05
/

15
09

/
15

%mln Lek

Totali i depozitave (boshti në të majtë)
Depozita në valutë
Depozita në lekë

 (20)

 (10)

 -

 10

 20

 30

 40

01
/

08
05

/
08

09
/

08
01

/
09

05
/

09
09

/
09

01
/

10
05

/
10

09
/

10
01

/
11

05
/

11
09

/
11

01
/

12
05

/
12

09
/

12
01

/
13

05
/

13
09

/
13

01
/

14
05

/
14

09
/

14
01

/
15

05
/

15
09

/
15

%

Totali i depozitave
Depozita të bizneseve
Depozita të individëve



Raporti i Stabilitetit Financiar për gjashtëmujorin e dytë të vitit 2015 Raporti i Stabilitetit Financiar për gjashtëmujorin e dytë të vitit 2015

64 Banka e Shqipërisë Banka e Shqipërisë 65

(72) Shkurtimi i afatit mesatar të maturimit, ka ndikuar edhe në ndryshimin 
e përbërjes së depozitave sipas valutës. Në dhjetor 2015, valuta zë peshën 
kryesore tek llogaritë rrjedhëse dhe depozitat pa afat, përkatësisht me 58.1% 
dhe 64.9% të vlerës. Për depozitat me afat, peshën kryesore e zë monedha 
vendase me 52.4%, por me një prirje në rënie. Në total, valuta përbën rreth 
50.2% të bazës së depozitave për individët dhe 60% të bazës së depozitave 
për bizneset.

(73) Në rritjen e depozitave gjatë periudhës, kontributin kryesor e dhanë 
bizneset, por pesha e depozitave të individëve në totalin e depozitave 
mbetet e lartë. Depozitat e individëve përfaqësojnë 85% të depozitave të 
sektorit. Gjatë periudhës, individët i zgjeruan depozitat me 9.7 miliardë lekë 
ose 1%. Depozitat e bizneseve kanë kontribuar më tepër në rritjen e bazës 

Gra�k 8.13. Kontributi në rritjen vjetore të depozitave sipas produktit (majtas) dhe 
sipas maturitetit të mbetur (djathtas) 

Burimi: Banka e Shqipërisë.

së depozitave gjatë periudhës, pasi ato janë rritur me 14.1 miliardë lekë ose 
11.5%. Sipas monedhës, depozitat e individëve në valutë janë rritur me 18.1 
miliardë lekë ose 4% gjatë periudhës, ndërsa ato në lekë ranë me 7.3 miliardë 
lekë ose 2%. Gjatë periudhës, depozitat e bizneseve në valutë janë rritur me 
7.5 miliardë lekë ose 11%, ndërsa ato në lekë janë rritur me 5 miliardë lekë 
ose 11%. Depozitat e sektorit publik zënë një peshë të papërfillshme në totalin 
e depozitave, rreth 2.4%, dhe gjatë periudhës kanë rënë me 2.5 miliardë 
lekë ose 8.7%. Në terma vjetorë, depozitat e biznesit shënuan rritje me rreth 
10.8% ose 13.4 miliardë lekë, ndërsa depozitat e individëve u rritën me 
1.9% ose 17.8 miliardë lekë. 

Gra�k 8.15. Zgjerimi vjetor i strukturës së depozitave për individët dhe bizneset

Burimi: Banka e Shqipërisë.

HAPËSIRË INFORMUESE 8.4. VENDOSJET E INDIVIDËVE 
NË SISTEMIN FINANCIAR 

Gjatë periudhës, individët kanë zgjeruar edhe 
investimet në tituj të borxhit të qeverisë. Rritja vjetore 
e investimeve në tituj të borxhit të qeverisë ishte rreth 
18.3 miliardë lekë ose 15%. Sipas instrumentit, rritja e 
investimeve në obligacione dhe bono thesari, ka qenë 
përkatësisht 27% dhe 6%, ose 14.1 dhe 4.2 miliardë 
lekë. Preferenca e publikut ka qenë për obligacionet 
qeveritare, të cilat ofrojnë edhe normën më të lartë të 
kthimit.

Në fund të vitit 2015, investimet e individëve në depozita 
dhe tituj të borxhit të qeverisë në total janë zgjeruar me 
pothuajse 3.5% në terma vjetore, ku rreth 1.8% vjen nga 
zgjerimi i investimeve në tituj të borxhit qeveritar dhe rreth 
1.7% nga depozitat në sistemin bankar.

Zhvendosja e individëve nga depozitat në  investime në 
letra me vlerë në kërkim të normave më të larta të kthimit, është më e dukshme në 
monedhën vendase. Gjatë pjesës së dytë të vitit, depozitat e individëve në lekë 
kanë rënë me mbi 7 miliardë lekë, kurse investimet e tyre në letra me vlerë në lekë 
janë rritur rreth 7.7 miliardë lekë. 

Në lidhje me depozitat në valutë, prirja nuk është e njëjtë. Gjatë periudhës, depozitat 
e individëve në valutë janë rritur me rreth 18 miliardë lekë, ndërkohë investimet e tyre 
në letra me vlerë në valutë kanë rënë në masë të papërfillshme, rreth 0.6 miliardë 
lekë. Përgjithësisht vërehet se vijon prirja që individët t’i investojnë fondet e tyre më 
parë në depozita në valutë, sesa në letra me vlerë në valutë.

Gra�k 8.16. Vendosjet e individëve në sistemin 
�nanciar, zgjerimi vjetor

Gra�k 8.17. Ecuria e ndryshimit të depozitave në lekë (majtas) dhe në valutë 
(djathtas) dhe ndryshimit të letrave me vlerë, mln lekë

Burimi: Banka e Shqipërisë.

(74) Kontributin kryesor në zgjerimin e bazës së depozitave në sektor 
vijojnë ta tregojnë bankat e mëdha të Grupit 3, duke qenë se zënë peshën 
më të madhe ndaj totalit të depozitave në sektorin bankar. Depozitat e 
bankave të këtij grupi u ngjitën në nivelin 764.6 miliardë lekë, duke u rritur 
me rreth 28.4 miliardë lekë ose 3.9% gjatë periudhës. Vlen të përmendet 
se në terma relativë, bankat e vogla, të Grupit 1, kanë shfaqur ritmet më të 
larta të rritjes, me 6.7% ose 4.5 miliardë lekë, duke arritur në nivelin 70.7 
miliardë lekë, në fund të vitit 2015. Ndërkohë, bankat e mesme të Grupit 2, 
shënuan rënie të vëllimit të depozitave me rreth 11.6 miliardë lekë ose 4.2%, 
duke zbritur në nivelin 264.9 miliardë lekë, ku ndikimi kryesor vjen nga tkurrja 
e depozitave në bankat shqiptare me kapital grek, me rreth 7.7% ose 12.1 
miliardë lekë, gjatë periudhës. 

(75) Rritja më e madhe e depozitave në bankat e Grupit 3, është 
shoqëruar me rritje të treguesve të përqendrimit të depozitave. Bazuar 
në matjen e përqendrimit të depozitave sipas indeksit të Herfindahl-it34, i cili 
rezulton 1,495 pikë, sektori bankar rezulton të jetë ende në segmentin me 
përqendrim “të ulët”. Megjithatë, gjatë periudhës treguesi është rritur me 56 
pikë dhe i është afruar më tepër klasifikimit të indeksit me përqendrim “të 
moderuar” (mbi 1,500 pikë).

8.4.1 FLUKSI I DEPOZITAVE 

(76) Gjatë gjashtëmujorit të dytë të vitit 2015, sektori bankar ka 
pasur fluks të ri depozitash (rivendosje dhe vendosje të reja) për rreth 
978 miliardë lekë. Depozitat e reja me afat përbëjnë rreth 18% të totalit të 
periudhës dhe në terma vjetorë ranë me rreth 14%. Në strukturën e depozitave 
me afat, vërehet një zhvendosje drejt afateve më të gjatë të maturimit, kryesisht 
në atë 12-mujor. Këto u rritën me 12 pikë përqindjeje duke zënë 48% të 
depozitave të reja me afat. Depozitat e reja me afat 1, 3 dhe 6-mujor ranë 
me rreth 15 pikë përqindjeje, dhe pesha e tyre zbriti në rreth 41% të totalit të 
depozitave me afat. Pesha e depozitave me afat 1-5 vjet, është rritur me 3 
pikë përqindjeje, duke u ngjitur në 9%. Së fundi, depozitat me afat mbi 5-vjet 
u rritën me 1 pikë përqindjeje, duke zënë vetëm 2% ndaj totalit.

(77) Sipas monedhave, depozitat e reja me afat u rritën për lekun dhe 
për euron, dhe u tkurrën për dollarin amerikan, me një preferencë për 
afatet më të gjata të maturimit. Në krahasim me gjashtëmujorin e parë të 
2015-ës, gjatë periudhës fluksi i depozitave të reja në lekë u rrit me 12%, ai 
në dollarë amerikanë ra me 30%, kurse ai në euro u rrit me 51%. Për të tre 
monedhat, fluksi i depozitave të reja shfaqet në rritje për afatet më të gjata të 
maturimit. 

34 Indeksi rezultoi 10 pikë nga 9 një periudhë më parë për G1 dhe 109 pikë nga 125 për 
G2. Përqendrimi i depozitave për G3 sipas indeksit është rritur me 70 pikë, nga 1,305 në 
1,375.

(78) Në gjashtëmujorin e dytë 2015, normat mesatare të kthimit të 
depozitave të reja me afat kanë vazhduar prirjen rënëse në lekë dhe 
valutat kryesore. Norma mesatare e ponderuar e depozitave të reja me afat 
për periudhën u llogarit në 0.46%, duke rënë me 1.3 pikë përqindjeje ndaj 
një viti më parë. Për dollarin amerikan dhe euron, normat mesatare të interesit 
të depozitave të reja me afat për periudhën shënoi 0.20%, duke rënë me 
0.36 pikë përqindjeje ndaj fundit të vitit 2014. Për lekun, norma mesatare e 
interesit ishte pranë 1.3%.

(79) Flukset e depozitave të reja shënuan rritje për të gjitha grupet 
bankare, pavarësisht uljes së normës së interesit për depozitat e reja. Fluksi 
pozitiv i depozitave vijon të përqendrohet në bankat e mëdha, pavarësisht uljes 
së normës mesatare vjetore të interesit prej tyre në 0.55%, nga 1.28% në fund 
të 2014-ës. Për bankat e mesme, norma mesatare e interesit të depozitave të 

Gra�k 8.18. Depozitat e reja me afat sipas monedhës dhe afatit të maturimit

Burimi: Banka e Shqipërisë.

Gra�k 8.19. Mesatarja rrëshqitëse e depozitave të reja me afat (majtas) dhe 
normat mesatare mujore të interesit (djathtas) 

Burimi: Banka e Shqipërisë.

reja ra në 0.72%, nga 1.50% në fund të vitit 2014. 
Për bankat e vogla, norma mesatare e interesit të 
depozitave të reja gjatë vitit ra në 1.14%, nga 
1.85% në fund të 2014, por ato vijojnë të ofrojnë 
normat më të larta të interesave në treg. 

8.5 REZULTATI FINANCIAR

(80) Rezultati neto i sektorit bankar është 
përmirësuar ndjeshëm gjatë periudhës. Rënia 
më e shpejtë e kostove të financimit ka ndikuar në 
përmirësimin e të ardhurave neto nga interesi dhe 
rritjen e marzhit neto të interesave. Shpenzimet në 
formën e provigjioneve për rrezikun e kredisë dhe 
në tërësi, nuk ka ndikuar në rezultatin financiar të 
sektorit bankar, duke shënuar rënie të papërfillshme 
ndaj fundit të vitit 2014. Gjithsesi, në banka të 
veçanta, rritja e shpenzimeve për provigjionim të kredisë ka ndikuar negativisht 
në rezultatin financiar. Për sektorin, treguesit e kthimit mbi kapitalin (RoE) dhe 
të kthimit mbi aktivet (RoA) u përmirësuan në terma vjetorë.

(81) Sipas raportimit të bankave në përputhje me përcaktimet e kuadrit 
rregullativ mbikëqyrës, në dhjetor 2015, sektori bankar raportoi një rezultat 
financiar pozitiv prej rreth 15.7 miliardë lekësh ose rreth 4.5 miliardë lekë 
më shumë se një vit më parë. Kontributin kryesor në këtë përmirësim e dha 
zgjerimi i të ardhurave neto nga interesi. Treguesit kryesorë të rentabilitetit, 
ROA dhe ROE, u vlerësuan përkatësisht në 1.2% dhe 13.2% në rritje me 
përkatësisht 0.3 dhe 2.5 pikë përqindjeje ndaj fundit të vitit 2014. 

Gra�k 8.20. Zgjerimi (absolut vjetor) i bazës së 
depozitave sipas monedhës dhe grupeve bankare 
dhe shpërndarja e normës së interesit të ponderuar 

për depozitat e reja

Burimi: Banka e Shqipërisë.

(82) Të ardhurat nga interesi u tkurrën me rreth 3.7 miliardë lekë, por 
rezultati neto nga interesi pasqyroi rënien më të madhe të shpenzimeve 
për interesa me rreth 8 miliardë lekë. Pavarësisht se spread-i i normave 
të ponderuara të interesit të kredisë dhe bazës së depozitave të reja ra me 
0.25 pikë përqindjeje, në nivelin 6.32%35, rënia e shpenzimeve për interesa, 
reflekton tkurrjen e depozitave me afat (më të kushtueshme për bankat), të cilat 
zbritën në 64.8% të totalit të depozitave, nga 70.4% në dhjetorin e vitit të 
kaluar. 

(83) Përfitueshmëria e aktivitetit kreditues të sektorit bankar, e korrigjuar 
për koston e provigjionimit, ka shënuar përmirësim në pjesën e dytë të 
vitit. Gjatë periudhës, interesi efektiv për stokun e kredisë shënoi rënie me 1.3 
pikë përqindjeje, në nivelin 7.4%, ndërsa interesi efektiv i financimit ra me 1 
pikë përqindjeje, në nivelin 2%. Sipas valutës, bankat kanë ruajtur marzhin 
neto efektiv në monedhën vendase dhe kanë rritur marzhin neto efektiv në 
valutë, kryesisht nga ulja e kostos së financimit. Si rezultat, marzhi neto efektiv 
i korrigjuar për koston e provigjioneve që mbajnë bankat, rezultoi në 4.4% në 
fund të vitit 2015, nga 3.6% në dhjetor 2014. Prej pothuaj dy vitesh, rënia e 
të ardhurave nga interesi për sektorin bankar është kompensuar nga një rënie 
edhe më e shpejtë e shpenzimeve për interesa.

Treguesit 2012 2013 2014 2015
Të ardhura nga interesat/aktive mesatare që sjellin të ardhura 7.73 7.32 6.28 5.72
Shpenzime për interesa /pasive mesatare që shkaktojnë shpenzime 3.71 3.31 2.14 1.29
Marzhi neto nga interesat (Të ardhura neto nga interesat/aktive 
mesatare që sjellin të ardhura) 4.01 3.89 4.18 4.42

Burimi: Banka e Shqipërisë.

35 Në dhjetor 2015, norma mesatare e ponderuar e interesit të kredisë shënon 6.46%, në rënie 
me 0.41 pikë përqindjeje ndaj fundvitit 2014. Nga ana tjetër, norma mesatare e ponderuar 
e depozitave të reja (përfshirë llogaritë rrjedhëse dhe depozitat pa afat) shënon 0.14%, në 
rënie me 0.05 pikë përqindjeje ndaj fundvitit 2014. 

Gra�k 8.22. Vlerësim për për�tueshmërinë efektive të aktivetit kreditues

*Norma efektive e interesit  është vlerësuar si raporti i të ardhurave/shpenzimeve nga portofoli me klientët 
ndaj vlerës mesatare të portofolit për çdo periudhë. 

Burimi: Banka e Shqipërisë, llogaritje të Departamentit të Stabilitetit Financiar.

(84) Shpenzimet për provigjione për rrezikun e kredisë dhe ato në 
tërësi, shfaqin rënie të lehta në krahasim me një vit më parë, përkatësisht 
me 3.9% dhe 1.4%. Gjatë periudhës, rritja e shpenzimeve për provigjionim 
nga disa banka ka ndikuar në krijimin e një rezultati financiar neto negativ, 
ndonëse të ardhurat neto nga pjesa tjetër e veprimtarisë ishin pozitive. Si 
rezultat, pesha në aktivet e sektorit bankar e bankave që regjistruan humbje 
financiare rezultoi 10.5%, në nivele më të ulëta se mesatarja e viteve të fundit. 

(85) Të ardhurat neto nga veprimtaritë e tjera u përmirësuan lehtësisht, 
duke pasur pak ndikim në rezultatin neto. Kostot e veprimtarisë ishin 
lehtësisht në rritje gjatë periudhës, por u mbuluan në nivele të mira nga të 
ardhurat e veprimtarisë, me një ndikim pozitiv në të ardhurat operative bruto 
(para provigjionimit). 

(86) Sipas grupeve të bankave, fitimi është thelluar në bankat e mëdha 
(G3) dhe të mesme (G2), ku kostot kanë rënë më shpejt se të ardhurat. Në 
bankat e këtyre grupeve, treguesit e kthimit mbi kapitalin (RoE) dhe mbi aktivet 
(RoA) treguan ecuri pozitive. Bankat e vogla rezultojnë me humbje financiare. 

Gra�k 8.23. Kosto në raport me të ardhurat dhe kthimi nga kapitali për grupet 
bankare

Burimi: Banka e Shqipërisë.

HAPËSIRË INFORMUESE 8.6. TË ARDHURAT NETO NGA INTERESI 

Gjatë vitit 2015, kontributi kryesor në rezultatin financiar të sektorit bankar, vjen nga 
zgjerimi i të ardhurave neto nga interesat. Por, në kushtet kur norma e ponderuar 
e depozitave me afat është ulur në nivelin më të ulët historik prej 0.79% dhe kur 
norma e ponderuar e bazës totale të depozitave shënon vetëm 0.14%, hapësira 
për uljen e mëtejshme të kostove të financimit me qëllim ruajtjen e nivelit të fitimit 
është e kufizuar. 

Analiza në vijim vlerëson ndjeshmërinë e të ardhurave neto nga interesi i sektorit bankar, 
ndaj mundësisë së uljes së mëtejshme të normave të interesit sipas dy skenarëve:

a. Në “skenarin e kredisë” supozojmë se sektori bankar është i kufizuar në uljen e 
mëtejshme të kostos së financimit deri në 0.8 pikë përqindjeje, duke arritur nivelin 
0%. Nga ana tjetër, në vijim të zgjerimit të aktivitetit kreditues dhe lehtësimit të 
standardeve të kreditimit në një mjedis me norma të ulëta interesi, sektori bankar 
do të ulë edhe normën e kredisë së re, deri në 2 pikë përqindjeje, krahasuar me 
nivelin aktual prej 6.46%. 

b. Në “skenarin gap”, supozojmë një ulje prej 0.8 pikë përqindjeje të kostos së 
financimit, ndërkohë që në një mjedis me norma të ulëta interesi dhe kërkesë më të 
ulët për financim të qeverisë, edhe norma e kthimit nga aktivet e tjera të ndjeshme 
ndaj normës së interesit, do të zvogëlohet me 2 pikë përqindjeje. 

Skenari i kredisë: Struktura aktuale e bilancit të sektorit 
bankar në terma të kredisë dhe depozitave që maturohen 
brenda 12 muajsh, rezulton në një gap negativ prej 
rreth 188,796 milionë lekësh. Prania e tij dhe pesha 
e lartë e kredisë që riçmohet (89% e totalit të kredisë), 
e ekspozon sektorin ndaj një rënieje më të shpejtë në 
normën e kthimit të kredisë në krahasim me rënien e 
kostos së financimit. Në total, ulja e të ardhurave neto 
nga interesi shënon 4,924.48 milionë lekë. Ndikimi në 
raportin e mjaftueshmërisë së kapitalit të sektorit bankar 
vlerësohet në rënie me 0.6 pikë përqindjeje ndaj vlerës 
së dhjetorit të 2015-ës.

Skenari Gap: Në rast se vlerësojmë nivelin e agreguar 
të aktiveve dhe pasiveve, të cilat kanë një maturitet të 
mbetur deri në 12 muaj, gap-i negativ zgjerohet në 
nivelin 299,547.75 milionë lekë. Si rezultat, ekspozimi 
i sektorit bankar ndaj një uljeje më të shpejtë të normës 
së kthimit nga aktivet është më i lartë. Ky ndikim zbutet 
disi nga një nivel më i ulët i peshës së aktiveve që 
riçmohen brenda një viti, në një nivel mesatar prej 66% 

(në krahasim me 89% të kredisë). Në total, ulja e të ardhurave neto nga interesi 
zgjerohet në nivelin 15,211.79 milionë lekë. Ndikimi në normën e mjaftueshmërisë 
së kapitalit vlerësohet në -1.9 pikë përqindjeje ndaj vlerës së dhjetorit të 2015-ës. 

Rezultatet e analizës tregojnë se hapësira që sektori bankar të vijojë të ruajë nivelin 
e rezultatit financiar përmes uljes së mëtejshme të kostove të financimit, është e 
kufizuar. Edhe në rast të zgjerimit total të kostos së depozitave me afat, ndjekur nga 
ulja e normës së kthimit nga kredia apo aktivet e tjera, të ardhurat neto nga interesi 
do të shënojnë rënie. Bankat e mëdha të cilat kanë dhënë kontributin kryesor në 
zgjerimin e të ardhurave neto nga interesi, janë më të ekspozuara ndaj vështirësisë 
së ruajtjes së kontributit të lartë të tyre në rezultatin financiar. 

Gra�k 8.24. Vlerësimi i të ardhurave neto nga 
interesi, për sektorin bankar

8.6 KAPITALIZIMI I VEPRIMTARISË

(87) Megjithë rënien në krahasim me një vit më parë, kapitalizimi i 
sektorit bankar vlerësohet i mirë dhe bankat kanë ruajtur nivelet minimale 
të kërkuara për raportin e mjaftueshmërisë së kapitalit. Në fund të vitit 
2015, norma e mjaftueshmërisë së kapitalit ra në nivelin 15.7% nga 15.9% 
në gjysmën e parë të vitit dhe 16.8% një vit më parë. Gjatë gjysmës së 
dytë të vitit, aktivet e ponderuara me rrezik janë zgjeruar me 2.8% krahasuar 
me pjesën e parë të vitit, duke u ngjitur në nivelin 817 miliardë lekë. Hyrja 
në fuqi e rregullores së re të mjaftueshmërisë së kapitalit36 ka rritur aktivet e 
ponderuara me rrezik me 18% në terma vjetorë. Rritja e aktiveve me rrezik ka 
ndikuar negativisht në ecurinë e raportit të mjaftueshmërisë së kapitalit, me 2.6 
pikë përqindjeje. Nga ana tjetër, për shkak edhe të injektimeve të kapitalit, 
kapitali rregullator u rrit me 1.1% duke u ngjitur në nivelin 128.5 miliardë 
lekë. Rritja e kapitalit rregullator ka ndikuar pozitivisht në ecurinë e raportit 
të mjaftueshmërisë së kapitalit, me 1.4 pikë përqindjeje. Kapitalizimi i fitimit 
ka rritur më tej prezencën e kapitalit bazë në strukturën e kapitalit rregullator, 
duke e ngjitur atë në nivelin 86%. 

Në mënyrë të përmbledhur, vlerat e treguesit të mjaftueshmërisë së kapitalit, 
për sektorin bankar dhe grupet e bankave sipas madhësisë së aktivitetit dhe 
origjinës së kapitalit, paraqiten në tabelën 7.2. Në nivel grupesh, bankat e 
Grupit 3 paraqesin normë më të ulët kapitalizimi se grupet e tjera.

36 Duke nisur nga janari i 2015-ës, bankat kaluan në një standard të ri përsa i takon llogaritjes 
së kërkesave për kapital për monitorimin e rreziqeve kryesore, në përputhje me Bazel II. Në 
zbatim të dispozitave të rregullores së re ‘Mbi raportin e mjaftueshmërisë së kapitalit” që bën 
përafrimin me këtë standard, bankat mund të çlirojnë kapital në disa kategori të aktiveve të 
ponderuara me rrezikun e kredisë, duke shtuar edhe kërkesa për shpenzime kapitale shtesë 
për rrezikun e tregut dhe atë operacional.

Gra�k 8.25. Norma e mjaftueshmërisë së kapitalit, dhjetor’15

Shënim: Raport i Mjaftueshmërisë së Kapitalit (RMK) matet si raporti i “Kapitalit rregullator ndaj Aktiveve të Ponderuara me 
Rrezik” (APR); Raporti i Mjaftueshmërisë së Kapitalit të Modi�kuar matet si raport i “Kapitalit Bazë ndaj Aktiveve të 

Ponderura me Rrezik”.
Burimi: Banka e Shqipërisë.

Periudha Sektori Gr 1 Gr 2 Gr 3 Eurozonë* Shqiptar Të tjera**
Dhjetor 2015 15.7 19.0 16.9 15.0 16.5 14.7 15.0 
Qershor 2015 16.0 19.8 17.5 15.1 16.7 14.3 15.3 
Dhjetor 2014 16.8 22.5 15.1 17.0 17.3 14.5 17.0 

Burimi: Banka e Shqipërisë.
* Në këtë grup përfshihen bankat me kapital austriak, italian, grek, francez, gjerman dhe 

bullgar.
** Në këtë grup përfshihen bankat me kapital turk, arab, kuvajtian dhe malajzian.

Në pjesën më të madhe, bankat individuale ruajnë norma të mjaftueshmërisë 
së kapitalit në intervalin 14-16%. 

(88) Sektori bankar shqiptar karakterizohet nga një raport i ulët dhe 
i qëndrueshëm i levës financiare. Treguesi i levës financiare37 në fund të 
dhjetorit 2015 u llogarit në 10.5 herë, nga 11.0 herë llogaritur në qershor 
2015 dhe 11.7 herë një vit më parë. Shkalla në të cilën bankat individuale 
ndryshojnë në drejtim të nivelit të levës financiare nuk ka zhvendosje të 
rëndësishme. 

37 Treguesi i levës financiare – një tregues shtesë që reflekton pozicionin e kapitalit të bankave 
-matet si raport i aktiveve ndaj kapitalit aksioner. 

Tabelë 8.2. Treguesi 
i mjaftueshmërisë së 

kapitalit, në përqindje.

Gra�k 8.26 Shpërndarja e aktiveve të sektorit bankar 
sipas raportit të mjaftueshmërisë së kapitali.

Burimi: Banka e Shqipërisë.

 HAPËSIRË INFORMUESE 8.7. AKTIVET E PONDERUARA ME RREZIK- EKSPOZIMI 
SIPAS RREZIKUT TË KREDISË, TË TREGUT DHE ATIJ OPERACIONAL

Në muajin dhjetor 2015, aktivet e ponderuara me 
koeficientët e rrezikut (APR) u ngjitën në nivelin 817 
miliardë lekë nga 794.7 miliardë lekë në qershor 2015. 
Ndër to, APR-të për rrezikun e kredisë përbëjnë 83% 
të totalit, ndjekur nga shtesat për rritjen në investime 
në subjekte jorezidente në masën 7% dhe APR-të për 
rrezikun operacional me 9.3% të totalit. 

APR-të për rrezikun e kredisë janë zgjeruar me rreth 25.2 
miliardë lekë krahasuar me pjesën e parë të vitit, duke 
u ngjitur në nivelin 676.7 miliardë lekë. Ekspozimin 
më të lartë sektori bankar e ka kryesisht për tre klasa 
të rrezikut të kredisë, të cilat ponderohen dhe me një 
koeficient më të lartë rreziku: a. klasa “Ekspozime ndaj 
kategorive të klasifikuara me rrezik të lartë”, e cila 
përfshin aktivitetin kreditues me jorezidentë dhe atë 
në valutë ku kredimarrësi ka të ardhurat në lekë; b. 
“Ekspozimi (kredi) me probleme” dhe c. “Ekspozime 
ose ekspozime të mundshme ndaj shoqërive tregtare 
(korporatave)”. 

Në grafikun 8.29, jepet ecuria e vlerës së koeficientit mesatar të ponderimit të 
rrezikut, për klasat e ndryshme të ekspozimeve që raportojnë bankat. Vërehet që 
për ekspozimet e sektorit bankar ndaj bizneseve dhe individëve (grafiku 8.29. “E”), 
të cilat kanë edhe vlerat më të mëdha në bilanc, koeficienti mesatar i ponderimit të 
rrezikut është rritur lehtësisht gjatë vitit 2015, duke treguar që bankat janë zhvendosur 
disi drejt kreditimit me rrezik më të lartë. Po kështu, tek grafiku 8.29, “G”, vërehet që 
koeficienti mesatar i ponderimit të rrezikut të aktiveve të qëndrueshme që përfshihen 
në “Zëra të tjerë”, ka ardhur në rritje gjatë vitit 2015. Ky fenomen, lidhet me shtimin 
e pasurive të paluajtshme që bankat marrin në bilancin e tyre në përfundim të procesit 
të ekzekutimit të detyrimit, dhe ponderimin e tyre me koeficientë të lartë të rrezikut.

Burimi: Banka e Shqipërisë.

Gra�k 8.28. Struktura e totalit të aktiveve të 
ponderuara me rrezik për sektorin bankar

Gra�k 8.29. Ecuria e koe�cienteve mesatare të ponderimit të rrezikut, për katego-
ritë e ndryshme të kredisë

Burimi: Banka e Shqipërisë.

Nga ana tjetër, kërkesat për kapital për rrezikun e tregut dhe atë operacional kanë 
shënuar rënie krahasuar me pjesën e parë të vitit. Ato kanë rënë përkatësisht me 
3.6 miliardë lekë dhe 6.6 miliardë lekë, në nivelet 15.3 miliardë lekë dhe 75.6 
miliardë lekë. Zgjerimi më i madh evidentohet në kategorinë “shtesa për investimet 
me jorezidentët” me 5.4 miliardë lekë, duke u ngjitur në nivelin 57.3 miliardë lekë. 
Ecuria e dobët e kreditimit ka sjellë rënie të përfitimit në kërkesën për kapital për 
rritjen e portofolit të kredisë. Kjo kategori ra me rreth 2 miliardë lekë referuar një 
gjashtëmujori më parë, duke zbritur në nivelin 7.8 miliardë lekë.

Gra�k 8.29. Ecuria e koe�cienteve mesatare të ponderimit të rrezikut, për katego-
ritë e ndryshme të kredisë

Burimi: Banka e Shqipërisë.

9.1 RREZIKU I KREDITIT

(89) Cilësia e kredisë është përmirësuar, e mbështetur nga procesi i fshirjes 
së kredive të humbura dhe masa të tjera të ndërmarra në kuadër të zgjidhjes 
së kredive me probleme. Gjatë periudhës, ka vijuar migrimi i kredive me 
probleme drejt klasës “së humbur”. Në të njëjtën kohë, sektori ka zgjeruar 
nivelin e mbulimit me provigjion për rrezikun e 
kreditit. Megjithatë, edhe pse në përmirësim, 
rreziku i kreditit mbetet i lartë. Në këtë kuadër, 
Banka e Shqipërisë ka qenë aktive në procesin e 
zgjidhjes së kredive me probleme, duke thelluar 
bashkëpunimin me autoritetet publike dhe me 
sektorin bankar, për uljen e rrezikut të kreditit. Një 
plan veprimi për uljen e huave me probleme u 
finalizua në shtator 2015 dhe përmban disa masa 
ligjore dhe rregullatore, të cilat do të lehtësojnë 
proceset e administrimit të rrezikut të kreditit nga 
sektori bankar. 

9.1.1 CILËSIA E KREDISË

(90) Gjatë periudhës, teprica e kredisë me 
probleme38 ka rënë me rreth 15%, në nivelin 
106.7 miliardë lekë, duke ndikuar në tkurrjen e 
raportit të kredive me probleme. Kjo ecuri është 
mbështetur kryesisht nga (i) procesi i detyrueshëm 
për fshirjen e kredive të klasifikuara “të humbura”, 
dhe (ii) veprimet e bankave për ristrukturimin e 
kredisë. Në uljen e rrezikut të kredisë ka ndihmuar 
edhe pagesa e detyrimeve të prapambetura ndaj 
sektorit privat nga ana e Qeverisë. Vlera e kredisë 
së fshirë shënon rreth 26.6 miliardë lekë dhe 
përfshin 14 banka të sektorit. Si rezultat, në fund të 
dhjetorit 2015, raporti i kredive me probleme (RKP) 
shënoi 18.2%, duke rënë me 2.7 pikë përqindjeje 
ndaj nivelit të muajit qershor (grafik 9.1). Brenda 
strukturës së kredive me probleme, duket se ka një 
zhvendosje të kredive drejt klasës së kredive “të 

38 Kreditë me probleme përfshijnë klasat “nënstandarde”, “të dyshimta” dhe “të humbura”. Kriter 
për të përcaktuar një kredi si “me probleme” është numri i ditëve të vonuara (90 ditë).

9. MONITORIMI I RREZIQEVE NDAJ TË CILAVE 
EKSPOZOHET SEKTORI BANKAR

Gra�k 9.1. Raporti i kredive me probleme

Burimi: Banka e Shqipërisë.

Gra�k 9.2. Struktura e kredive me probleme

Burimi: Banka e Shqipërisë.

0%

10%

20%

30%

40%

50%

60%

70%

80%

90%

100%

12/
08

03/
09

06/
09

09/
09

12/
09

03/
10

06/
10

09/
10

12/
10

03/
11

06/
11

09/
11

12/
11

03/
12

06/
12

09/
12

12/
12

03/
13

06/
13

09/
13

12/
13

03/
14

09/
14

12/
14

03/
15

06/
15

09/
15

12/
15

Nënstandard Të dyshimta Të humbura



Raporti i Stabilitetit Financiar për gjashtëmujorin e dytë të vitit 2015 Raporti i Stabilitetit Financiar për gjashtëmujorin e dytë të vitit 2015

78 Banka e Shqipërisë Banka e Shqipërisë 79

humbura”. Kështu, pesha e kredive në klasën “nënstandard” ka rënë në 23%, 
ndërsa pesha e kredive në klasën “të humbura” është rritur në 54.4%.

(91) Përmirësimi i cilësisë së kredisë është shënuar në secilin prej tre 
grupeve të bankave sipas madhësisë. Bankat e vogla të Grupit 1 shënuan 
shkallën më të lartë të përmirësimit të cilësisë, pasi RKP-ja mesatare e tyre 
shënoi rënie me 4.9 pikë përqindjeje në nivelin 18.2%. RKP-ja për bankat e 

mesme dhe të mëdha rezultoi përkatësisht 23.0% 
dhe 15.9%, duke u përmirësuar përkatësisht me 
2.9 dhe 2.4 pikë përqindjeje. Bankat e mëdha të 
Grupit 3 zënë peshën kryesore në stokun e kredive 
me probleme me rreth 54.5%, por shfaqin raportin 
më të ulët të kredive me probleme në totalin e 
kredive. Njëkohësisht këto banka kanë realizuar 
edhe vëllimin më të madh të fshirjeve të kredive me 
probleme nga bilanci, duke përfaqësuar rreth 48% 
të totalit të kredive të fshira gjatë 2015-ës.

(92) Ekspozimi i sektorit bankar ndaj rrezikut 
të kredisë vijon të mbetet i lartë në portofolin e 
kredisë së akorduar në valutë, për bizneset dhe 
për kredinë dhënë me afate më të gjata. Në 
dhjetor 2015, cilësia e kredisë e përfaqësuar nga 
RKP-ja për kredinë në valutë ishte 20.3%, për kredinë 
dhënë bizneseve ishte 21.4% , dhe për kredinë e 
dhënë në afat të mesëm dhe të gjatë ishte 19.9%. 

Gra�k 9.3. Portofoli i kredive me probleme sipas 
grupeve bankare

Burimi: Banka e Shqipërisë.

Gra�k 9.4. Huatë me probleme në sektorin bankar shqiptar

9.1.2 MBULIMI ME FONDE REZERVË

(93) Rreziku i kredisë zbutet nga nivelet e mira të mbulimit të kredive me 
probleme me fonde rezervë (provigjioneve). Në përgjithësi, bankat kanë 
rritur normën e mbulimit me provigjione të kredive me probleme. Në dhjetor 
2015, raporti i mbulimit me provigjione arriti në 70.8%, duke u rritur me 2 
pikë përqindjeje nga niveli në qershor 2015 dhe me 3.7 pikë përqindjeje në 
krahasim me një vit më parë (Grafik 9.5). Vetëm për 4 banka të sektorit, të cilat 
zënë rreth 18% të totalit të aktiveve të sektorit bankar, vërejmë rënie të raportit 
të mbulimit me fonde rezervë gjatë periudhës. Efektin kryesor, për rënien e 
raportit të mbulimit për këto banka, e dha ngushtimi i stokut të provigjioneve 
për kredi. 

(94) Gjatë periudhës, sektori bankar ka përmirësuar mbulimin me 
kapital të kredive me probleme. Gjatë gjysmës së dytë të vitit 2015, në 
nivel sektori, raporti i kredive me probleme neto ndaj tepricës së kredisë 
është ngushtuar me 1.2 pikë përqindjeje në 5.3%. Një vit më parë ky raport 
shënonte 7.5%. Në të njëjtën kohë, si rrjedhojë e ekspozimit më të ulët ndaj 
rrezikut të kredisë përmes rënies së stokut të kredive me probleme neto, raporti 
“hua me probleme neto/kapital rregullator” ra në 24.3% nga 30.8% në fund 
të qershorit dhe 38.2% një vit më parë. 

Gra�k 9.5. Ecuria në kohë e raportit të provigjionimit.

Burimi: Banka e Shqipërisë.

*Shënim: Të përfshira bankat me peshë më të madhe se 1% ndaj totalit 

mesatar të mbulimit me provigjion të kredive më probleme në nivel 

sektorin, 71% në fund të Dhjetor 2015.
Burimi: Banka e Shqipërisë.

 

 

G2 

G3 

G3 

G2 
G2 G1 

G2 

G2 G3 

30

40

50

60

70

80

90

0 10 20 30 40 50

 M
bu

lim
i m

e 
pr

ov
ig

jio
ne

 i 
hu

av
e 

m
e 

pr
ob

le
m

e 
%

 

Rapor� i huave me probleme % 

> 10 % 
5 % – 10 % 

< 5 % 

Prezenca  në  treg: 



Raporti i Stabilitetit Financiar për gjashtëmujorin e dytë të vitit 2015 Raporti i Stabilitetit Financiar për gjashtëmujorin e dytë të vitit 2015

80 Banka e Shqipërisë Banka e Shqipërisë 81

HAPËSIRË INFORMUESE 9.1. FORMIMI I FONDEVE REZERVË TË RREZIKUT TË 
KREDISË NGA BANKAT E NIVELIT TË DYTË*.

Kriza financiare ndërkombëtare pas vitit 2008, si dhe kreditimi i lartë para krizës, 
u materializuan në rritje të huave me probleme të sektorit bankar. Treguesi i huave 
me probleme u rrit nga 6.6% në dhjetor 2008, në 25% në fund të vitit 2014. 
Niveli më i lartë historik i huave me probleme rezulton në shtator 2014, në 144 
miliardë lekë. Në nivel grupesh sipas madhësisë së aktivitetit, bankat e Grupit 3 
kanë nivelin më të lartë të stokut të huave me probleme, ndërkohë që Grupi 2, ka 
zgjerimin më të shpejtë të tyre.

Paralelisht me rënien e cilësisë së portofolit të kredisë, 
bankat kanë zgjeruar mbulimin me fonde rezervë 
(provigjione) të kredive me probleme. Niveli më i lartë i 
fondeve të ngritura i takon tremujorit të fundit të vitit 2014, 
ku raporti i huave me probleme ndaj tepricës së kredisë 
regjistroi nivelin më të lartë. 
 
Në llogaritjen e tepricës së fondeve rezervë (në fund të 
periudhës), bankat konsiderojnë fondet rezervë në fillim 
të periudhës, shtimin e provigjioneve (+) gjatë periudhës, 
rimarrjen e provigjioneve si rrjedhojë e ristrukturimit të 
kredisë(-), stokun e fshirjeve të kredive të humbura (-) 
dhe korrigjime të tjera (+/-). Shtimi i provigjioneve dhe 
rimarrja e provigjioneve vitet e fundit kanë marrë zhvillim 
të konsiderueshëm. Shtimi i provigjioneve në shtator 
2015 shënoi nivelin më të lartë me rreth 5 miliardë lekë 
më shumë se një vit më parë (duke u ngjitur në nivelin 
28 miliardë lekë), si rrjedhojë e shtimit të provigjioneve 
në dy klasat e fundit të kredive me probleme (grafik 9.8). 

Në dhjetor 2015, shtimi neto i fondit rezervë të provigjioneve është negativ, duke 
reflektuar procesin e fshirjes së kredive me probleme, dhe rimarrje provigjionesh në 
të gjitha klasat e kredisë. Në grafikun 9.9, tregohen ndryshimet neto në vlerën e 
provigjioneve, sipas të gjitha klasave të kredive me probleme. Vërehet që gjatë vitit 
2015, është rritur ndikimi i procesit të fshirjes së kredive nga bilancet e bankave, 
në përcaktimin e ndryshimeve neto të provigjioneve. 

Gra�k 9.8. Dinamika e fondeve rezervë për rrezikun e kredisë (provigjioneve)

Burimi: Banka e Shqipërisë.

Gra�k 9.7. Ecuria e huave me probleme për 
sektorin bankar dhe për grupet sipas madhësisë së 

aktivitetit (mln lekë)

Burimi: Banka e Shqipërisë.

* Për analizën e shkurtër është shfrytëzuar Formulari 17, SRU, me periodicitet raportimi 
tremujor të bankave.

9.1.3 MBULIMI ME KOLATERAL

(95) Mbulimi me kolateral i kredisë, si një element i rëndësishëm për 
mbrojtjen nga rreziku i kreditit, mbetet në nivele të qëndrueshme dhe vijon 
përqendrimi i formës së kolateralit tek “pasuria e paluajtshme”. Në fund 
të dhjetorit 2015, mbulimi me kolateral39 shënoi nivelin 71.8%, nga 73.3% 
referuar muajit qershor 2015. Procesi i pastrimit të bilanceve nga kreditë me 

39 Kolaterali në formën e pasurive të paluajtshme (rezidenciale, tregtare ose tokë), cash etj.

Gra�k 9.10. Teprica e kredisë dhe raporti i kredive me probleme sipas llojit të 
kolateraleve

Burimi: Banka e Shqipërisë. 

Gra�k 9.9. Shtimi i provigjioneve, rimarrja dhe ecuria e fondit rezervë për mbulimin 
e humbjeve sipas klasave

Burimi: Banka e Shqipërisë.

probleme ka përmirësuar cilësinë e portofolit për të gjitha klasat e kolateraleve 
(Grafik 9.10). Megjithatë, sektori bankar mbetet i varur ndaj mirëfunksionimit 
të tregut të pasurive të paluajtshme dhe procesit të ekzekutimit të kolateralit. Në 
totalin e kredive të kolateralizuara, kreditë me kolateral, pasuri të paluajtshme 
zënë 57.8% të vlerës, dhe në të njëjtën kohë kreditë e kolateralizuara me 
pasuri të paluajtshme tregtare shfaqin edhe nivelin më të lartë të raportit të 
kredive me probleme, me rreth 25.1% në dhjetor 2015. 

9.1.4 RREZIKU I TËRTHORTË I KREDITIT40

(96) Ekspozimi ndaj rrezikut të tërthortë të kredisë vijon të mbetet i lartë. 
Pavarësisht se gjatë vitit të fundit sektori ka ngushtuar peshën e kredisë në 
valutë të pambrojtur nga lëvizjet e pafavorshme të kursit të këmbimit ndaj totalit 
të kredisë në valutë, ajo vijon të jetë e konsiderueshme. Në dhjetor 2015, 
kredia e pambrojtur nga rreziku i kursit të këmbimit përbën 45.6% të tepricës 
së kredisë në valutë (0.5 pikë përqindjeje më pak se në qershor 2015) dhe 
27.7% të tepricës totale të kredisë. Ky zhvillim reflekton tkurrjen më të shpejtë 
të kredisë së pambrojtur gjatë periudhës me 4.4%, e cila i atribuohet kryesisht 
kredisë në monedhën euro41.

(97) Cilësia e portofolit për kredinë e pambrojtur në valutë është 
përmirësuar gjatë periudhës. Ky përmirësim ishte me 5 pikë përqindjeje, 
duke zbritur në 22.5%, kryesisht për efekt të rënies në vlerë absolute të 
portofolit të kredive me probleme. Sipas valutave, raporti i cilësisë për kredinë 
e pambrojtur në Euro u përmirësua me 6.2 pikë përqindjeje në nivelin 19.8%, 
ndërsa për kredinë e pambrojtur në dollarë amerikanë u përkeqësua me rreth 
2.2 pikë përqindjeje në nivelin 39.6%.

40 Analiza në këtë seksion përfshin të dhëna të kredisë për ekonominë.
41 Teprica e kredisë në euro ku të ardhurat e huamarrësit janë në lekë, zë 84.6% të tepricës së 

kredisë të pambrojtur në valutë. 

Gra�ku 9.11. Ecuria e treguesve të cilësisë për portofolin e pambuluar ndaj rrezikut 
të kursit të këmbimit

Burimi: Banka e Shqipërisë.

9.2 RREZIKU I LIKUIDITETIT

(98) Pozicioni i likuiditetit të sektorit bankar është në nivele të mira. 
Treguesit e likuiditetit, në lekë dhe valutë, janë mbi nivelet minimale të kërkuara 
nga kuadri rregullator. Burimi kryesor i financimit mbeten depozitat, të cilat 
mbulojnë gati dy herë vëllimin e kredive të sektorit. Banka e Shqipërisë me 
anë të operacioneve të saj monetare, ka akomoduar kërkesat e bankave për 
të normalizuar vijueshmërinë e situatës së qetë dhe likuide në sektor. 

(99) Sektori bankar vijon të ruajë një pozitë të mirë likuiditeti me një 
tepricë të konsiderueshme të depozitave të klientëve mbi kreditë. Në dhjetor 
2015, raporti “depozita/kredi” shënoi 188% (kredi/depozita 53.2%). Sipas 
valutës, ky raport shënon 233% për monedhën vendase dhe 158% për valutën. 

(100) Nivelet e aktiveve likuide në bilancet e bankave vijojnë të mbeten 
të larta, në vijim të një ecurie të ngadaltë në aktivitetin kreditues. Në fund 
të dhjetorit 2015, aktivet likuide përbëjnë 32.3% të totalit të aktiveve të sektorit 
bankar, lehtësisht në rënie gjatë periudhës me 0.4 pikë përqindjeje. Ecuria e 
treguesit tjetër të likuiditetit “aktive likuide/totali i detyrimeve afatshkurtra” ra 
gjithashtu me 0.6 pikë përqindjeje, në nivelin 41%.

Nga ana tjetër, në përballim të situatës që pasoi efektet e krizës së borxhit 
sovran në Greqi, gjatë gjysmës së dytë të vitit, nivelet e likuiditetit shënuan 
rënie për bankat shqiptare me kapital grek. Megjithatë, këto banka ruajtën në 
çdo moment raportet e likuiditetit në përputhje me kërkesat e kuadrit rregullativ. 

(101) Zhvillimet në zërat e bilancit të bankave janë shoqëruar me 
zgjerim të maturitetit të pasiveve me rreth 1.2 muaj, si dhe një rritje të lehtë 
të këtij treguesi për aktivet me rreth 0.7 muaj. Kështu, diferenca në maturim 
është ngushtuar në nivelin 14.7 muaj. Maturiteti i mbetur i depozitave, si zëri 
më përfaqësues i detyrimeve dhe i kredive nga krahu i aktiveve, janë zgjeruar 
përkatësisht në 6.6 muaj dhe 41.3 muaj (Grafik 9.12).

Gra�ku 9.12. Situata e likuiditetit të sektorit bankar

Burimi: Banka e Shqipërisë.

(102) Ndonëse bankat po operojnë në kushtet e një likuiditeti të bollshëm, 
hendeku negativ mes vlerave të kredive dhe depozitave, sipas segmenteve 
të maturitetit të mbetur, në raport me totalin e aktiveve, konsiderohet në 
nivele të larta, veçanërisht në afatin e shkurtër. Mospërputhja e vëllimeve 
të fondeve është më problematike në maturitetin 3 muaj – 1 vit, pasi për 
maturitetin më afatshkurtër hendeku mund të jetë rrjedhojë e sjelljes së pritshme 
të agjentëve ekonomikë në kushtet e normave shumë të ulëta të interesit (Grafik 
9.14). 

(103) Sektori bankar mbetet i financuar nga 
depozitat e klientëve dhe nuk shfaq varësi financimi 
nga bankat mëma. Për bankat që disponojnë linja 
kredie me grupet bankare zotëruese, në fund të 
periudhës shkalla e përdorimit të tyre shënoi 32%, 
ndërsa totali i vlerës së këtyre linjave ra në 5.6 
miliardë lekë, nga 8.8 miliardë në qershor 2015 
dhe 25.6 miliardë lekë në fund të vitit 2014.

(104) Strategjia e Qeverisë për zhvendosjen e 
financimit të borxhit publik nga tregu i brendshëm 
në tregjet ndërkombëtare, si edhe veprimet 
pasuese për riblerjen dhe maturimin e titujve 
të borxhit, kanë ulur kërkesën për injektime me 
likuiditet nga Banka e Shqipërisë (grafik 9.15). 
Ky veprim i qeverisë ka kontribuar në krijimin 
e tepricave të reja të likuiditetit në banka dhe 
është shoqëruar me rënien e nevojave të tyre për 
huamarrje nga Banka e Shqipërisë.

 

Gra�k 9.13. Maturimi mesatar i mbetur i aktiveve dhe 
detyrimeve, kredive dhe depozitave

Burimi: Banka e Shqipërisë.

Gra�k 9.14. Mospërputhja në maturim mes kredive 
dhe depozitave: teprica e kredisë minus depozitë 

ndaj totalit të aktiveve

Burimi: Banka e Shqipërisë.

Gra�k 9.15. Gjendja në bilanc në fund të 
periudhës për operacionet monetare repo 

Burimi: Banka e Shqipërisë.

9.3 RREZIQET E TREGUT

(105) Sektori bankar paraqitet i ndjeshëm ndaj ndikimit negativ mbi 
aftësinë paguese të huamarrësve, veçanërisht të sektorit të biznesit, të 
lëvizjeve të pafavorshme në kursin e këmbimit dhe në normën e interesit. 
Kanali kryesor i transmetimit të këtij rreziku përfaqësohet nga kredia në valutë 
kur burimi kryesor i shlyerjes së saj është në monedhën vendase dhe nga kredia 
me normë të ndryshueshme të interesit. Rregullorja e re mbi mjaftueshmërinë 
e kapitalit42 prezanton kërkesa të reja për kapital 
për rrezikun e tregut. Bankat përllogarisin kërkesat 
për kapital sipas kushteve të rregullores për 
rrezikun e pozicionit dhe të përqendrimit në librin 
e instrumenteve të tregtueshme, për rrezikun e kursit 
të këmbimit, dhe për pozicionet e investimeve 
financiare në tregjet e lëndëve të para. Në dhjetor 
2015, aktivet e ponderuara me rrezik për rrezikun 
e tregut përbënin rreth 1.9% të totalit të APR-ve, 
krahasuar me 2.4%, që ishte në qershor 2015. 
Aktiviteti i bankave në librin e tregtueshëm mbetet 
në nivele të kufizuara, duke përbërë 1.6% të totalit 
të aktivit dhe i përqendruar në bankat e mëdha43, 
në krahasim me 2% që përbënte në dhjetor 2014. 
Në portofolin e tregtueshëm, investimet në titujt e 
borxhit të qeverisë shqiptare zënë rreth 88% të 
vlerës së portofolit.

9.3.1 RREZIKU I KURSIT TË KËMBIMIT

(106) Pozicioni i hapur valutor ndaj kapitalit 
rregullator reflekton një mbrojtje të kënaqshme 
ndaj lëvizjeve nënçmuese të kursit të këmbimit 
të lekut. Treguesi i mospërputhjes valutore tregon 
një ekspozim në ulje ndaj rrezikut të tërthortë të 
kursit të këmbimit. Në dhjetor 2015, bankat e 
mëdha vijojnë pozicionin “në blerje”, në nivelin 
11.3% të kapitalit rregullator, ndërsa bankat e 
mesme kanë lëvizur drejt mbylljes së pozicionit dhe 
së bashku me bankat e vogla pozicionohen “në 
shitje” përkatësisht në nivelet 0.01% dhe 0.22% të 
kapitalit rregullator (Grafik 9.16). Në nivel sektori, 
pozicioni i hapur valutor “në blerje”, vlerësohet 
në 7.7% të kapitalit rregullator. Pozicioni në 
blerje mund të shihet si një strategji e bankave të mëdha për të pasur sasi 

42 Rregullorja e re e mjaftueshmërisë së kapitalit, e cila ka hyrë në fuqi prej datës 1 janar 2015, 
përfshin shtimin e kërkesës për kapital për rrezikun e tregut dhe atë operacional, në përputhje 
me metodologjinë e Bazel II.

43 Aktualisht janë vetëm dy banka të mëdha, të cilat zotërojnë instrumente në portofol të 
tregtueshëm.  

Gra�k 9.16. Ecuria e pozicionit të hapur në 
valutë ndaj kapitalit rregullator për grupet 

sipas madhësisë së aktivitetit

Burimi: Banka e Shqipërisë.

Gra�k 9.17. Indeksi i Mospërputhjes Valutore

Burimi: Banka e Shqipërisë.

të konsiderueshme në valutë për t’u mbrojtur nga ndonjë efekt i mundshëm 
negativ, si pasojë e zhvlerësimit të lekut kundrejt valutës. 

(107) Ekspozimi i bankave ndaj kursit të këmbimit duke përfshirë dhe 
kredinë e pambrojtur (nga lëvizjet në kursin e këmbimit) ka vijuar rënien 
gjatë periudhës. Indeksi i Modifikuar i Mospërputhjeve Valutore44 u përmirësua 
duke u ngjitur në nivelin (-8.3%), nga (-8.9%) në qershor 2015 dhe (-10.24%) 
në fund të vitit 2014 (shih Grafik 9.17). Ky zhvillim reflekton kryesisht tkurrjen 
e kredisë së pambrojtur për individët dhe bizneset gjatë periudhës. Gjithashtu, 
edhe treguesi i diferencës midis aktiveve dhe pasiveve në valutë mbi totalin e 
aktiveve të bankave, ka shënuar një rënie të vazhdueshme gjatë periudhës, 
duke arritur në 3.5% në dhjetor 2015, nga 3.95% në qershor 2014 dhe 
4.1% në dhjetor 2014. Ecuria e këtij treguesi kryesisht reflekton rënien e 
theksuar të detyrimeve ndaj jorezidentëve në valutë.

9.3.2 RREZIKU I NORMËS SË INTERESIT

(108) Sektori bankar paraqitet i ekspozuar ndaj luhatjeve të normës 
së interesit në kushtet kur diferenca midis aktiveve dhe detyrimeve të 
ndjeshme ndaj normës së interesit është negative45 dhe në rritje. Gjatë 
periudhës, ndryshimet kumulative midis aktiveve dhe detyrimeve të ndjeshme 
ndaj normës së interesit, përkatësisht për intervalet e maturitetit 1 dhe 12 
muaj, janë zgjeruar përkatësisht me 59 miliardë lekë ose me 45% dhe 102 
miliardë lekë ose me 91%, ndërkohë që intervali i maturitetit 3 muaj është 
ngushtuar me 55 miliardë lekë ose me 30%. Ndryshimi kumulativ total është 

44 Indeksi përllogaritet si: Pasive të pambuluara neto në valutë të transformuar / Totali i Aktiveve = 
{[Aktive në valutë] – [Detyrime në valutë] – [Hua e pambuluar në valutë (individë dhe biznese]} 
/ [Total aktive] 

45 Në fund të muajit dhjetor 2015, diferenca mes aktiveve dhe detyrimeve të ndjeshme ndaj 
normës së interesit për maturitetet 1, 3 dhe 12 muaj ndaj totalit të aktiveve, qëndron përkatësisht 
në nivelet (-14.6%), (-9.5%) dhe (-16.2%) dhe për totalin (-40.3%).

Gra�k 9.18. Hendeqet e maturimit sipas 
periudhave të riçmimit

Burimi: Banka e Shqipërisë.

Gra�k 9.19. Spread-i i normave të interesit 
sipas monedhave

Burimi: Banka e Shqipërisë.

zgjeruar me 25% gjatë periudhës, dhe është dyfishuar gjatë vitit. Pavarësisht 
se depozitat financojnë rreth 83.5% të pasiveve dhe sektori karakterizohet 
nga norma të ulëta interesi me një prirje rënëse (Grafik 9.18), prezenca e një 
hendeku të lartë në afat të shkurtër kërkon monitorim të vazhdueshëm. Nga 
ana tjetër, sektori bankar paraqitet më i mbrojtur ndaj rrezikut të drejtpërdrejtë 
të rritjes së normës së interesit, në kushtet kur 90% e kredisë është me normë 
të ndryshueshme interesi, pavarësisht se struktura e depozitave gjithashtu është 
e tillë. Sidoqoftë, ulja e normës bazë46 të interesit dhe ruajtja e kushteve 
akomoduese monetare për të ardhmen e parashikueshme, ulin probabilitetin e 
një rritjeje të shpejtë të normës së interesit. 

46 Norma bazë u ul dy herë gjatë vitit 2015, në nivelin 1.75, nga 2.25%, në fund të vitit 2014.

(109) Rezultatet e provës së rezistencës në lidhje me qëndrueshmërinë 
e sektorit bankar ndaj goditjeve makroekonomike tregojnë se sektori 
mbetet i qëndrueshëm. Për shkak të nivelit më të ulët fillestar të normës së 
mjaftueshmërisë së kapitalit për një numër të kufizuar bankash të mesme dhe të 
mëdha, ekspozimi i tyre ndaj skenarit të rënduar është më i lartë. Përsa i përket 
provës së rezistencës për rrezikun e likuiditetit, vlerësohet se bankat kanë një 
elasticitet të lartë ndaj goditjeve. Bazuar në të dhënat e sektorit bankar për 
fundin e muajit shtator 2015 rezulton se bankat mund të përballojnë një nivel 
të lartë tërheqjeje të depozitave. 

10.1 VLERËSIMI I QËNDRUESHMËRISË NDAJ GODITJEVE 
MAKROEKONOMIKE

Ushtrimi i provës së rezistencës vlerëson qëndrueshmërinë e sektorit bankar 
dhe mjaftueshmërinë e kapitalit deri në fund të vitit 2017. Ky ushtrim vlerëson 
ndikimin e situatave makroekonomike në gjendjen financiare të sektorit bankar, 
duke përjashtuar mundësinë e rritjes së kapitalit të paguar gjatë periudhës së 
marrë në konsideratë. Ushtrimi kryhet duke aplikuar dy skenarë: skenarin bazë 
dhe atë të rënduar. Skenarët supozojnë një situatë “të stresuar”, por me një 
probabilitet të ulët ndodhjeje, si në vijim: 

1. Skenari bazë

Në këtë skenar supozohet se rritja ekonomike arrin në nivelin 3.0% në fund 
të vitit 2016 dhe përmirësohet në 4.1% gjatë vitit 2017. Në vijim të procesit 
të fshirjes së kredive me probleme, cilësia e portofolit të kredisë përmirësohet 
në mënyrë të ndjeshme deri në fund të vitit 2017.

2. Skenari i rënduar

Në këtë skenar, supozohet një rritje më e ulët ekonomike prej 1.9% në 2016 
dhe një tkurrje e saj prej 0.5% në 2017, e cila vjen si rezultat i nënçmimit të 
kursit të këmbimit të lekut me 20% për secilin vit, rritja e normave të interesit 
me 3.0 dhe 2.9 pikë përqindjeje për secilin vit; dhe mungesa e kreditimit 
të ekonomisë për dy vitet në vijim. Këto supozime reflektohen në rritjen 
(përkeqësimin) e raportit të kredive me probleme me 9.6 pikë përqindjeje 
në fund të vitit 2016 dhe 12.1 pikë përqindjeje në fund të vitit 2017, në 
krahasim me dhjetorin 2015. Cilësia e portofolit në këtë skenar reflekton, 

10. VLERËSIM I QËNDRUESHMËRISË SË SEKTORIT 
BANKAR SIPAS USHTRIMIT TË PROVËS SË REZISTENCËS

krahas pastrimit të bilancit, edhe prurjet e reja të kredive me probleme në 
përfundim të afatit rregullativ trevjeçar. Ky skenar, në vijim të përkeqësimit të 
cilësisë së kredisë, supozon edhe goditje në terma të rrezikut të tregut dhe atij 
operacional, si vijon: 

2.a Rreziku i normës së interesit - ndikimi i luhatshmërisë së vlerës së 
instrumenteve të përfshira në librin bankar (banking book), mbështetet mbi 
diferencat (gap) në vlerat e zërave në aktive dhe pasive të bilancit të bankës 
(që sjellin interes), si edhe analizon flukset përkatëse monetare që rezultojnë 
nga një rritje e përgjithshme në normat e interesit. Ndryshimet në normat e 
interesit do të reflektojnë skenarët makroekonomikë për të dy vitet. Diferencat 
e maturimit janë rillogaritur në çdo periudhë, duke supozuar se të gjithë aktivet 
dhe pasivet që sjellin interes zgjerohen me normën e rritjes së aktiveve dhe 
detyrimeve, të korrigjuar me humbjet e çdo viti. 

2.b Rreziku i tregut, i shtuar në kuadër të hyrjes në fuqi të rregullores së re të 
mjaftueshmërisë së kapitalit, përfshin disa goditje me ndikim në kapital: 

1.  rreziku i kursit të këmbimit, i cili bazohet në goditjet e kursit të këmbimit 
mbi pozicionet e hapura valutore;

2.  rreziku i riçmimit të letrave me vlerë që vlerëson humbjet e mundshme 
për shkak të ndryshimeve në vlerën e portofolit të letrave me vlerë, 
aplikuar në formën e marzheve reduktuese (haircut). Portofoli i letrave 
me vlerë përfshin letrat me vlerë të borxhit publik në vend, letrat me 
vlerë të borxhit sovran të huaj, si dhe letrat me vlerë të borxhit tregtar (të 
privatëve). Humbjet që vijnë nga riçmimi i letrave me vlerë, reflektohen 
në të njëjtën masë në kapitalin rregullator dhe sjellin përkeqësim të 
cilësisë së portofolit për rrezikun e tregut. Në këtë rast supozohet se do 
të ketë një rritje të Aktiveve të Ponderuara me Rrezik (APR), për shkak të 
supozimit të përkeqësimit të klasifikimit të aktiveve me përkatësisht 2% 
dhe 5% për secilin vit.

Gra�k 10.1. Supozimet për ndërtimin e provës së rezistencës

Burimi: Banka e Shqipërisë.

2.c  Rreziku operacional – edhe në këtë rast, APR-ja për rrezikun operacional 
është rritur me 2% vitin e parë dhe 5% vitin e dytë.

Rezultatet në terma të mjaftueshmërisë së kapitalit tregojnë se:

-  në skenarin bazë, norma e mjaftueshmërisë së kapitalit të sektorit arrin 
në nivelin 15.8% në fund të vitit 2016 dhe 16.3% në fund të vitit 
2017, në vijim të përmirësimit të cilësisë së kredisë dhe ritmit më të 
lartë të rritjes ekonomike;

-  në skenarin e rënduar, norma e mjaftueshmërisë së kapitalit të sektorit 
arrin në nivelin 12.2% në fund të vitit 2016 dhe ruan 12.4% në vitin 
2017. Në këtë skenar, numri i bankave që bie në nënkapitalizim 
rritet krahasuar me skenarin e mëparshëm, në vijim të përkeqësimit të 
cilësisë së kredisë, humbjeve në portofolin e letrave me vlerë dhe rritjen 
e ekspozimit ndaj rrezikut të tregut dhe operacional. 

Bazuar në sa më lart, nevoja për kapital shtesë luhatet deri në 4.5 dhe 
14 miliardë lekë për vitin 2016 dhe 2017, në skenarin e rënduar. Për t’i 
vendosur këto vlera në kontekstin e zhvillimeve aktuale, theksojmë se gjatë vitit 
2015, sektori bankar ka shtuar kapitalin me rreth 6.9 miliardë lekë ose rreth 
dy herë më shumë se kapitali i injektuar gjatë 2014-ës.

Gra�k 10.2. Norma e mjaftueshmërisë së kapitalit, për secilin skenar 

Burimi: Banka e Shqipërisë.

HAPËSIRË INFORMUESE 10.1. EKSPOZIMI I BANKAVE NDAJ RREZIKUT QË LIDHET 
ME PRONAT E MARRA NË PRONËSI GJATË NJË PROCESI LIGJOR

Në vijim të procesit të ekzekutimit të kolateralit, banka të veçanta kanë marrë në 
pronësi aktive në formën e pasurive të paluajtshme. Nga pikëpamja e autoritetit 
mbikëqyrës, është e rëndësishme të vlerësohet ndikimi që ka mbajtja në bilanc 
i këtyre lloj kolateraleve mbi të ardhurat dhe kapitalin e bankës. Tetë janë llojet 
kryesore të rrezikut që lidhen me veprimtarinë bankare: rreziku i kredisë; rreziku i 
normës së interesit; rreziku i likuiditetit; rreziku i çmimit; rreziku operacional; rreziku i 
përputhshmërisë; rreziku strategjik dhe ai reputacional. Ndërkohë që rreziku i çmimit 
përbën rrezikun kryesor që lidhet me pasuritë e paluajtshme, po aq të rëndësishëm 
janë edhe rreziku i likuiditetit, rreziku operacional; rreziku i përputhshmërisë; dhe 
rreziku reputacional. Më konkretisht:

a) Një rënie e çmimit të pasurive të paluajtshme - gjatë periudhës së mbajtjes në 
bilanc - mund të zvogëlojë si vlerën e aktivit në bilanc, ashtu edhe të ardhurat që 
mund të realizohen nga shitja e kolateralit pasuri e paluajtshme. Njëkohësisht, 
një shitje në masë e këtyre kolateraleve nga ana e bankave (fire sale) mund, 
nga ana tjetër, të dëmtojë rëndë tregun e pasurive të paluajtshme, duke ndikuar 
jo vetëm mbi të ardhurat e bankës, por edhe mbi vlerën e kolateraleve pasuri 
e paluajtshme të pranuar gjatë procesit kredidhënës, me pasoja në cilësinë e 
portofolit të kredisë dhe nivelit të mjaftueshmërisë së kapitalit. 

b) Nivelet e larta të këtyre lloj aktivesh në bilanc, shoqëruar me strategji jo të 
efektshme të marrjes në pronësi të tyre mund të ndikojnë negativisht likuiditetin e 
një banke.

c) Politikat operacionale dhe procedurat që lidhen me këto lloj aktivesh mund të 
kontribuojnë në shtim të rrezikut operacional, duke rezultuar në të ardhura më të 
ulëta nga kolateralet në pronësi dhe shpenzime të larta; përpjekje joadekuate dhe 
joefektive shitjeje, prishje/shkatërrim të kolateralit/eve, humbje jo të njohura dhe 
norma më të ulëta rikuperimi.

d) Në rastet kur këto kolaterale merren në pronësi, bankat marrin përsipër rrezik 
të qenësishëm përputhshmërie me kuadrin ligjor që rregullon administrimin 
e pronave. Një bankë është ligjërisht përgjegjëse për sa i takon marrjes në 
pronësi, veprimeve dhe mirëmbajtjes së këtyre pronave, të cilat mund të rrjedhin 
në detyrime ligjore të caktuara. 

e) Rreziku i mospërputhshmërisë së bankës me 
detyrimet ligjore për administrimin e pronave, mund 
të shoqërohet edhe me cënim të reputacionit të saj 
në marrëdhënie me konkurrentët apo me klientët. 

Të dhënat e mësipërme shprehin qartazi se deri në vitin 
2008, pra para ndikimit të krizës financiare globale në 
Shqipëri, vlerat e pronave të marra në pronësi si ndaj 
totalit të aktivit të bilancit, ashtu edhe kapitalit rregullator 
janë në nivele të papërfillshme, ndjeshëm nën 1%. 
Ndërkohë që, gjatë katërvjeçarit të fundit (2012-2015), 
rriten ndjeshëm duke shënuar vlera mesatare historike 
përkatësisht 1.2% dhe 12.8%. Në dhjetor 2015, këto 
vlera qëndrojnë mesatarisht në 1.6% të aktivit dhe 16.2% 
të kapitalit rregullator. Tabloja e mësipërme evidenton 
edhe një herë rëndësinë e adresimit të këtij fenomeni në 
kuadër të shëndetit të bankave individuale dhe të sektorit 
bankar në tërësi. 

Stabilitetit Financiar.



Raporti i Stabilitetit Financiar për gjashtëmujorin e dytë të vitit 2015 Raporti i Stabilitetit Financiar për gjashtëmujorin e dytë të vitit 2015

92 Banka e Shqipërisë Banka e Shqipërisë 93

Skenari në vijim vlerëson ekspozimin që ka sektori bankar ndaj një shitjeje të 
mundshme me humbje të këtyre pronave. Në këtë skenar supozimet mbi rritjen 
ekonomike, kursin e këmbimit, normën e interesit dhe rritjen e kredisë janë të njëjta 
me ato të skenarit bazë. Por, ndryshe nga ky i fundit, është bërë supozimi se në 
rast të një shitjeje të menjëhershme të këtyre pronave, sektori do të përjetonte një 
humbje që përllogaritet nga 33-50% të vlerës me të cilën mbahen në bilanc (dhjetor 
2015) për secilin prej viteve përkatësisht. 

Rezultatet tregojnë që ndonëse sektori mbetet i mirëkapitalizuar dhe me fitim në 
nivel agregat për të dy vitet, në terma të përfitueshmërisë, banka të veçanta pësojnë 
ulje të rezultatit financiar neto. Më konkretisht, numri i bankave që preken është 
gjashtë dhe përbëjnë 21.9% të aktiveve të sektorit bankar. Në këtë skenar për vitin 
e parë dhe të dytë vlera e raportit të mjaftueshmërisë së kapitalit arrin në nivele prej 
përkatësisht 15.5% dhe 16.1%.

Gra�k 10.4. Pronë e përftuar me proces ligjor ndaj totalit të aktiveve (majtas) dhe 
ndaj kapitalit rregullator (boshti djathtas)

Burimi: Të dhëna të përpunuara nga Departamenti i Stabilitetit Financiar.

10.2 PROVA E REZISTENCËS SË LIKUIDITETIT

Prova e rezistencës së likuiditetit vlerëson aftësinë e bankave individuale 
dhe sektorit bankar për t’i qëndruar goditjeve ekstreme, por të mundshme 
në financimin e tyre, për një periudhë 2-vjeçare. Në këtë kuadër vlerësohet: 
(i) rreziku i likuiditetit në financim (lidhur me anën e detyrimeve në bilancet e 
bankave: një bankë mund të përjetojë rrjedhje të depozitave ose banka ka 
vështirësi në rinovimin e depozitave) dhe (ii) rreziku i likuiditetit në treg (ana e 
aktivit: pamundësia e bankës për të gjeneruar sasinë e nevojshme të likuiditetit 
kur i duhet të shesë një mjet të vetin). Burimi i të dhënave janë të dhënat 

individuale të bankave, për flukset granulare47 të parasë të gjeneruara nga 
aktivet dhe detyrimet e klasifikuara sipas strukturës së maturimit. Mbi bazën e 
këtyre të dhënave, në ushtrim përfshihen flukset hyrëse dhe dalëse në bilancin 
e bankës, sipas segmenteve të caktuara të maturimit, sipas produkteve dhe 
sipas monedhave. Njëkohësisht, në ushtrim bëhet kujdes për të përjashtuar një 
mjet që likuidohet nga tërësia e mjeteve që gjenerojnë flukse hyrëse. 

Prova e rezistencës së likuiditetit supozon se (i) banka do të përmbushë 
tërheqjen e theksuar të depozitave nëpërmjet shitjes vetëm të aktiveve likuide; 
(ii) shitja e investimeve është bërë me reduktimet (haircut) të vlerës së tyre 
prej 10 dhe 20%. Banka konsiderohet se dështon në ushtrimin e provës së 
rezistencës vetëm nëse nevojitet ndihma e bankës qendrore me anë të “kredisë 
për mbështetje me likuiditet”. 

Rezultatet e ushtrimit tregojnë se sektori bankar e kalon me sukses testin e 
rezistencës së likuiditetit. Për secilën nga bankat, në afat të shkurtër: 

- ka dy raste të hendekut negativ të likuiditetit (kur detyrimet janë më të 
mëdha se aktivet), në nivele mjaft të ulëta në monedhën vendase, që 
mbulohen plotësisht nga aktivet likuide. 

- ka një rast  të hendekut negativ të likuiditetit, ku në monedhën euro 
është mjaft i ulët dhe mbulohet nga depozitat në aktiv apo letrat me 
vlerë.

- ka disa raste të shfaqjes së hendekut negativ të likuiditetit në dollarin 
amerikan, por vlera është mjaft e kufizuar dhe ajo mbulohet lehtësisht 
nga teprica e bollshme e likuiditetit në monedhat e tjera. 

47  Domethënë, flukset e parasë janë sipas bankave të veçanta dhe sa më detajuara në përshkrim 
në mënyrë që të reflektojnë shumëllojshmërinë e burimeve dhe mënyrën e përdorimit të fondeve. 
Konkretisht, ushtrimi i paraqet flukset dalëse (të detyrimeve ndaj klientëve) sipas: a) llojit të 
produktit (depozitë me dhe pa afat); llojit të depozituesit (institucion financiar, biznes, individ). 
Në mënyrë të ngjashme ndahen edhe flukset hyrëse të parasë (në aktiv). Për shembull, për 
kredinë, flukset hyrëse mund të gjenerohen sipas llojit të huamarrësit (individ, biznes, institucion 
financiar); 

